
[image: መጠበቂያ ግንብ፣ ጥቅምት 2020]






	
የጥናት እትም


	
የርዕስ ማውጫ


	
1920—የዛሬ መቶ ዓመት


	
የመጽሐፍ ቅዱስ ጥናቶቻችን እድገት አድርገው እንዲጠመቁ መርዳት—ክፍል አንድ


	
የመጽሐፍ ቅዱስ ጥናቶቻችን እድገት አድርገው እንዲጠመቁ መርዳት—ክፍል ሁለት


	
ይሖዋ ድርጅቱን እየመራ ነው


	
ልጆቻችሁ ሲያድጉ አምላክን ለማገልገል ይመርጡ ይሆን?


	
JW ላይብረሪ እና JW.ORG ላይ የወጡ ርዕሶች


	
የገጽ መፈለጊያ







	1

	2

	3

	4

	5

	6

	7

	8

	9

	10

	11

	12

	13

	14

	15

	16

	17

	18

	19

	20

	21

	22

	23

	24

	25

	26

	27

	28

	29

	30

	31

	32







[image: መጠበቂያ ግንብ የጥናት እትም፣ ጥቅምት 2020።]




የጥናት እትም

ጥቅምት 2020

ከታኅሣሥ 7, 2020–ጥር 3, 2021 የሚጠኑ ርዕሶች


© 2020 Watch Tower Bible and Tract Society of Pennsylvania






ይህ ጽሑፍ የሚሸጥ አይደለም። መጽሔቱ በዓለም አቀፍ ደረጃ መጽሐፍ ቅዱስን ለማስተማር ከሚታተሙት ጽሑፎች መካከል አንዱ ሲሆን ይህ የማስተማር ሥራ የሚደገፈው ደግሞ ሰዎች በፈቃደኝነት በሚያደርጉት መዋጮ ነው። መዋጮ ለማድረግ donate.jw.orgን ተመልከት።

ሌላ መግለጫ ካልተሰጠ በቀር በመጽሔቱ ላይ የተጠቀሱት ጥቅሶች የተወሰዱት ቀለል ባለ አማርኛ ከተዘጋጀው አዲስ ዓለም ትርጉም መጽሐፍ ቅዱስ ነው። ይህ መጽሔት የሚጠቀመው የአውሮፓውያንን የዘመን አቆጣጠር ነው።







ሽፋኑ፦

አንድ የመጽሐፍ ቅዱስ ጥናት እድገት አድርጎ ሲጠመቅ መላው ጉባኤ በእጅጉ ይደሰታል (የጥናት ርዕስ 41 አንቀጽ 1⁠ን ተመልከት)







የርዕስ ማውጫ


በዚህ እትም ውስጥ

 2  1920​—የዛሬ መቶ ዓመት

የጥናት ርዕስ 41፦ ከታኅሣሥ 7-13, 2020

 6  የመጽሐፍ ቅዱስ ጥናቶቻችን እድገት አድርገው እንዲጠመቁ መርዳት—ክፍል አንድ

የጥናት ርዕስ 42፦ ከታኅሣሥ 14-20, 2020

14  የመጽሐፍ ቅዱስ ጥናቶቻችን እድገት አድርገው እንዲጠመቁ መርዳት—ክፍል ሁለት

የጥናት ርዕስ 43፦ ከታኅሣሥ 21-27, 2020

20  ይሖዋ ድርጅቱን እየመራ ነው

የጥናት ርዕስ 44፦ ከታኅሣሥ 28, 2020–ጥር 3, 2021

26  ልጆቻችሁ ሲያድጉ አምላክን ለማገልገል ይመርጡ ይሆን?

ጆሴፍ ራዘርፎርድ እና ሌሎች ወንድሞች አውሮፓን በጎበኙበት ወቅት






1920​—የዛሬ መቶ ዓመት


በ1920ዎቹ መባቻ ላይ የይሖዋ ሕዝቦች ከፊታቸው የሚጠብቃቸውን ሥራ ለማከናወን በጣም ጓጉተው ነበር። ለ1920 የመረጡት የዓመት ጥቅስ “ኃይሌም ዝማሬዬም ጌታ ነው” የሚል ነበር።—መዝ. 118:14 ኪንግ ጄምስ ቨርዥን






ይሖዋ ለእነዚህ ቀናተኛ ሰባኪዎች ኃይል ሰጥቷቸዋል። በዚያ ዓመት የኮልፖርተሮች ወይም የአቅኚዎች ብዛት ከ225 ወደ 350 ከፍ ብሎ ነበር። በተጨማሪም የስብከቱ ሥራቸውን ለዋናው መሥሪያ ቤት ሪፖርት ያደረጉ አስፋፊዎች ብዛት ለመጀመሪያ ጊዜ ከ8,000 በላይ ሆኖ ነበር። ይሖዋም በሥራቸው ጥሩ ውጤት እንዲያገኙ በማድረግ ባርኳቸዋል።






አስደናቂ ቅንዓት ማሳየት


መጋቢት 21, 1920 በወቅቱ የመጽሐፍ ቅዱስ ተማሪዎችን ሥራ በበላይነት ይመራ የነበረው ጆሴፍ ፍራንክሊን ራዘርፎርድ “ዛሬ በሕይወት ያሉ በሚሊዮን የሚቆጠሩ ሰዎች ፈጽሞ ሞትን አያዩም” የሚል ርዕስ ያለው ንግግር አቅርቦ ነበር። የመጽሐፍ ቅዱስ ተማሪዎቹ፣ ፍላጎት ያላቸው ሰዎች በዚህ ንግግር ላይ እንዲገኙ ለመጋበዝ የሚችሉትን ሁሉ አድርገዋል። ኒው ዮርክ ሲቲ ውስጥ ትልቅ ከሚባሉት ቲያትር ቤቶች አንደኛውን ተከራዩ፤ እንዲሁም 320,000 ገደማ የሚሆኑ መጋበዣዎችን አሰራጩ።

“ዛሬ በሕይወት ያሉ በሚሊዮን የሚቆጠሩ ሰዎች ፈጽሞ ሞትን አያዩም” የሚለውን ንግግር የሚያስተዋውቅ ጋዜጣ





ሰዎች የሰጡት ምላሽ የመጽሐፍ ቅዱስ ተማሪዎቹ ከጠበቁት በላይ ነበር። ንግግሩ በሚቀርብበት ዕለት ከ5,000 በላይ የሚሆኑ ሰዎች ቲያትር ቤቱን ግጥም አድርገው ሞሉት፤ ቦታው ከመሙላቱ የተነሳ 7,000 የሚያህሉ ሰዎች ለመመለስ ተገድደዋል። መጠበቂያ ግንብ ስለዚህ ስብሰባ ሲገልጽ “ዓለም አቀፍ የመጽሐፍ ቅዱስ ተማሪዎች ካደረጓቸው እጅግ ስኬታማ ስብሰባዎች አንዱ ነው” ብሏል።

የመጽሐፍ ቅዱስ ተማሪዎቹ “ዛሬ በሕይወት ያሉ በሚሊዮን የሚቆጠሩ ሰዎች ፈጽሞ ሞትን አያዩም” የሚለውን መልእክት በማወጁ ሥራ የታወቁ ሆኑ። በእርግጥ የመንግሥቱ መልእክት ይበልጥ በስፋት መሰበክ እንደሚኖርበት በወቅቱ አልተገነዘቡም ነበር። ያም ሆኖ ቅንዓታቸው አስደናቂ ነበር። በ1902 ስብሰባዎች ላይ መገኘት የጀመረችው አይዳ ኦምስቴድ እንዲህ ብላለች፦ “መላው የሰው ዘር ከፊቱ ታላላቅ በረከቶች እንደሚጠብቁት ተገንዝበን ነበር፤ ስለዚህ በአገልግሎት ላይ ለምናገኛቸው ሰዎች ይህን ምሥራች ከመናገር ጨርሶ ወደኋላ አላልንም።”






የራሳችንን ጽሑፍ ማተም


በቤቴል ያሉ ወንድሞች፣ መንፈሳዊ ምግብ ያለማቋረጥ እንዲቀርብ ለማድረግ ሲሉ አንዳንድ ጽሑፎችን ራሳቸው ማተም ጀመሩ። የሕትመት መሣሪያ ገዙ፤ ከዚያም በ35 መርትል ጎዳና፣ ብሩክሊን፣ ኒው ዮርክ በሚገኝ አንድ የተከራዩት ሕንፃ ውስጥ ማተሚያውን ገጠሙት፤ ይህ ሕንፃ የሚገኘው ከቤቴል ብዙም ሳይርቅ ነበር።

ሊዮ ፔል እና ዎልተር ኬስለር የቤቴል አገልግሎታቸውን የጀመሩት ጥር 1920 ነበር። ሁኔታውን አስታውሶ ሲናገር ዎልተር እንዲህ ብሏል፦ “እዚያ ስንደርስ የሕትመት የበላይ ተመልካቹ አየንና ‘ከምሳ በፊት አንድ ሰዓት ተኩል አላችሁ’ አለን። ከዚያም መጽሐፎች የያዙ ካርቶኖች ከምድር ቤት እንድናመጣ ሥራ ሰጠን።”

ሊዮ ደግሞ በቀጣዩ ቀን የተፈጠረውን ሲተርክ እንዲህ ብሏል፦ “የሕንፃውን ግድግዳ እንድናጸዳ ተጠየቅን። እንደዚያ ዓይነት ቆሻሻ አጽድቼ አላውቅም። የጌታ ሥራ ስለሆነ ግን ደስ እያለን ሠራነው።”



[image: ሁለት ወንድሞች የሕትመት መሣሪያው ላይ ሲሠሩ።]

መጠበቂያ ግንብ ይታተምበት የነበረው የሕትመት መሣሪያ





በጥቂት ሳምንታት ውስጥ፣ ቀናተኛ የሆኑ ፈቃደኛ አገልጋዮች መጠበቂያ ግንብ ማተም ጀመሩ። በመጀመሪያው ፎቅ ላይ የሚገኘውን ማተሚያ ማሽን ተጠቅመው የየካቲት 1, 1920 የመጠበቂያ ግንብ እትምን 60,000 ቅጂዎች አተሙ። በዚሁ ጊዜ ወንድሞች ባትልሺፕ ብለው የጠሩትን ማተሚያ ማሽን ምድር ቤት ውስጥ ገጠሙ። ከሚያዝያ 14, 1920 እትም ጀምሮ ወርቃማው ዘመን የተባለው መጽሔትም በእነዚህ ማሽኖች መታተም ጀመረ። ይሖዋ የእነዚህን ፈቃደኛ ሠራተኞች ጥረት እንደባረከው በግልጽ ይታይ ነበር።

“የጌታ ሥራ ስለሆነ . . . ደስ እያለን ሠራነው”








“በሰላም እንኑር”


የይሖዋ ታማኝ ሕዝቦች የስብከት እንቅስቃሴያቸውንና አንድነታቸውን እንደገና አጠናከሩ። ይሁንና ከ1917 እስከ 1919 ባሉት አስቸጋሪ ጊዜያት አንዳንድ የመጽሐፍ ቅዱስ ተማሪዎች ድርጅቱን ጥለው ወጥተው ነበር። ታዲያ እነሱን ለመርዳት ምን ይደረግ ይሆን?

የሚያዝያ 1, 1920 መጠበቂያ ግንብ “በሰላም እንኑር” የሚል ርዕስ ይዞ ወጥቶ ነበር። ይህ ርዕስ የሚከተለውን ሞቅ ያለ ግብዣ አቅርቦ ነበር፦ “የጌታ መንፈስ ያለው . . . ማንኛውም ሰው ከኋላው ያሉትን ነገሮች ለመርሳት፣ . . . በአንድነት ለመኖር እንዲሁም እንደ አንድ አካል ሆኖ ለመቀጠል ፈቃደኛ እንደሚሆን እርግጠኞች ነን።”

ብዙዎች በደግነት የቀረበውን ይህን ግብዣ ተቀበሉ። አንድ ባልና ሚስት እንዲህ ሲሉ ጽፈዋል፦ “ባለፈው ዓመትና ከዚያ በፊት ባለው ጊዜ፣ ሌሎች በስብከቱ ሥራ በትጋት ሲካፈሉ እኛ እጃችንን አጣጥፈን መቀመጣችን ስህተት እንደነበር ተሰምቶናል፤ ከዚህ በኋላ መቼም እንዲህ ዓይነት ስህተት እንደማንሠራ ተስፋ እናደርጋለን።” ዳግም የተነቃቁት እነዚህ አገልጋዮች ከፊታቸው ብዙ ሥራ ይጠብቃቸው ነበር።






“ZG”ን ማሰራጨት


ሰኔ 21, 1920 የመጽሐፍ ቅዱስ ተማሪዎች “ZG”ን ለማሰራጨት ከፍተኛ እንቅስቃሴ ጀመሩ። “ZG” በለስላሳ ሽፋን የተዘጋጀ ያለቀለት ሚስጥር* (እንግሊዝኛ) የተባለው መጽሐፍ እትም ነው። በ1918 ይህ መጽሐፍ ሲታገድ በርካታ ቅጂዎች መጋዘን ውስጥ ተቀምጠው ነበር።

ይህን ጽሑፍ በማሰራጨቱ ሥራ፣ ኮልፖርተሮች ብቻ ሳይሆኑ ሁሉም አስፋፊዎች እንዲካፈሉ ግብዣ ቀረበላቸው። “በየጉባኤው የሚገኝ ማንኛውም የተጠመቀ ግለሰብ በሥራው መካፈል ከቻለ በደስታ እንዲህ ሊያደርግ ይገባል። የእያንዳንዱ ሰው መፈክር ‘ይህን አንድ ነገር አደርጋለሁ’ የሚል ይሁን፤ እሱም ZGን ማሰራጨት ነው።” ኤድመንድ ሁፐር በኋላ ላይ እንደተናገረው ብዙዎች ለመጀመሪያ ጊዜ ከቤት ወደ ቤት ሄደው ያገለገሉት በዚህ ዘመቻ ወቅት ነበር። አክሎ ሲናገር “ካሰብነው በላይ በስፋት የተሠራው ይህ ሥራ ምን እንደሚጠይቅ በትክክል የገባን ያኔ ነበር” ብሏል።






በአውሮፓ ሥራውን እንደገና ማደራጀት


በአንደኛው የዓለም ጦርነት ወቅት በሌሎች አገሮች ካሉ የመጽሐፍ ቅዱስ ተማሪዎች ጋር መገናኘት አስቸጋሪ ሆኖ ነበር። ስለዚህ ወንድም ራዘርፎርድ እነዚህን ወንድሞች ማበረታታት እና የስብከቱን እንቅስቃሴ እንደገና ማደራጀት ፈለገ። በመሆኑም ነሐሴ 12, 1920 ወንድም ራዘርፎርድ ከሌሎች አራት ወንድሞች ጋር ሆኖ ሰፋ ያለ ጉብኝት ለማድረግ ጉዞ ጀመረ፤ ጉብኝቱ ብሪታንያንና ሌሎች የአውሮፓ አገሮችን እንዲሁም መካከለኛው ምሥራቅን የሚያጠቃልል ነበር።



[image: ጆሴፍ ፍራንክሊን ራዘርፎርድ እና ሌሎች ወንድሞች በጊዛ በሚገኘው ታላቅ ስፊንክስ አቅራቢያ ግመል ላይ ተቀምጠው።]

ወንድም ራዘርፎርድ ግብፅ ውስጥ





ራዘርፎርድ ብሪታንያን በጎበኘበት ወቅት የመጽሐፍ ቅዱስ ተማሪዎቹ ሦስት ትላልቅ ስብሰባዎችንና 12 ሕዝባዊ ስብሰባዎችን አድርገዋል። በእነዚህ ስብሰባዎች ላይ 50,000 ያህል ሰው እንደተገኘ ይገመታል። መጠበቂያ ግንብ ስለ ጉብኝቱ ጠቅለል አድርጎ ሲገልጽ እንዲህ ብሏል፦ “ወንድሞች ተነቃቅተዋል እንዲሁም ተበረታትተዋል። አብረው ጊዜ የማሳለፍና የማገልገል አጋጣሚ አግኝተዋል፤ በዚህም የተነሳ ብዙዎች ተደስተዋል።” ወንድም ራዘርፎርድ “ዛሬ በሕይወት ያሉ በሚሊዮን የሚቆጠሩ ሰዎች ፈጽሞ ሞትን አያዩም” የሚለውን ንግግር ፓሪስ ውስጥም አቀረበ። ንግግሩ ሲጀምር አዳራሹ ጢም ብሎ ሞልቶ ነበር። ሦስት መቶ ሰዎች ተጨማሪ መረጃ ማግኘት እንደሚፈልጉ ገለጹ።



[image: ‘ዛሬ በሕይወት ያሉ በሚሊዮን የሚቆጠሩ ሰዎች ፈጽሞ ሞትን አያዩም’ የሚለውን የጀጅ ራዘርፎርድ ንግግር የሚያስተዋውቅ ፖስተር]

ለንደን በሚገኘው ሮያል አልበርት አዳራሽ የሚቀርበውን ንግግር የሚያስተዋውቅ ፖስተር





ከዚያ በኋላ ባሉት ሳምንታት ወንድሞች አቴንስን፣ ኢየሩሳሌምን እና ካይሮን ጎበኙ። በእነዚህ አካባቢዎች ያሉ ፍላጎት ያላቸው ሰዎችን ለመርዳት ሲባል ወንድም ራዘርፎርድ በኢየሩሳሌም አቅራቢያ ባለችው በራማላ ቅርንጫፍ ቢሮ አቋቋመ። ከዚያም ወደ አውሮፓ ተመልሶ የማዕከላዊ አውሮፓ ቢሮን አቋቋመ፤ በዚያም ጽሑፎች እንዲታተሙ ዝግጅት አደረገ።






በወንድሞች ላይ የደረሰውን ግፍ ማጋለጥ


መስከረም 1920 የመጽሐፍ ቅዱስ ተማሪዎቹ ወርቃማው ዘመን የተባለውን መጽሔት ቁጥር 27 እትም አወጡ። ይህ ልዩ እትም የመጽሐፍ ቅዱስ ተማሪዎቹ በ1918 የደረሰባቸውን ስደት የሚያጋልጥ ነበር። ይህን መጽሔት ለማተም፣ ቀደም ሲል የተጠቀሰው ባትልሺፕ የተባለው የሕትመት መሣሪያ ቀንና ሌሊት ይሠራ ነበር፤ በመሆኑም ከአራት ሚሊዮን የሚበልጡ ቅጂዎችን ማተም ተችሏል።



[image: ]

ኤማ ማርቲን፣ ፖሊሶች ያነሱት ፎቶግራፍ





መጽሔቱ ላይ ኤማ ማርቲን የተባለች እህት የገጠማት አስገራሚ ነገር ወጥቶ ነበር። እህት ማርቲን በሳን በርናንዲኖ፣ ካሊፎርኒያ የምታገለግል ኮልፖርተር ነበረች። መጋቢት 17, 1918 እህት ማርቲን እንዲሁም ኤድዋርድ ሃም፣ ኤድዋርድ ጁሊየስ ሶነንበርግ እና ኧርነስት ስቲቨንስ የተባሉ ሦስት ወንድሞች የመጽሐፍ ቅዱስ ተማሪዎች በሚያደርጉት አነስተኛ ስብሰባ ላይ ተገኝተው ነበር።

በስብሰባው ላይ ከተገኙት ሰዎች አንዱ ግን እዚያ የመጣው መጽሐፍ ቅዱስ ለመማር አልነበረም። ይህ ሰው በኋላ ላይ ቃሉን ሲሰጥ እንዲህ ብሏል፦ “ወደዚህ ስብሰባ የሄድኩት . . . በአቃቤ ሕጉ ቢሮ ትእዛዝ ነው። ስብሰባው ላይ የተገኘሁት ለክስ የሚሆን ማስረጃ ለማግኘት ነበር።” ግለሰቡ እየፈለገ የነበረውን ማስረጃ አገኘ፤ ማስረጃው ያለቀለት ሚስጥር (እንግሊዝኛ) የተባለው መጽሐፍ ነበር። ከጥቂት ቀናት በኋላ እህት ማርቲንና ሦስቱ ወንድሞች ተያዙ፤ ከዚያም የታገደ መጽሐፍ በማሰራጨታቸው ተከሰሱ።

ኤማና ሦስቱ ወንድሞች ጥፋተኛ ናችሁ ተብለው የሦስት ዓመት እስር ተበየነባቸው። ይግባኝ ለማለት ያደረጉት ተደጋጋሚ ሙከራ ስላልተሳካ ግንቦት 17, 1920 እስር ቤት ተላኩ። ብዙም ሳይቆይ ግን ሁኔታዎች ተስተካከሉ።

ሰኔ 20, 1920 ወንድም ራዘርፎርድ፣ ሳን ፍራንሲስኮ ውስጥ በተካሄደ ትልቅ ስብሰባ ላይ የእነሱን ተሞክሮ ተናገረ። ተሰብሳቢዎቹ በወንድሞች ላይ የደረሰው ግፍ ስላሳዘናቸው ለዩናይትድ ስቴትስ ፕሬዚዳንት ቴሌግራም እንዲላክ ተስማሙ። ቴሌግራሙ እንዲህ ይላል፦ “በሚስዝ ማርቲን ላይ የተበየነው ፍርድ . . . ፍትሕ የጎደለው እንደሆነ እናምናለን። የፌደራሉ ባለሥልጣናት፣ ሚስዝ ማርቲንን . . . ለማጥመድ . . . እንዲሁም ወህኒ እንድትወርድ የሚያደርግ ክስ ለመመሥረት ሥልጣናቸውን መጠቀማቸው . . . አግባብነት የሌለው ድርጊት . . . በመሆኑ እናወግዘዋለን።”

በቀጣዩ ቀን ፕሬዚዳንት ውድሮ ዊልሰን፣ በእህት ማርቲን እንዲሁም በወንድም ሃም፣ በወንድም ሶነንበርግ እና በወንድም ስቲቨንስ ላይ የተበየነውን ፍርድ ሻሩት። በግፍ የተበየነባቸው እስራትም በዚሁ አበቃ።

የመጽሐፍ ቅዱስ ተማሪዎቹ በ1920 ብዙ የሚያስደስታቸው ነገር አግኝተው ነበር። በዋናው መሥሪያ ቤት የሚከናወነው ሥራ እያደገ ሄዶ ነበር። በተጨማሪም እውነተኛ ክርስቲያኖች የአምላክ መንግሥት የሰው ልጆችን ችግሮች እንደሚያስወግድ በማወጁ ሥራ ከመቼው ጊዜ ይበልጥ በቅንዓት ተካፍለው ነበር። (ማቴ. 24:14) በቀጣዩ ዓመት ማለትም በ1921 የመንግሥቱን እውነት በማወጁ ሥራ ከዚህም ይበልጥ ተሳትፎ አድርገዋል።







^ አን.18 ያለቀለት ሚስጥር (እንግሊዝኛ)፣ የቅዱሳን ጽሑፎች ጥናት (እንግሊዝኛ) የተባለው መጽሐፍ ሰባተኛ ጥራዝ ነው። “ZG” በለስላሳ ሽፋን የተዘጋጀ የዚህ መጽሐፍ እትም ነው፤ ታትሞ የወጣውም በመጋቢት 1, 1918 መጠበቂያ ግንብ ላይ ነበር። “Z” የጽዮን መጠበቂያ ግንብ የመጀመሪያ ፊደል ሲሆን “G” ደግሞ ሰባተኛው የእንግሊዝኛ ፊደል ነው፤ ይህም ጥራዙ ሰባተኛ መሆኑን ያመለክታል።






^ (መዝ. 118:14) ያህ መጠለያዬና ብርታቴ ነው፤ አዳኝም ሆኖልኛል።



^ (ማቴ. 24:14) ይህ የመንግሥቱ ምሥራች ለብሔራት ሁሉ ምሥክር እንዲሆን በመላው ምድር ይሰበካል፤ ከዚያም መጨረሻው ይመጣል።








የጥናት ርዕስ 41

የመጽሐፍ ቅዱስ ጥናቶቻችን እድገት አድርገው እንዲጠመቁ መርዳት—ክፍል አንድ


“አገልጋዮች በሆንነው በእኛ አማካኝነት የተጻፋችሁ የክርስቶስ ደብዳቤ እንደሆናችሁ በግልጽ ታይቷል።”—2 ቆሮ. 3:3

መዝሙር 78 ‘የአምላክን ቃል ማስተማር’

ማስተዋወቂያ*



[image: አንዲት ወጣት ስትጠመቅ።]

አንድ የመጽሐፍ ቅዱስ ጥናት እድገት አድርጎ ሲጠመቅ መላው ጉባኤ በእጅጉ ይደሰታል (አንቀጽ 1⁠ን ተመልከት)








 1. በ2 ቆሮንቶስ 3:1-3 መሠረት የመጽሐፍ ቅዱስ ጥናቶች ሲጠመቁ ምን ይሰማናል? (ሽፋኑን ተመልከት።)

በጉባኤህ ክልል ውስጥ ያለ የመጽሐፍ ቅዱስ ጥናት ሲጠመቅ ስታይ ምን ይሰማሃል? በጣም እንደምትደሰት ጥያቄ የለውም። (ማቴ. 28:19) ግለሰቡን* ያስጠናኸው አንተ ከነበርክ ደግሞ ሲጠመቅ ማየትህ ይበልጥ እንደሚያስደስትህ የታወቀ ነው! (1 ተሰ. 2:19, 20) አዲስ ተጠማቂዎች፣ ላስጠኗቸው ክርስቲያኖች ብቻ ሳይሆን ለመላው ጉባኤ ግሩም “የምሥክር ወረቀት” ናቸው።—2 ቆሮንቶስ 3:1-3⁠ን አንብብ።

 2. (ሀ) የትኛውን አስፈላጊ ጥያቄ መመርመር ያስፈልገናል? ለምንስ? (ለ) የመጽሐፍ ቅዱስ ጥናት ምንድን ነው? (የግርጌ ማስታወሻውን ተመልከት።)

2 ባለፉት አራት ዓመታት ውስጥ በዓለም ዙሪያ በየወሩ በአማካይ 10,000,000 ገደማ የሚሆኑ የመጽሐፍ ቅዱስ ጥናቶች* እንደተመሩ ሪፖርት ተደርጓል፤ ይህም በጣም የሚያስደስት ነው። በእነዚሁ ዓመታት ውስጥ በየዓመቱ በአማካይ ከ280,000 የሚበልጡ ሰዎች ተጠምቀው የይሖዋ ምሥክሮችና የኢየሱስ ክርስቶስ ደቀ መዛሙርት ሆነዋል። ታዲያ በሚሊዮኖች ከሚቆጠሩት የመጽሐፍ ቅዱስ ጥናቶች መካከል ተጨማሪ ሰዎች እንዲጠመቁ መርዳት የምንችለው እንዴት ነው? ይሖዋ ታጋሽ በመሆን፣ ሰዎች የክርስቶስ ደቀ መዛሙርት መሆን የሚችሉበት ጊዜና አጋጣሚ ሰጥቷል፤ ይህ ጊዜ እስካለ ድረስ እነዚህ ሰዎች ፈጣን እድገት አድርገው እንዲጠመቁ ለመርዳት አቅማችን የሚፈቅደውን ሁሉ ማድረግ እንፈልጋለን። የቀረው ጊዜ በጣም አጭር ነው!—1 ቆሮ. 7:29ሀ፤ 1 ጴጥ. 4:7

 3. የመጽሐፍ ቅዱስ ጥናት መምራትን በተመለከተ በዚህ ርዕስ ላይ ምን እንመለከታለን?

3 ደቀ መዛሙርት የማድረጉ ሥራ አጣዳፊ ከመሆኑ አንጻር ተጨማሪ የመጽሐፍ ቅዱስ ጥናቶች እድገት አድርገው እንዲጠመቁ እንዴት መርዳት እንደምንችል ለማወቅ በተለያዩ ቅርንጫፍ ቢሮዎች ጥናት ተደርጎ ነበር። ተሞክሮ ካላቸው አቅኚዎች፣ ሚስዮናውያንና የወረዳ የበላይ ተመልካቾች የምናገኘውን ትምህርት በዚህና በሚቀጥለው ርዕስ ላይ እንመለከታለን።* (ምሳሌ 11:14፤ 15:22) እነዚህ ክርስቲያኖች፣ የመጽሐፍ ቅዱስ ውይይቱ ይበልጥ ውጤታማ እንዲሆን የመጽሐፍ ቅዱስ አስተማሪዎቹም ሆነ ጥናቶቻቸው ማድረግ ስለሚችሉት ነገር ሐሳብ ሰጥተዋል። በዚህ ርዕስ ላይ እያንዳንዱ ጥናት እድገት አድርጎ ለመጠመቅ የትኞቹን አምስት ነገሮች ማድረግ እንዳለበት እንመለከታለን።






በየሳምንቱ አጥኑ




[image: ፎቶግራፎች፦ 1. አንዲት እህት በር ላይ አንዲትን ሴት ስታስጠና። 2. እህት በሌላ ቀን ስትሄድ ሴትየዋ ቤት ውስጥ ገብተው እንዲያጠኑ ግብዣ አቀረበችላት።]

የመጽሐፍ ቅዱስ ውይይታችሁን ቁጭ ብላችሁ ማድረግ ትችሉ እንደሆነ ጥናታችሁን ጠይቁት (ከአንቀጽ 4-6⁠ን ተመልከት)





 4. ጥናት ስንመራ ከሰዎች ጋር አጭር ውይይት ማድረግን በተመለከተ ልንገነዘበው የሚገባው ነገር ምንድን ነው?

4 አንዳንድ ወንድሞችና እህቶች የቤቱ ባለቤት በር ላይ ሆነው አጠር ያለ የመጽሐፍ ቅዱስ ጥናት ይመራሉ። እንዲህ ማድረግ መጀመሪያ አካባቢ ግለሰቡ ለመጽሐፍ ቅዱስ ፍላጎት እንዲያድርበት ሊረዳ ይችላል፤ ሆኖም እንዲህ ያሉት ውይይቶች ብዙውን ጊዜ አጭር ከመሆናቸውም ሌላ በየሳምንቱ በቋሚነት ላይደረጉ ይችላሉ። አንዳንድ ክርስቲያኖች የግለሰቡን ፍላጎት ለማሳደግ ሲሉ የስልክ ቁጥሩን ይጠይቁታል፤ ከዚያም ከቀጠሯቸው በፊት በመሃል ደውለው ወይም የጽሑፍ መልእክት ልከው አጠር ያለ ቅዱስ ጽሑፋዊ ሐሳብ ያካፍሉታል። ውጤታማ የሆነ የመጽሐፍ ቅዱስ ጥናት ሳይጀመር በዚህ መልኩ ለወራት መወያየታቸውን ይቀጥሉ ይሆናል። ይሁን እንጂ ግለሰቡ የአምላክን ቃል ለማጥናት የሚያውለው ጊዜ ይህ ብቻ ከሆነ እድገት አድርጎ ራሱን መወሰንና ለጥምቀት መብቃት ይችላል? ይህን የማድረግ አጋጣሚው ጠባብ ነው።

 5. በሉቃስ 14:27-33 ላይ ኢየሱስ ደቀ መዛሙርት በማድረጉ ሥራችን ሊረዳን የሚችል ምን ሐሳብ ጎላ አድርጎ ገልጿል?

5 በአንድ ወቅት ኢየሱስ፣ የእሱ ደቀ መዝሙር መሆን ምን እንደሚጠይቅ በምሳሌ አስረድቶ ነበር። ግንብ ለመገንባት ስለፈለገ ሰው እንዲሁም ወደ ጦርነት ለመዝመት ስላሰበ ንጉሥ ተናግሮ ነበር። ግንብ ለመገንባት የፈለገው ሰው ግንባታውን መጨረስ ይችል እንደሆነ ‘በመጀመሪያ ተቀምጦ ወጪውን ማስላት’ እንዳለበት ኢየሱስ ተናገረ፤ ንጉሡም ቢሆን ሠራዊቱ ድል ማድረግ ይችል እንደሆነ ለማወቅ ‘በቅድሚያ ተቀምጦ መማከር’ እንዳለበት ኢየሱስ ገልጿል። (ሉቃስ 14:27-33⁠ን አንብብ።) በተመሳሳይም የኢየሱስ ደቀ መዝሙር መሆን የሚፈልግ ሰው ሁሉ፣ ይህ ውሳኔ ምን እንደሚጠይቅበት በጥንቃቄ መመርመር አለበት። ጥናታችን፣ ደቀ መዝሙር መሆን ምን እንደሚጠይቅ መገንዘብ እንዲችል በየሳምንቱ አብሮን እንዲያጠና ልናበረታታው ይገባል። ይህን ማድረግ የምንችለው እንዴት ነው?

 6. የመጽሐፍ ቅዱስ ጥናቶቻችን እድገት እንዲያደርጉ ለመርዳት ምን ማድረግ እንችላለን?

6 በመጀመሪያ፣ በር ላይ ቆማችሁ የምታደርጉትን አጭር ውይይት ረዘም ማድረግ ትችሉ ይሆናል። ምናልባትም በተገናኛችሁ ቁጥር ተጨማሪ ጥቅስ አንብባችሁ መወያየት ትችሉ ይሆናል። ግለሰቡ ረዘም ያለ ውይይት ማድረግን እየለመደ ሲመጣ፣ ቁጭ ብላችሁ መወያየት ትችሉ እንደሆነ ጠይቁት። ግለሰቡ የሚሰጠው ምላሽ ለመጽሐፍ ቅዱስ ጥናቱ ያለውን አመለካከት ለማወቅ ያስችላችኋል። ውሎ አድሮ ደግሞ ይበልጥ እድገት እንዲያደርግ ለመርዳት በሳምንት ሁለት ጊዜ ማጥናት ይችል እንደሆነ መጠየቅ ሊያስፈልጋችሁ ይችላል። ይሁንና በሳምንት አንድ ወይም ሁለት ጊዜ ከማጥናት ባለፈ የሚያስፈልግ ነገር አለ።






ለእያንዳንዱ የጥናት ክፍለ ጊዜ ተዘጋጁ




[image: ፎቶግራፎች፦ 1. እህት ለጥናቱ አስቀድማ ስትዘጋጅ። 2. በኋላ ላይ ሲያጠኑ እህት በጽሑፉ ላይ የትኞቹን ነጥቦች ልታሰምርባቸው እንደምትችል ለጥናቷ ስታሳያት።]

ለመጽሐፍ ቅዱስ ጥናቱ በደንብ ተዘጋጁ፤ ለጥናታችሁም እንዴት መዘጋጀት እንደሚችል አሳዩት (ከአንቀጽ 7-9⁠ን ተመልከት)





 7. አስጠኚው ለእያንዳንዱ የጥናት ክፍለ ጊዜ በደንብ መዘጋጀት የሚችለው እንዴት ነው?

7 የመጽሐፍ ቅዱስ አስጠኚው ለእያንዳንዱ የጥናት ክፍለ ጊዜ በሚገባ መዘጋጀት ይኖርበታል። ለጥናትህ ስትዘጋጅ መጀመሪያ ትምህርቱን ማንበብና ጥቅሶቹን አውጥተህ መመልከትህ አስፈላጊ ነው። ዋና ዋናዎቹን ነጥቦች ለመረዳት ጥረት አድርግ። ስለ ትምህርቱ ርዕስ፣ ስለ ንዑሳን ርዕሶቹ፣ ስለ አንቀጾቹ ጥያቄዎች፣ “አንብብ” ስለሚሉት ጥቅሶች፣ ስለ ሥዕሎቹ እንዲሁም ትምህርቱን ለማብራራት ስለሚረዱ ቪዲዮዎች አስብ። ከዚያም ጥናትህን በአእምሮህ ይዘህ ትምህርቱን ቀላል እና ግልጽ በሆነ መንገድ ማቅረብ የምትችለው እንዴት እንደሆነ አሰላስል፤ ጥናትህ ትምህርቱን መረዳትና ተግባራዊ ማድረግ የሚችለው እንዲህ ካደረግህ ነው።—ነህ. 8:8፤ ምሳሌ 15:28ሀ

 8. በቆላስይስ 1:9, 10 ላይ ጳውሎስ የተናገረው ሐሳብ ስለ መጽሐፍ ቅዱስ ጥናቶቻችን መጸለይን በተመለከተ ምን ያስተምረናል?

8 ለጥናቱ ስትዘጋጅ ስለ ተማሪውና ስለሚያስፈልጉት ነገሮች ወደ ይሖዋ ጸልይ። የሰውየውን ልብ በሚነካ መንገድ ከመጽሐፍ ቅዱስ ለማስተማር እንዲረዳህ ይሖዋን ጠይቀው። (ቆላስይስ 1:9, 10⁠ን አንብብ።) ጥናትህ ለመረዳት ወይም ለመቀበል ሊከብደው የሚችለውን ነገር አስቀድመህ ለማሰብ ሞክር። ዋነኛ ዓላማህ ጥናትህ እድገት አድርጎ እንዲጠመቅ መርዳት እንደሆነ ምንጊዜም አስታውስ።

 9. አስተማሪው ተማሪውን ለጥናቱ እንዲዘጋጅ ሊረዳው የሚችለው እንዴት ነው? አብራራ።

9 የመጽሐፍ ቅዱስ ጥናቱ በቋሚነት ከተካሄደ ተማሪው ይሖዋና ኢየሱስ ላደረጉት ነገር አድናቆት እንደሚያድርበትና ተጨማሪ እውቀት ለመቅሰም እንደሚነሳሳ እንጠብቃለን። (ማቴ. 5:3, 6) ተማሪው ከጥናቱ ሙሉ ጥቅም እንዲያገኝ ከተፈለገ ለሚማረው ነገር ሙሉ ትኩረት ሊሰጥ ይገባል። ለዚህም ሲባል ለእያንዳንዱ የጥናት ክፍለ ጊዜ መዘጋጀቱ ምን ያህል አስፈላጊ እንደሆነ ጎላ አድርገህ ግለጽለት፤ ለጥናቱ ሲዘጋጅ፣ አስቀድሞ ትምህርቱን ማንበቡና የተማረውን እንዴት ተግባራዊ ማድረግ እንደሚችል ማሰላሰሉ ጠቃሚ መሆኑን አስረዳው። አስተማሪው በዚህ ረገድ ሊረዳው የሚችለው እንዴት ነው? ዝግጅት ማድረግ የሚቻለው እንዴት እንደሆነ ለማሳየት አንዱን ትምህርት አብረኸው ተዘጋጅ።* ለአንቀጾቹ ጥያቄዎች ቀጥተኛ መልስ ማግኘት የሚችለው እንዴት እንደሆነ አብራራለት፤ ከዚያም ቁልፍ በሆኑ ቃላት ወይም ሐረጎች ላይ ብቻ ምልክት ማድረጉ መልሱን ለማስታወስ እንዴት እንደሚረዳው አሳየው። በራሱ አባባል መልስ እንዲሰጥ አበረታታው። ይህን ማድረጉ ትምህርቱ ምን ያህል እንደገባው ለማወቅ ያስችልሃል። ሆኖም ተማሪው ሊያደርገው የሚገባ ሌላም ነገር አለ።






በየዕለቱ ከይሖዋ ጋር እንዲነጋገር አስተምሩት




[image: ፎቶግራፎች፦ 1. እህት ጥናቱን በጸሎት ስትጀምር። 2. በኋላ ላይ ተማሪዋ ብቻዋን ስትጸልይ።]

የመጽሐፍ ቅዱስ ጥናታችሁን ከይሖዋ ጋር መነጋገር የሚችለው እንዴት እንደሆነ አስተምሩት (ከአንቀጽ 10-11⁠ን ተመልከት)





10. መጽሐፍ ቅዱስን በየዕለቱ ማንበብ አስፈላጊ የሆነው ለምንድን ነው? ከመጽሐፍ ቅዱስ ንባብ ይበልጥ ጥቅም ለማግኘት ምን ማድረግ ያስፈልጋል?

10 ተማሪው በየሳምንቱ ከአስተማሪው ጋር ከሚያደርገው ጥናት በተጨማሪ በየዕለቱ በግሉ አንዳንድ ነገሮችን ቢያደርግ ይጠቀማል። ከይሖዋ ጋር መነጋገር ያስፈልገዋል። ይህን ማድረግ የሚችለው እንዴት ነው? ይሖዋን በማዳመጥና በጸሎት ወደ እሱ በመቅረብ ነው። መጽሐፍ ቅዱስን በየዕለቱ በማንበብ አምላክን ማዳመጥ ይችላል። (ኢያሱ 1:8፤ መዝ. 1:1-3) jw.org ላይ የወጣውን “የመጽሐፍ ቅዱስ ንባብ ፕሮግራም” እንዴት መጠቀም እንደሚችል አሳየው፤ ይህን ፕሮግራም አትሞ መጠቀም ይችላል።* እርግጥ ነው፣ ከመጽሐፍ ቅዱስ ንባቡ ይበልጥ እንዲጠቀም ማሰላሰል ይኖርበታል፤ በመሆኑም የሚያነበው ነገር ስለ ይሖዋ ምን እንደሚያስተምረው እንዲሁም ትምህርቱን በሕይወቱ ተግባራዊ ማድረግ የሚችለው እንዴት እንደሆነ ቆም ብሎ እንዲያስብ አበረታታው።—ሥራ 17:11፤ ያዕ. 1:25

11. ጥናትህ በተገቢው መንገድ መጸለይን የሚማረው እንዴት ነው? አዘውትሮ ወደ ይሖዋ መጸለዩ አስፈላጊ የሆነውስ ለምንድን ነው?

11 በየዕለቱ በጸሎት ይሖዋን እንዲያነጋግረው ጥናትህን አበረታታው። ጥናታችሁን ከመጀመራችሁ በፊት እንዲሁም ስትደመድሙ ወደ ይሖዋ ልባዊ ጸሎት አቅርብ፤ በጸሎትህ ላይ ስለ ጥናትህ ጥቀስ። የምታቀርበውን ጸሎት ሲሰማ ከልቡ መጸለይ የሚችለው እንዴት እንደሆነ እንዲሁም በኢየሱስ ክርስቶስ ስም ወደ ይሖዋ አምላክ መጸለይ እንዳለበት ይማራል። (ማቴ. 6:9፤ ዮሐ. 15:16) በየዕለቱ መጽሐፍ ቅዱስን ማንበብ (ይሖዋን ማዳመጥ) እና መጸለይ (ይሖዋን ማነጋገር) ጥናትህ ወደ ይሖዋ አምላክ ይበልጥ እንዲቀርብ እንደሚረዳው ጥያቄ የለውም! (ያዕ. 4:8) ጥናትህ እነዚህን ልማዶች ማዳበሩ ራሱን ለመወሰን እና ለጥምቀት እንዲበቃ ይረዳዋል። ጥናትህ ሌላስ ምን ማድረግ ይኖርበታል?






ከይሖዋ ጋር ወዳጅነት እንዲመሠርት እርዱት


12. አንድ የመጽሐፍ ቅዱስ አስተማሪ ጥናቱን ከይሖዋ ጋር ወዳጅነት እንዲመሠርት ሊረዳው የሚችለው እንዴት ነው?

12 ተማሪው በመጽሐፍ ቅዱስ ጥናቱ ላይ የሚማረው ነገር የጭንቅላት እውቀት ከመሆን ባለፈ ልቡን ሊነካው ይገባል። ለምን? ምክንያቱም ለተግባር የሚያነሳሳን ልባችን ነው፤ ልባችን ምኞታችንን፣ ስሜታችንን እና ዝንባሌያችንን ያካትታል። ኢየሱስ የሰዎችን ግንዛቤ በሚያሰፋ መንገድ ያስተምር ነበር። ሰዎች እሱን የተከተሉት ግን ያስተማራቸው ነገር ልባቸውን ስለነካው ነው። (ሉቃስ 24:15, 27, 32) ጥናትህ ይሖዋ እውን እንዲሆንለት፣ ከእሱ ጋር ዝምድና መመሥረት እንደሚችል እንዲሰማው እንዲሁም እሱን አባቱ፣ አምላኩና ወዳጁ አድርጎ እንዲያየው ልትረዳው ይገባል። (መዝ. 25:4, 5) በምታጠኑበት ወቅት የአምላክ ባሕርያት ጎልተው እንዲወጡ አድርግ። (ዘፀ. 34:5, 6፤ 1 ጴጥ. 5:6, 7) የምትወያዩት በየትኛውም ርዕሰ ጉዳይ ላይ ቢሆን በይሖዋ ማንነት ላይ ትኩረት አድርግ። ተማሪው ስለ ይሖዋ ግሩም ባሕርያት እንዲያውቅ ይኸውም ፍቅሩን፣ ደግነቱን እና ርኅራኄውን እንዲገነዘብ እርዳው። ኢየሱስ ‘ከሁሉ የሚበልጠውና የመጀመሪያው ትእዛዝ ይሖዋን መውደድ’ እንደሆነ ተናግሯል። (ማቴ. 22:37, 38) እንግዲያው ጥናትህ ይሖዋን ከልቡ እንዲወደው ለመርዳት ጥረት አድርግ።

13. አንድ የመጽሐፍ ቅዱስ ተማሪ ስለ ይሖዋ ባሕርያት እንዲገነዘብ መርዳት የሚቻለው እንዴት እንደሆነ በምሳሌ አስረዳ።

13 ከጥናትህ ጋር ስትወያዩ ይሖዋን እንድትወደው ያደረገህን ነገር ግለጽለት። ይህም ጥናትህ አምላክን መውደድና ከእሱ ጋር በግለሰብ ደረጃ ወዳጅነት መመሥረት እንደሚያስፈልገው እንዲገነዘብ ያስችለዋል። (መዝ. 73:28) ለምሳሌ ያህል፣ በምታጠኑት ጽሑፍ ወይም በአንድ ጥቅስ ላይ ስለ ይሖዋ ፍቅር፣ ጥበብ፣ ፍትሕ ወይም ኃይል የሚገልጽ ልብህን የነካው ሐሳብ አለ? ከሆነ ይህንን ለጥናትህ ንገረው፤ በሰማይ ያለውን አባታችንን እንድትወደው ካደረጉህ በርካታ ምክንያቶች አንዱ ይህ እንደሆነ ግለጽለት። በእርግጥ፣ አንድ ጥናት እድገት አድርጎ ለመጠመቅ እንዲበቃ ሊወስደው የሚገባ ሌላም እርምጃ አለ።






በጉባኤ ስብሰባዎች ላይ እንዲገኝ አበረታቱት




[image: ፎቶግራፎች፦ 1. እህት ‘መጠበቂያ ግንብ’፣ ቪዲዮ እና የስብሰባ መጋበዣ ተጠቅማ ስብሰባዎቻችን እንዴት እንደሚካሄዱ ለጥናቷ ስታስረዳት። 2. እህት ‘በመጠበቂያ ግንብ’ ጥናት ወቅት ሐሳብ ስትሰጥ። ጥናቷ ከጎኗ ቁጭ ብላ በትኩረት ትመለከታታለች።]

ጥናታችሁን በተቻለ መጠን ወዲያውኑ ስብሰባዎች ላይ መገኘት እንዲጀምር አበረታቱት! (ከአንቀጽ 14-15⁠ን ተመልከት)





14. አንድ ጥናት በስብሰባዎች ላይ መገኘቱ እድገት ለማድረግ እንደሚረዳው ዕብራውያን 10:24, 25 የሚጠቁመው እንዴት ነው?

14 ሁላችንም ጥናቶቻችን እድገት አድርገው እንዲጠመቁ እንፈልጋለን። እንዲህ እንዲያደርጉ መርዳት የምንችልበት አንዱ ወሳኝ መንገድ በጉባኤ ስብሰባዎች ላይ እንዲገኙ ማበረታታት ነው። ተሞክሮ ያካበቱ አስተማሪዎች እንደገለጹት በስብሰባዎች ላይ ወዲያው መገኘት የጀመሩ ተማሪዎች ፈጣን እድገት ያደርጋሉ። (መዝ. 111:1) ተማሪዎቹ በጥናታቸው ወቅት የሚማሩትን ያህል በጉባኤ ስብሰባዎች ላይ በመገኘትም ብዙ እውቀት እንደሚቀስሙ አንዳንድ አስተማሪዎች ለጥናቶቻቸው ይነግሯቸዋል። ከጥናትህ ጋር ዕብራውያን 10:24, 25⁠ን አንብብ፤ ከዚያም በስብሰባዎች ላይ መገኘቱ ምን ጥቅም እንደሚያስገኝለት ከጥቅሱ ላይ አብራራለት። በስብሰባ አዳራሻችን ውስጥ ምን ይከናወናል?* የሚለውን ቪዲዮ አሳየው። ጥናትህ በስብሰባዎች ላይ በየሳምንቱ መገኘትን ልማድ እንዲያደርግ እርዳው።

15. አንድ ጥናት በስብሰባዎች ላይ አዘውትሮ እንዲገኝ ለማበረታታት ምን ማድረግ እንችላለን?

15 ጥናትህ በጉባኤ ስብሰባ ላይ ተገኝቶ የማያውቅ ወይም አዘውትሮ የማይገኝ ከሆነ ምን ማድረግ ትችላለህ? በስብሰባ ላይ የተማርከው ነገር ምን ያህል እንዳስደሰተህ ንገረው። ጉባኤ እንዲመጣ ከመጋበዝ የበለጠ ጥናትህን ስብሰባ ላይ እንዲገኝ ሊያነሳሳው የሚችለው እንዲህ ማድረግህ ነው። በስብሰባ ላይ የሚጠናውን መጠበቂያ ግንብ ወይም የክርስቲያናዊ ሕይወትና አገልግሎት ስብሰባ አስተዋጽኦ ስጠው። በቀጣዩ ስብሰባ ላይ የሚጠናውን ክፍል አሳየው፤ የእሱን ትኩረት የሚስበው የትኛው ክፍል እንደሆነ ጠይቀው። ጥናትህ ለመጀመሪያ ጊዜ ስብሰባ ላይ ሲገኝ የሚመለከተው ነገር እስከ ዛሬ ከተገኘባቸው ሃይማኖታዊ ስብሰባዎች ሁሉ እጅግ የላቀ እንደሚሆን ጥርጥር የለውም። (1 ቆሮ. 14:24, 25) ጥሩ ምሳሌ ሊሆኑትና እድገት አድርጎ እንዲጠመቅ ሊረዱት ከሚችሉ ሰዎች ጋር የመተዋወቅ አጋጣሚ ያገኛል።

16. የመጽሐፍ ቅዱስ ጥናቶቻችን እድገት አድርገው እንዲጠመቁ ለመርዳት ምን ማድረግ ያስፈልጋል? በቀጣዩ ርዕስ ላይ ምን እንመለከታለን?

16 የመጽሐፍ ቅዱስ ጥናቶቻችንን እድገት አድርገው እንዲጠመቁ ልንረዳቸው የምንችለው እንዴት ነው? ጥናቶቻችንን በየሳምንቱ እንዲያጠኑና ለእያንዳንዱ የጥናት ክፍለ ጊዜ እንዲዘጋጁ እናበረታታቸው፤ በዚህ መንገድ የመጽሐፍ ቅዱስ ጥናቱን በቁም ነገር እንዲመለከቱት መርዳት እንችላለን። በየዕለቱ ከይሖዋ ጋር እንዲነጋገሩና ከእሱ ጋር በግለሰብ ደረጃ ወዳጅነት እንዲመሠርቱ እናበረታታቸው። በጉባኤ ስብሰባዎች ላይ የመገኘት ፍላጎት እንዲያድርባቸው እንርዳቸው። (“ተማሪዎች እድገት አድርገው ለመጠመቅ ሊወስዷቸው የሚገቡ እርምጃዎች” የሚለውን ሣጥን ተመልከት።) በቀጣዩ ርዕስ ላይ ደግሞ የመጽሐፍ ቅዱስ አስተማሪዎች ጥናቶቻቸው እንዲጠመቁ ለመርዳት ሊያደርጓቸው የሚገቡ አምስት ተጨማሪ ነገሮችን እንመለከታለን።



[image: አንዲት እህት አንዲትን ሴት መጽሐፍ ቅዱስ ስታስጠናት፤ ሴትየዋ በጥናቱ ተደስታለች።]



ተማሪዎች እድገት አድርገው ለመጠመቅ ሊወስዷቸው የሚገቡ እርምጃዎች


	1. በየሳምንቱ ማጥናት

	  አዘውትሮ ለማጥናት ጊዜ መመደብና ጥረት ማድረግ



	  ከተቻለ በሳምንት ሁለት ጊዜ ማጥናት







	2. ለእያንዳንዱ የጥናት ክፍለ ጊዜ መዘጋጀት

	  ትምህርቱን አስቀድሞ ማንበብ



	  ለአንቀጹ ጥያቄዎች መልስ የሚሆኑ ቁልፍ ቃላት ወይም ሐረጎች ላይ ምልክት ማድረግ



	  ትምህርቱን ተግባራዊ ማድረግ የሚችሉት እንዴት እንደሆነ ማሰብ







	3. ከይሖዋ ጋር በየዕለቱ መነጋገር

	  መጽሐፍ ቅዱስን በየዕለቱ በማንበብ ይሖዋን ማዳመጥ



	  መጽሐፍ ቅዱስ ስለ ይሖዋ ምን እንደሚያስተምር ማሰብ



	  በየዕለቱ በመጸለይ ይሖዋን ማነጋገር







	4. ከይሖዋ ጋር ወዳጅነት መመሥረት

	  ይሖዋን እውን አድርጎ መመልከት



	  የይሖዋን ግሩም ባሕርያትና ማንነት ማድነቅ



	  ለይሖዋ ልባዊ ፍቅር ማዳበር







	5. በጉባኤ ስብሰባዎች ላይ መገኘት

	  ስብሰባዎች የጥናቱ ክፍል እንደሆኑ መገንዘብ



	  በስብሰባ ላይ መገኘት ያሉትን ጥቅሞች ማስተዋል



	  ጥሩ ምሳሌ ከሚሆኑ ሰዎች ጋር መተዋወቅ



















ምን ትምህርት አግኝተሃል?


	  በር ላይ ቆመን የምናደርገው አጭር ውይይት ይበልጥ ውጤታማ እንዲሆን ምን ማድረግ እንችላለን?



	  ጥናቶቻችንን ከይሖዋ ጋር በየዕለቱ እንዲነጋገሩ ማስተማር የምንችለው እንዴት ነው? ጥናቶቻችን ይህን ማድረጋቸው አስፈላጊ የሆነው ለምንድን ነው?



	  ጥናቶቻችን በጉባኤ ስብሰባዎች ላይ እንዲገኙ ማበረታታት የምንችለው እንዴት ነው?









መዝሙር 76 ምን ይሰማሃል?

^ አን.5 ማስተማር ሲባል “የአንድ ሰው አስተሳሰብ፣ ስሜት ወይም ተግባር አዲስ ወይም ከቀድሞው የተለየ እንዲሆን መርዳት” ማለት ነው። በማቴዎስ 28:19 ላይ የተመሠረተው የ2020 የዓመት ጥቅስ፣ ሰዎችን መጽሐፍ ቅዱስ ማስጠናት እንዲሁም ተጠምቀው የኢየሱስ ክርስቶስ ደቀ መዛሙርት እንዲሆኑ ማስተማር ያለውን አስፈላጊነት ያስታውሰናል። በዚህ በጣም አስፈላጊ ሥራ ስንካፈል ችሎታችንን ማሻሻል የምንችለው እንዴት እንደሆነ በዚህና በቀጣዩ ርዕስ ላይ እንመለከታለን።


^ አን.1 ስለ ተማሪው ስንገልጽ በተባዕታይ ፆታ ብንጠቀምም ሐሳቡ ለሴት ጥናቶችም ይሠራል።


^ አን.2 ተጨማሪ ማብራሪያ፦ ከአንድ ሰው ጋር አዘውትረህ ስለ መጽሐፍ ቅዱስ በመወያየት መሠረታዊ የመጽሐፍ ቅዱስ ትምህርቶችን እያስተማርከው ከሆነ የመጽሐፍ ቅዱስ ጥናት እየመራህ ነው። ግለሰቡን እንዴት እንደምታስጠናው ካሳየኸው በኋላ ሁለት ጊዜ ካጠናችሁ እንዲሁም ጥናቱ እንደሚቀጥል ከተሰማህ፣ ጥናት ብለህ ሪፖርት ልታደርገው ትችላለህ።


^ አን.3 እነዚህ ርዕሶች ከሐምሌ 2004 እስከ ግንቦት 2005 ባሉት የመንግሥት አገልግሎታችን እትሞች ላይ “የመጽሐፍ ቅዱስ ጥናቶቻችን እድገት እንዲያደርጉ መርዳት” በሚለው ዓምድ ሥር ከወጡ ተከታታይ ርዕሶች ላይ የተወሰዱ አንዳንድ ሐሳቦችንም ይዘዋል።


^ አን.9 ጥናቶቻችን እንዴት መዘጋጀት እንደሚችሉ ማሳየት የሚለውን የአራት ደቂቃ ቪዲዮ ተመልከት። JW Library® ላይ ሚዲያ > ስብሰባዎቻችን እና አገልግሎታችን > ክህሎታችንን ማሻሻል በሚለው ሥር ይገኛል።


^ አን.10 የመጽሐፍ ቅዱስ ትምህርቶች > የመጽሐፍ ቅዱስ ማጥኛ መሣሪያዎች በሚለው ሥር ይገኛል።


^ አን.14 JW Library® ላይ ሚዲያ > ስብሰባዎቻችን እና አገልግሎታችን > ለአገልግሎት የምንጠቀምባቸው መሣሪያዎች በሚለው ሥር ይገኛል።






^ (2 ቆሮ. 3:3) ምክንያቱም እናንተ በቀለም ሳይሆን በሕያው አምላክ መንፈስ፣ በድንጋይ ጽላቶች ላይ ሳይሆን በሥጋ ጽላቶች ይኸውም በልብ ላይ፣ አገልጋዮች በሆንነው በእኛ አማካኝነት የተጻፋችሁ የክርስቶስ ደብዳቤ እንደሆናችሁ በግልጽ ታይቷል።



^ (2 ቆሮ. 3:1-3) ብቁ መሆናችንን ለማሳየት ራሳችንን ለእናንተ እንደ አዲስ ማስተዋወቅ ያስፈልገናል? ወይስ እንደ አንዳንድ ሰዎች ለእናንተ ወይም ከእናንተ የምሥክር ወረቀት ያስፈልገን ይሆን? 2 ሰዎች ሁሉ የሚያውቁትና የሚያነብቡት በልባችን ላይ የተጻፈ ማስረጃችን እናንተ ራሳችሁ ናችሁ። 3 ምክንያቱም እናንተ በቀለም ሳይሆን በሕያው አምላክ መንፈስ፣ በድንጋይ ጽላቶች ላይ ሳይሆን በሥጋ ጽላቶች ይኸውም በልብ ላይ፣ አገልጋዮች በሆንነው በእኛ አማካኝነት የተጻፋችሁ የክርስቶስ ደብዳቤ እንደሆናችሁ በግልጽ ታይቷል።



^ አን.1 (ማቴ. 28:19) ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣



^ አን.1 (1 ተሰ. 2:19, 20) ጌታችን ኢየሱስ በሚገኝበት ጊዜ በእሱ ፊት ተስፋችን ወይም ደስታችን ወይም የሐሴታችን አክሊል ምንድን ነው? እናንተ አይደላችሁም? 20 በእርግጥም እናንተ ክብራችንና ደስታችን ናችሁ።



^ አን.1 (2 ቆሮ. 3:1-3) ብቁ መሆናችንን ለማሳየት ራሳችንን ለእናንተ እንደ አዲስ ማስተዋወቅ ያስፈልገናል? ወይስ እንደ አንዳንድ ሰዎች ለእናንተ ወይም ከእናንተ የምሥክር ወረቀት ያስፈልገን ይሆን? 2 ሰዎች ሁሉ የሚያውቁትና የሚያነብቡት በልባችን ላይ የተጻፈ ማስረጃችን እናንተ ራሳችሁ ናችሁ። 3 ምክንያቱም እናንተ በቀለም ሳይሆን በሕያው አምላክ መንፈስ፣ በድንጋይ ጽላቶች ላይ ሳይሆን በሥጋ ጽላቶች ይኸውም በልብ ላይ፣ አገልጋዮች በሆንነው በእኛ አማካኝነት የተጻፋችሁ የክርስቶስ ደብዳቤ እንደሆናችሁ በግልጽ ታይቷል።



^ አን.2 (1 ቆሮ. 7:29) ከዚህም በላይ ወንድሞች፣ የቀረው ጊዜ አጭር መሆኑን ልነግራችሁ እወዳለሁ። ከእንግዲህ ወዲህ ሚስት ያላቸው እንደሌላቸው ይሁኑ፤



^ አን.2 (1 ጴጥ. 4:7) ሆኖም የሁሉም ነገር መጨረሻ ቀርቧል። ስለዚህ ጤናማ አስተሳሰብ ይኑራችሁ፤ እንዲሁም በጸሎት ረገድ ንቁዎች ሁኑ።



^ አን.3 (ምሳሌ 11:14) ጥበብ ያለበት አመራር ሲጓደል ሕዝብ ይጎዳል፤ ብዙ አማካሪዎች ባሉበት ግን ስኬት* ይገኛል።

ወይም “መዳን።”


^ አን.3 (ምሳሌ 15:22) መመካከር* ከሌለ የታቀደው ነገር ሳይሳካ ይቀራል፤ በብዙ አማካሪዎች ግን ይሳካል።

ወይም “ልብ ለልብ መነጋገር።”


^ (ሉቃስ 14:27-33) የራሱን የመከራ እንጨት* ተሸክሞ የማይከተለኝ ሁሉ ደቀ መዝሙሬ ሊሆን አይችልም። 28 ለምሳሌ ከእናንተ መካከል፣ ግንብ ለመገንባት ፈልጎ ለመጨረስ የሚያስችል በቂ ገንዘብ እንዳለው ለማወቅ በመጀመሪያ ተቀምጦ ወጪውን የማያሰላ ማን ነው? 29 እንዲህ ካላደረገ ግን መሠረቱን ከጣለ በኋላ ፍጻሜ ላይ ማድረስ ሊያቅተውና የሚያዩት ሰዎች ሁሉ ሊያፌዙበት ይችላሉ፤ 30 ‘ይህ ሰው መገንባት ጀምሮ ነበር፤ መጨረስ ግን አቃተው’ ይሉታል። 31 ወይም ደግሞ አንድ ንጉሥ ሌላን ንጉሥ ጦርነት ለመግጠም በሚነሳበት ጊዜ 20,000 ሠራዊት አሰልፎ የመጣበትን ንጉሥ በ10,000 ሠራዊት ሊቋቋመው ይችል እንደሆነ ለማወቅ በቅድሚያ ተቀምጦ አይማከርም? 32 መቋቋም የማይችል ከሆነ ሊገጥመው የሚመጣው ንጉሥ ገና ሩቅ ሳለ አምባሳደሮች* ልኮ እርቅ ለመፍጠር ይደራደራል። 33 እንደዚሁም ከእናንተ መካከል ያለውን ንብረት ሁሉ የማይሰናበት* ፈጽሞ ደቀ መዝሙሬ ሊሆን አይችልም።

የቃላት መፍቻውን ተመልከት።
ይህ ቃል አንድን ገዢ ወይም አገር በመወከል ቃል አቀባይ ሆኖ የሚያገለግልን ሰው ያመለክታል።
ወይም “የማይተው።”


^ አን.5 (ሉቃስ 14:27-33) የራሱን የመከራ እንጨት* ተሸክሞ የማይከተለኝ ሁሉ ደቀ መዝሙሬ ሊሆን አይችልም። 28 ለምሳሌ ከእናንተ መካከል፣ ግንብ ለመገንባት ፈልጎ ለመጨረስ የሚያስችል በቂ ገንዘብ እንዳለው ለማወቅ በመጀመሪያ ተቀምጦ ወጪውን የማያሰላ ማን ነው? 29 እንዲህ ካላደረገ ግን መሠረቱን ከጣለ በኋላ ፍጻሜ ላይ ማድረስ ሊያቅተውና የሚያዩት ሰዎች ሁሉ ሊያፌዙበት ይችላሉ፤ 30 ‘ይህ ሰው መገንባት ጀምሮ ነበር፤ መጨረስ ግን አቃተው’ ይሉታል። 31 ወይም ደግሞ አንድ ንጉሥ ሌላን ንጉሥ ጦርነት ለመግጠም በሚነሳበት ጊዜ 20,000 ሠራዊት አሰልፎ የመጣበትን ንጉሥ በ10,000 ሠራዊት ሊቋቋመው ይችል እንደሆነ ለማወቅ በቅድሚያ ተቀምጦ አይማከርም? 32 መቋቋም የማይችል ከሆነ ሊገጥመው የሚመጣው ንጉሥ ገና ሩቅ ሳለ አምባሳደሮች* ልኮ እርቅ ለመፍጠር ይደራደራል። 33 እንደዚሁም ከእናንተ መካከል ያለውን ንብረት ሁሉ የማይሰናበት* ፈጽሞ ደቀ መዝሙሬ ሊሆን አይችልም።

የቃላት መፍቻውን ተመልከት።
ይህ ቃል አንድን ገዢ ወይም አገር በመወከል ቃል አቀባይ ሆኖ የሚያገለግልን ሰው ያመለክታል።
ወይም “የማይተው።”


^ አን.7 (ነህ. 8:8) እነሱም ከመጽሐፉ ይኸውም ከእውነተኛው አምላክ ሕግ ድምፃቸውን ከፍ አድርገው በማንበብ ሕጉን በግልጽ ያብራሩና ትርጉሙ ምን እንደሆነ ይናገሩ ነበር፤ በዚህ መንገድ የተነበበውን ነገር ማስተዋል እንዲችል ሕዝቡን ይረዱት ነበር።



^ አን.7 (ምሳሌ 15:28) የጻድቅ ልብ፣ መልስ ከመስጠቱ በፊት ያሰላስላል፤* የክፉዎች አፍ ግን መጥፎ ነገር ይዘከዝካል።

ወይም “ምን ብሎ እንደሚመልስ በጥሞና ያስባል፤ ከመናገሩ በፊት ያስባል።”


^ (ቆላ. 1:9, 10) ከዚህም የተነሳ ይህን ከሰማንበት ቀን አንስቶ ከጥበብና ከመንፈሳዊ ግንዛቤ ሁሉ ጋር በፈቃዱ ትክክለኛ እውቀት ትሞሉ ዘንድ ስለ እናንተ መጸለያችንንና መለመናችንን አላቋረጥንም፤ 10 ይህም በመልካም ሥራ ሁሉ ፍሬ እያፈራችሁና ስለ አምላክ ትክክለኛ እውቀት በመቅሰም እያደጋችሁ ስትሄዱ ለይሖዋ* በሚገባ ሁኔታ እንድትመላለሱና እሱን ሙሉ በሙሉ እንድታስደስቱ ነው፤

ከተጨማሪው መረጃ ላይ ሀ5ን ተመልከት።


^ አን.8 (ቆላ. 1:9, 10) ከዚህም የተነሳ ይህን ከሰማንበት ቀን አንስቶ ከጥበብና ከመንፈሳዊ ግንዛቤ ሁሉ ጋር በፈቃዱ ትክክለኛ እውቀት ትሞሉ ዘንድ ስለ እናንተ መጸለያችንንና መለመናችንን አላቋረጥንም፤ 10 ይህም በመልካም ሥራ ሁሉ ፍሬ እያፈራችሁና ስለ አምላክ ትክክለኛ እውቀት በመቅሰም እያደጋችሁ ስትሄዱ ለይሖዋ* በሚገባ ሁኔታ እንድትመላለሱና እሱን ሙሉ በሙሉ እንድታስደስቱ ነው፤

ከተጨማሪው መረጃ ላይ ሀ5ን ተመልከት።


^ አን.9 (ማቴ. 5:3) “መንፈሳዊ ነገሮችን የተጠሙ* ደስተኞች ናቸው፤ መንግሥተ ሰማያት የእነሱ ነውና።

ወይም “መንፈስ ለማግኘት የሚለምኑ፤ ለመንፈሳዊ ፍላጎታቸው ንቁ የሆኑ።”


^ አን.9 (ማቴ. 5:6) “ጽድቅን የሚራቡና የሚጠሙ ደስተኞች ናቸው፤ ይጠግባሉና።*

ወይም “ይረካሉና።”


^ አን.10 (ኢያሱ 1:8) ይህ የሕግ መጽሐፍ ከአፍህ አይለይ፤ በውስጡ የተጻፈውንም በጥንቃቄ መፈጸም እንድትችል ቀንም ሆነ ሌሊት በለሆሳስ አንብበው፤* እንዲህ ካደረግክ መንገድህ ይቃናልሃል፤ እንዲሁም ማንኛውንም ነገር በጥበብ ማከናወን ትችላለህ።

ወይም “አሰላስልበት።”


^ አን.10 (መዝ. 1:1-3) በክፉዎች ምክር የማይሄድ፣ በኃጢአተኞች መንገድ የማይቆም፣ በፌዘኞችም ወንበር የማይቀመጥ ሰው ደስተኛ ነው።   2 ይልቁንም በይሖዋ ሕግ ደስ ይለዋል፤ ሕጉንም በቀንና በሌሊት በለሆሳስ ያነበዋል።*   3 በጅረቶች ዳር እንደተተከለ፣ ፍሬውን በወቅቱ እንደሚሰጥ፣ ቅጠሉም እንደማይጠወልግ ዛፍ ይሆናል። የሚሠራውም ሁሉ ይሳካለታል።

ወይም “ሕጉንም በቀንና በሌሊት ያሰላስለዋል።”


^ አን.10 (ሥራ 17:11) በቤርያ የነበሩት አይሁዳውያን በተሰሎንቄ ከነበሩት ይልቅ ቀና አስተሳሰብ ስለነበራቸው የሰሙት ነገር ትክክል መሆኑን ለማረጋገጥ በየዕለቱ ቅዱሳን መጻሕፍትን በሚገባ በመመርመር ቃሉን በታላቅ ጉጉት ተቀበሉ።



^ አን.10 (ያዕ. 1:25) ሆኖም ነፃ የሚያወጣውን ፍጹም ሕግ በትኩረት የሚመለከትና በዚያ የሚጸና ሰው ሰምቶ የሚረሳ ሳይሆን በሥራ ላይ የሚያውል ሰው ነው፤ በሚያደርገውም ነገር ደስተኛ ይሆናል።



^ አን.11 (ማቴ. 6:9) “እንግዲያው እናንተ በዚህ መንገድ ጸልዩ፦ “‘በሰማያት የምትኖር አባታችን ሆይ፣ ስምህ ይቀደስ።*

ወይም “የተቀደሰ ይሁን፤ ብሩክ ይሁን።”


^ አን.11 (ዮሐ. 15:16) እኔ መረጥኳችሁ እንጂ እናንተ አልመረጣችሁኝም፤ ሄዳችሁ ፍሬ እንድታፈሩና ፍሬያችሁ ጸንቶ እንዲኖር ሾሜያችኋለሁ፤ የመረጥኳችሁ አብ በስሜ የምትለምኑትን ሁሉ እንዲሰጣችሁ ነው።



^ አን.11 (ያዕ. 4:8) ወደ አምላክ ቅረቡ፤ እሱም ወደ እናንተ ይቀርባል። እናንተ ኃጢአተኞች እጆቻችሁን አንጹ፤ እናንተ ወላዋዮች ልባችሁን አጥሩ።



^ አን.12 (ሉቃስ 24:15) ስለዚህ ጉዳይ እየተነጋገሩና እየተወያዩ ሳሉም ኢየሱስ ራሱ ቀርቦ አብሯቸው መሄድ ጀመረ፤



^ አን.12 (ሉቃስ 24:27) ከዚያም ከሙሴና ከነቢያት ሁሉ ጀምሮ ስለ እሱ በቅዱሳን መጻሕፍት ሁሉ የተጻፈውን በሚገባ አብራራላቸው።



^ አን.12 (ሉቃስ 24:32) እነሱም እርስ በርሳቸው “በመንገድ ላይ ሲያነጋግረንና ቅዱሳን መጻሕፍትን በሚገባ ሲገልጥልን* ልባችን እንደ እሳት ይቃጠልብን አልነበረም?” ተባባሉ።

ወይም “በግልጽ ሲያብራራልን።”


^ አን.12 (መዝ. 25:4, 5) ይሖዋ ሆይ፣ መንገድህን አሳውቀኝ፤ ጎዳናህንም አስተምረኝ።   5 አንተ አዳኝ አምላኬ ስለሆንክ በእውነትህ እንድመላለስ አድርገኝ፤ አስተምረኝም። ቀኑን ሙሉ አንተን ተስፋ አደርጋለሁ።



^ አን.12 (ዘፀ. 34:5, 6) ከዚያም ይሖዋ በደመና ውስጥ ወርዶ በዚያ ከእሱ ጋር ሆነ፤ ይሖዋ የተባለውንም ስሙን አወጀ። 6 ይሖዋም በፊቱ እያለፈ እንዲህ ሲል አወጀ፦ “ይሖዋ፣ ይሖዋ፣ መሐሪና ሩኅሩኅ* የሆነ አምላክ፣ ለቁጣ የዘገየ፣ ታማኝ ፍቅሩና* እውነቱ* እጅግ ብዙ የሆነ፣

ወይም “ቸር።”
ወይም “ፍቅራዊ ደግነቱና።”
ወይም “ታማኝነቱ።”


^ አን.12 (1 ጴጥ. 5:6, 7) ስለዚህ በተገቢው ጊዜ ከፍ እንዲያደርጋችሁ ከኃይለኛው የአምላክ እጅ በታች ራሳችሁን ዝቅ አድርጉ፤ 7 የሚያስጨንቃችሁንም* ነገር ሁሉ በእሱ ላይ ጣሉ፤ ምክንያቱም እሱ ስለ እናንተ ያስባል።

ወይም “የሚያሳስባችሁንም።”


^ አን.12 (ማቴ. 22:37, 38) ኢየሱስም እንዲህ አለው፦ “‘አምላክህን ይሖዋን* በሙሉ ልብህ፣ በሙሉ ነፍስህና* በሙሉ አእምሮህ ውደድ።’ 38 ይህ ከሁሉ የሚበልጠውና የመጀመሪያው ትእዛዝ ነው።

ከተጨማሪው መረጃ ላይ ሀ5ን ተመልከት።
የቃላት መፍቻውን ተመልከት።


^ አን.13 (መዝ. 73:28) እኔ ግን ወደ አምላክ መቅረብ ይበጀኛል። ሥራዎቹን ሁሉ እንዳውጅ ሉዓላዊውን ጌታ ይሖዋን መጠጊያዬ አድርጌዋለሁ።



^ (ዕብ. 10:24, 25) እንዲሁም እርስ በርስ ለፍቅርና ለመልካም ሥራዎች መነቃቃት* እንድንችል አንዳችን ለሌላው ትኩረት እንስጥ፤* 25 አንዳንዶች ልማድ እንዳደረጉት መሰብሰባችንን* ቸል አንበል፤ ከዚህ ይልቅ እርስ በርስ እንበረታታ፤ ደግሞም ቀኑ እየቀረበ መምጣቱን ስናይ ከበፊቱ ይበልጥ ይህን እናድርግ።

ወይም “አንዳችን ሌላውን ለፍቅርና ለመልካም ሥራዎች መቀስቀስ ወይም ማነሳሳት።”
ወይም “እናስብ።”
ለአምልኮ መሰብሰብን ያመለክታል።


^ አን.14 (መዝ. 111:1) ያህን አወድሱ!* ቅኖች በተሰበሰቡበት ማኅበርና በጉባኤ ይሖዋን በሙሉ ልቤ አወድሰዋለሁ።

ወይም “ሃሌሉያህ!” “ያህ” የይሖዋ ስም አጭር መጠሪያ ነው።


^ አን.14 (ዕብ. 10:24, 25) እንዲሁም እርስ በርስ ለፍቅርና ለመልካም ሥራዎች መነቃቃት* እንድንችል አንዳችን ለሌላው ትኩረት እንስጥ፤* 25 አንዳንዶች ልማድ እንዳደረጉት መሰብሰባችንን* ቸል አንበል፤ ከዚህ ይልቅ እርስ በርስ እንበረታታ፤ ደግሞም ቀኑ እየቀረበ መምጣቱን ስናይ ከበፊቱ ይበልጥ ይህን እናድርግ።

ወይም “አንዳችን ሌላውን ለፍቅርና ለመልካም ሥራዎች መቀስቀስ ወይም ማነሳሳት።”
ወይም “እናስብ።”
ለአምልኮ መሰብሰብን ያመለክታል።


^ አን.15 (1 ቆሮ. 14:24, 25) ሆኖም ሁላችሁም ትንቢት እየተናገራችሁ ሳለ አማኝ ያልሆነ ወይም ምንም የማያውቅ ሰው ቢገባ ሁላችሁም የምትናገሩት ቃል እንደ ወቀሳ የሚያገለግለው ከመሆኑም በላይ ራሱን በሚገባ እንዲመረምር ያነሳሳዋል። 25 በዚህ ጊዜ በልቡ የተሰወረው ነገር ይገለጣል፤ በመሆኑም “አምላክ በእርግጥ በመካከላችሁ ነው” እያለ በግንባሩ ተደፍቶ ለአምላክ ይሰግዳል።



^ (ማቴ. 28:19) ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣

የመጽሐፍ ቅዱስ ጥናቶቻችን እድገት አድርገው እንዲጠመቁ መርዳት—ክፍል ሁለት


“ለራስህና ለምታስተምረው ትምህርት ምንጊዜም ትኩረት ስጥ።”—1 ጢሞ. 4:16

መዝሙር 77 በጨለማ ዓለም ውስጥ ብርሃን ማብራት

ማስተዋወቂያ*




 1. ደቀ መዛሙርት የማድረጉ ሥራ ሕይወት አድን እንደሆነ እንዴት እናውቃለን?

ደቀ መዛሙርት የማድረጉ ሥራ ሕይወት አድን ነው! ይህን እንዴት እናውቃለን? ኢየሱስ በማቴዎስ 28:19, 20 ላይ የሚገኘውን ትእዛዝ ሲሰጥ ‘ሂዱና ሰዎችን እያጠመቃችኋቸው ደቀ መዛሙርት አድርጓቸው’ ብሎ ነበር። ጥምቀት ምን ያህል አስፈላጊ ነው? መዳን ለማግኘት የሚያስፈልግ ብቃት ነው። እጩ ተጠማቂው፣ የመዳን በር የተከፈተው ኢየሱስ መሥዋዕታዊ ሞት በመሞቱና ከሞት በመነሳቱ መሆኑን ሊያምን ይገባል። ሐዋርያው ጴጥሮስ የእምነት አጋሮቹን “ጥምቀት በኢየሱስ ክርስቶስ ትንሣኤ አማካኝነት እናንተን እያዳናችሁ ነው” ያላቸው ለዚህ ነው። (1 ጴጥ. 3:21) በመሆኑም አንድ ሰው ሲጠመቅ መዳን የማግኘት አጋጣሚ ይከፈትለታል።

 2. ሁለተኛ ጢሞቴዎስ 4:1, 2 ከማስተማሩ ሥራ ጋር በተያያዘ ምን የሚሰጠን ሐሳብ አለ?

2 ሰዎችን ደቀ መዛሙርት ለማድረግ ‘የማስተማር ጥበብ’ ማዳበር ይኖርብናል። (2 ጢሞቴዎስ 4:1, 2⁠ን አንብብ።) ለምን? ምክንያቱም ኢየሱስ ያዘዘን ‘ሂዱና ሰዎችን እያስተማራችኋቸው ደቀ መዛሙርት አድርጓቸው’ በማለት ነው። ሐዋርያው ጳውሎስም በዚህ ሥራ ‘መጽናት’ እንደሚያስፈልግ ተናግሯል፤ ምክንያቱም ‘ይህን በማድረግ ራሳችንንም ሆነ የሚሰሙንን እናድናለን።’ ከዚህ አንጻር ጳውሎስ “ለምታስተምረው ትምህርት ምንጊዜም ትኩረት ስጥ” ማለቱ የተገባ ነው። (1 ጢሞ. 4:16) ማስተማር ደቀ መዛሙርት ከማድረግ ጋር የተያያዘ ሥራ ስለሆነ ጥሩ አስተማሪዎች መሆን እንፈልጋለን።

 3. የመጽሐፍ ቅዱስ ጥናት ከመምራት ጋር በተያያዘ በዚህ ርዕስ ላይ ምን እንመለከታለን?

3 በመጽሐፍ ቅዱስ ውስጥ የሚገኘውን እውነት በሚሊዮኖች ለሚቆጠሩ ሰዎች እያስጠናን ነው። ሆኖም ቀደም ባለው ርዕስ ላይ እንደተመለከትነው እነዚህን ሰዎች ተጠምቀው የኢየሱስ ክርስቶስ ደቀ መዛሙርት እንዲሆኑ መርዳት የምንችለው እንዴት እንደሆነ ማወቅ እንፈልጋለን። በዚህ ርዕስ ላይ፣ እያንዳንዱ አስተማሪ ጥናቱ እድገት አድርጎ እንዲጠመቅ ለመርዳት ሊወስዳቸው የሚገቡ አምስት ተጨማሪ እርምጃዎችን እንመለከታለን።






አስተማሪው መጽሐፍ ቅዱስ እንዲሆን አድርጉ




[image: ፎቶግራፎች፦ 1. ቀደም ባለው ርዕስ ላይ የታየችው እህት ጥናቷን መጽሐፍ ቅዱስ ስታስጠና። ሰፊ ማብራሪያ ስትሰጥ ይታያል፤ መጽሐፍ ቅዱሷም ጠረጴዛው ላይ ተደፍቷል። አንድ በዕድሜ የገፉ እህት ጥናቱ ላይ ተጋብዘዋል። እሳቸውም ሆነች ጥናቷ፣ አስጠኚዋን ግራ ተጋብተው እየተመለከቷት ነው። 2. ሁለቱ እህቶች በኋላ ላይ ሻይ ቤት ውስጥ፤ ተሞክሮ ያላቸው እህት፣ ጥናቱን ለመራችው እህት የማስተማር ችሎታዋን እንዴት ማሻሻል እንደምትችል ምክር ሲሰጧት።]

አስተማሪው መጽሐፍ ቅዱስ እንዲሆን በማድረግ ረገድ ችሎታችሁን ለማሻሻል፣ ተሞክሮ ያላቸውን አስተማሪዎች ምክር ጠይቁ (ከአንቀጽ 4-6⁠ን ተመልከት)*





 4. አንድ አስተማሪ የመጽሐፍ ቅዱስ ጥናት ሲመራ ራሱን መግዛት የሚያስፈልገው ለምንድን ነው? (የግርጌ ማስታወሻውንም ተመልከት።)

4 ከአምላክ ቃል የምናስተምረውን ነገር እንወደዋለን። በመሆኑም ስለምንወደው ነገር ብዙ ለማውራት እንፈተን ይሆናል። ይሁንና በመጠበቂያ ግንብ ጥናት፣ በጉባኤ የመጽሐፍ ቅዱስ ጥናትም ሆነ በቤት የመጽሐፍ ቅዱስ ጥናት ወቅት ጥናቱን የሚመራው ሰው ብዙ ማውራት የለበትም። አስተማሪው መጽሐፍ ቅዱስ እንዲሆን፣ ጥናቱን የሚመራው ክርስቲያን ራሱን መግዛት ይኖርበታል፤ ስለ አንድ የመጽሐፍ ቅዱስ ጥቅስ ወይም ርዕሰ ጉዳይ የሚያውቀውን ነገር ሁሉ ላለማብራራት መጠንቀቅ አለበት።* (ዮሐ. 16:12) እኛ ራሳችን በተጠመቅንበት ወቅት የነበረንን እውቀት አሁን ካለን እውቀት ጋር ማወዳደር እንችላለን። በዚያ ወቅት የምናውቀው፣ መሠረታዊ የሆኑትን ትምህርቶች ብቻ ሊሆን ይችላል። (ዕብ. 6:1) ዛሬ ያለንን እውቀት ያካበትነው ለዓመታት ስንማር ከቆየን በኋላ ነው፤ እንግዲያው ለአዲሱ ተማሪያችን ሁሉንም ነገር በአንድ ጊዜ ለማሳወቅ መሞከር የለብንም።

 5. (ሀ) በ1 ተሰሎንቄ 2:13 መሠረት ጥናታችን ምን እንዲገነዘብ እንፈልጋለን? (ለ) ጥናታችን ስለሚማረው ነገር የሚሰማውን እንዲገልጽ ማበረታታት የምንችለው እንዴት ነው?

5 ጥናታችን የሚማረው ነገር የመነጨው በመንፈስ መሪነት ከተጻፈው የአምላክ ቃል መሆኑን እንዲያውቅ እንፈልጋለን። (1 ተሰሎንቄ 2:13⁠ን አንብብ።) ይህን ማድረግ የምንችለው እንዴት ነው? ተማሪው ስለሚማረው ነገር ምን እንደሚሰማው እንዲገልጽ አበረታታው። የመጽሐፍ ቅዱስ ጥቅሶችን ሁልጊዜ አንተ ከማብራራት ይልቅ አንዳንዶቹን ጥቅሶች እሱ እንዲያብራራ ጠይቀው። ተማሪው የአምላክን ቃል በሕይወቱ ውስጥ እንዴት ተግባራዊ ማድረግ እንደሚችል እንዲያስተውል እርዳው። ጥናትህ ስላነበባቸው ጥቅሶች ያለውን አመለካከት እና ስሜት እንዲገልጽ ለማበረታታት የአመለካከት ጥያቄዎች አቅርብለት። (ሉቃስ 10:25-28) ለምሳሌ ያህል፣ የሚከተሉትን ጥያቄዎች ልትጠይቀው ትችላለህ፦ “ይህ ጥቅስ ስለ የትኛው የይሖዋ ባሕርይ አስተምሮሃል?” “ይህን የመጽሐፍ ቅዱስ እውነት መማርህ ምን ጥቅም ያስገኝልሃል?” “አሁን ስለተማርከው ነገር ምን ይሰማሃል?” (ምሳሌ 20:5) ቁም ነገሩ፣ ተማሪው ብዙ ነገር ማወቁ ሳይሆን የተማረውን ነገር መውደዱና ተግባራዊ ማድረጉ ነው።

 6. ጥናት ስንመራ ተሞክሮ ያካበቱ አስፋፊዎችን መጋበዝ ጠቃሚ የሆነው ለምንድን ነው?

6 የመጽሐፍ ቅዱስ ጥናት ስትመራ ተሞክሮ ያካበቱ አስፋፊዎችን በጥናቱ ላይ እንዲገኙ ትጋብዛለህ? ከሆነ ጥናቱን የምትመራበትን መንገድ በተመለከተ ሐሳብ እንዲሰጡህ ልትጠይቃቸው ትችላለህ፤ እንዲሁም አስተማሪው መጽሐፍ ቅዱስ እንዲሆን በማድረግ ረገድ ማሻሻያ ማድረግ ያስፈልግህ እንደሆነ ጠይቃቸው። የማስተማር ችሎታህን ማሻሻል የምትፈልግ ከሆነ ትሑት መሆን ይኖርብሃል። (ከሐዋርያት ሥራ 18:24-26 ጋር አወዳድር።) ከጥናቱ በኋላ፣ ተሞክሮ ያካበተውን አስፋፊ ‘ተማሪው የሚማረው ነገር እየገባው ይመስልሃል?’ ብለህ ጠይቀው። ለአንድ ሳምንት ወይም ከዚያ በላይ የማትኖር ከሆነ ደግሞ ይሄው አስፋፊ ጥናቱን እንዲመራልህ ልትጠይቀው ትችላለህ። እንዲህ ማድረግህ ጥናቱ እንዳይቋረጥ ያደርጋል፤ ተማሪውም የጥናቱን አስፈላጊነት እንዲገነዘብ ያስችላል። ጥናቱ “የአንተ” ስለሆነ ሌላ ሰው ሊመራው እንደማይችል ፈጽሞ ሊሰማህ አይገባም። ደግሞም ለጥናትህ ከሁሉ የተሻለውን ነገር ማድረግ ትፈልጋለህ፤ ዋነኛው ዓላማህ ጥናትህ በቀጣይነት እውነትን እንዲማር መርዳት ነው።






ትምህርቱን እንደምትወዱትና እንደምታምኑበት በሚያሳይ መንገድ አስተምሩ




[image: ፎቶግራፎች፦ 1. እህት ለመጽሐፍ ቅዱስ ተማሪዋ፣ ምሳሌ ሊሆናት የሚችል ቪዲዮ ስታሳያት። 2. የመጽሐፍ ቅዱስ ተማሪዋ ስለተማረችው ነገር ለባለቤቷ ስትነግረው።]

የመጽሐፍ ቅዱስን መሠረታዊ ሥርዓቶች ተግባራዊ ማድረግ የሚችሉበትን መንገድ ለጥናቶቻችሁ ለማስረዳት የሌሎችን ተሞክሮ አካፍሏቸው (ከአንቀጽ 7-9⁠ን ተመልከት)*





 7. ተማሪው የሚማረውን ነገር ይበልጥ እንዲወደው ምን ሊረዳው ይችላል?

7 ጥናትህ በመጽሐፍ ቅዱስ ውስጥ የሚገኙትን እውነቶች እንደምትወዳቸውና እንደምታምንባቸው መመልከቱ ይጠቅመዋል። (1 ተሰ. 1:5) ይህ እሱም የሚማረውን ነገር ይበልጥ እንዲወደው ሊረዳው ይችላል። የመጽሐፍ ቅዱስ መሠረታዊ ሥርዓቶችን ተግባራዊ ማድረግ በሕይወትህ ውስጥ እንዴት እንደጠቀመህ ልትነግረው ትችላለህ። እንዲህ ማድረግህ በመጽሐፍ ቅዱስ ውስጥ የሚገኘው ጠቃሚ ምክር እሱንም እንደሚረዳው እንዲገነዘብ ያስችለዋል።

 8. የመጽሐፍ ቅዱስ ጥናትህን ለመርዳት ሌላስ ምን ማድረግ ትችላለህ? ይህን ማድረግ አስፈላጊ የሆነውስ ለምንድን ነው?

8 መጽሐፍ ቅዱስን በምታጠኑበት ወቅት፣ ለጥናትህ እንደ እሱ ያሉ ተፈታታኝ ሁኔታዎች ያጋጠሟቸውና እነዚህን ሁኔታዎች መቋቋም የቻሉ ሰዎችን ተሞክሮ ንገረው። በጉባኤህ ውስጥ ጥናትህን የሚጠቅም ተሞክሮ ያለው አስፋፊ ካለ በጥናቱ ላይ እንዲገኝ ጋብዘው። አሊያም ደግሞ jw.org ላይ “መጽሐፍ ቅዱስ የሰዎችን ሕይወት ይለውጣል”* በሚለው ዓምድ ሥር የሚወጡ የሚያበረታቱ ተሞክሮዎችን ልታሳየው ትችላለህ። እንዲህ ያሉት ርዕሶች እና ቪዲዮዎች፣ ተማሪው የመጽሐፍ ቅዱስን መሠረታዊ ሥርዓቶች በሕይወቱ ውስጥ ተግባራዊ ማድረጉ የጥበብ እርምጃ መሆኑን እንዲያስተውል ይረዱታል።

 9. ጥናትህ የተማረውን ነገር ለቤተሰቦቹና ለጓደኞቹ እንዲናገር ማበረታታት የምትችለው እንዴት ነው?

9 ጥናትህ ባለትዳር ከሆነ የትዳር ጓደኛውም እያጠናች ነው? ካልሆነ ባለቤቱን በጥናቱ ላይ እንድትገኝ ጋብዛት። ጥናትህ የተማረውን ነገር ለቤተሰቦቹና ለጓደኞቹ እንዲናገር አበረታታው። (ዮሐ. 1:40-45) ይህን ማድረግ የምትችለው እንዴት ነው? ጥናትህን “ይህን እውነት ለቤተሰብህ አባላት ማስረዳት የምትችለው እንዴት ነው?” ወይም “ይህን ትምህርት ለጓደኛህ ለማስረዳት የትኛውን ጥቅስ ትጠቀማለህ?” ብለህ ልትጠይቀው ትችላለህ። በዚህ መንገድ ጥናትህ አስተማሪ እንዲሆን ታሠለጥነዋለህ። ከዚያም ብቃቱን ሲያሟላ ያልተጠመቀ አስፋፊ ሆኖ በአገልግሎት መካፈል ይችላል። መጽሐፍ ቅዱስን ማጥናት የሚፈልግ ሰው ያውቅ እንደሆነ ጥናትህን ልትጠይቀው ትችላለህ። የሚያውቀው ሰው ካለ፣ ግለሰቡን ወዲያውኑ አግኝተህ የመጽሐፍ ቅዱስ ጥናት እንዲጀምር ጋብዘው። መጽሐፍ ቅዱስን የምናስጠናው እንዴት ነው?* የሚለውን ቪዲዮ አሳየው።






ጥናታችሁ በጉባኤው ውስጥ ወዳጆች እንዲያፈራ አበረታቱት




[image: ፎቶግራፎች፦ 1. እህት ጥናቷን በስብሰባ አዳራሹ ውስጥ ከአንዲት እህት ጋር ስታስተዋውቃት። 2. አስጠኚዋ፣ ተማሪዋና ባለቤቷ በስብሰባ አዳራሽ ውስጥ በተዋወቀቻት እህት ቤት ተጋብዘው።]

በጉባኤው ውስጥ ወዳጆች እንዲያፈሩ ጥናቶቻችሁን አበረታቷቸው (ከአንቀጽ 10-11⁠ን ተመልከት)*





10. አስተማሪዎች በ1 ተሰሎንቄ 2:7, 8 ላይ የተገለጸውን የጳውሎስን ምሳሌ መከተል የሚችሉት እንዴት ነው?

10 አስተማሪዎች ለጥናቶቻቸው ልባዊ አሳቢነት ሊያሳዩአቸው ይገባል። ጥናቶችህን የወደፊት መንፈሳዊ ወንድሞችህ ወይም እህቶችህ እንደሆኑ አድርገህ ተመልከታቸው። (1 ተሰሎንቄ 2:7, 8⁠ን አንብብ።) የመጽሐፍ ቅዱስ ተማሪዎች በዓለም ያሉ ወዳጆቻቸውን መተውና ይሖዋን ለማገልገል አስፈላጊ የሆኑትን ለውጦች ማድረግ ቀላል እንደማይሆንላቸው የታወቀ ነው። በጉባኤ ውስጥ እውነተኛ ወዳጆች እንዲያገኙ ልንረዳቸው ይገባል። በምታጠኑበት ጊዜ ብቻ ሳይሆን በሌሎች ወቅቶችም ከጥናትህ ጋር አብረኸው ጊዜ በማሳለፍ ጓደኛ ልትሆነው ትችላለህ። ስልክ በመደወል፣ አጭር መልእክት በመላክ ወይም ለማጥናት ከመገናኘታችሁ በፊት ጎራ ብለህ በመጠየቅ ጥናትህን ከልብ እንደምታስብለት አሳየው።

11. ጥናቶቻችን በጉባኤው ውስጥ ምን እንዲያገኙ እንፈልጋለን? ለምንስ?

11 “ልጅን የሚያሳድገው መንደሩ በሙሉ ነው” የሚል አባባል አለ። በእኛ ሁኔታ ደግሞ “አንድን ሰው ደቀ መዝሙር የሚያደርገው መላው ጉባኤ ነው” ሊባል ይችላል። ውጤታማ የመጽሐፍ ቅዱስ አስተማሪዎች፣ ጥናቶቻቸው ጥሩ ምሳሌ ከሚሆኗቸው የጉባኤው አስፋፊዎች ጋር እንዲቀራረቡ የሚያደርጉት ለዚህ ነው። ይህም ተማሪዎቹ ከአምላክ ሕዝቦች ጋር መሆን እንዲያስደስታቸው ያደርጋል፤ እነዚህ ክርስቲያኖች መንፈሳዊ እርዳታ ሊሰጧቸው እንዲሁም ችግር ሲያጋጥማቸው ሊያበረታቷቸው ይችላሉ። የመጽሐፍ ቅዱስ ጥናቶቻችን በሙሉ በጉባኤው ውስጥ እንደሚፈለጉና የመንፈሳዊ ቤተሰባችን አካል እንደሆኑ እንዲሰማቸው እንፈልጋለን። እርስ በርሱ ወደሚዋደደው ክርስቲያናዊ የወንድማማች ማኅበራችን እንዲሳቡ እንፈልጋለን። ይህም ጥናቶቻችን፣ ይሖዋን እንዳይወዱ እንቅፋት ከሚሆኑባቸው ሰዎች ጋር ያላቸውን ቅርርብ ማቋረጥ ቀላል እንዲሆንላቸው ያደርጋል። (ምሳሌ 13:20) የቀድሞ ጓደኞቻቸው ቢያገልሏቸውም በይሖዋ ድርጅት ውስጥ እውነተኛ ወዳጆች እንደሚያገኙ ያውቃሉ።—ማር. 10:29, 30፤ 1 ጴጥ. 4:4






ራስን የመወሰንንና የመጠመቅን አስፈላጊነት ጎላ አድርጋችሁ ግለጹ




[image: የመጽሐፍ ቅዱስ ተማሪዋ ከመጠመቂያ ገንዳ ውስጥ ስትወጣ። ባለቤቷ፣ አስጠኚዋ እንዲሁም ሌሎች የጉባኤው አባላት በፈገግታ ሲቀበሏትና ሲያጨበጭቡ።]

ቅን ልብ ያላቸው ጥናቶች ደረጃ በደረጃ ለጥምቀት ብቁ ይሆናሉ! (ከአንቀጽ 12-13⁠ን ተመልከት)





12. ራስን ስለ መወሰንና ስለ መጠመቅ ከጥናታችን ጋር መነጋገር ያለብን ለምንድን ነው?

12 ራስን መወሰንና መጠመቅ ምን ያህል አስፈላጊ እንደሆነ ከጥናታችሁ ጋር በግልጽ ተነጋገሩ። ደግሞም ሰዎችን መጽሐፍ ቅዱስ የምናስጠናበት ዓላማ ተጠምቀው ደቀ መዛሙርት እንዲሆኑ መርዳት ነው። ተማሪው ለጥቂት ወራት መጽሐፍ ቅዱስን በቋሚነት ካጠና በተለይ ደግሞ ስብሰባዎች ላይ መገኘት ከጀመረ በኋላ የጥናቱ ዓላማ ግልጽ ሊሆንለት ይገባል፤ መጽሐፍ ቅዱስን የምናስጠናው የይሖዋ ምሥክር እንዲሆን ነው።

13. ተማሪው ለጥምቀት ብቁ ለመሆን የትኞቹን እርምጃዎች መውሰድ ይኖርበታል?

13 ቅን ልብ ያለው የመጽሐፍ ቅዱስ ተማሪ ለጥምቀት ብቁ ለመሆን ደረጃ በደረጃ ሊወስዳቸው የሚገቡ እርምጃዎች አሉ። በመጀመሪያ ተማሪው ይሖዋን ማወቅና መውደድ እንዲሁም በእሱ ላይ እምነት ማሳደር ይኖርበታል። (ዮሐ. 3:16፤ 17:3) ከዚያም ተማሪው ከይሖዋ እና በጉባኤው ውስጥ ካሉ ክርስቲያኖች ጋር ወዳጅነት ይመሠርታል። (ዕብ. 10:24, 25፤ ያዕ. 4:8) ውሎ አድሮም ተማሪው ከኃጢአቱ ንስሐ ገብቶ መጥፎ ልማዶቹን ያስወግዳል። (ሥራ 3:19) በተጨማሪም እምነቱ የተማረውን ነገር ለሌሎች እንዲናገር ያነሳሳዋል። (2 ቆሮ. 4:13) ከዚያም ራሱን ለይሖዋ ይወስናል፤ ይህን ውሳኔውን ለማሳየትም ይጠመቃል። (1 ጴጥ. 3:21፤ 4:2) ግለሰቡ ይህን እርምጃ የሚወስድበት ቀን ምንኛ አስደሳች ይሆናል! ተማሪው እዚህ ግብ ላይ ለመድረስ የሚያስችለውን እያንዳንዱን እርምጃ ሲወስድ ከልብ አመስግነው፤ እንዲሁም እድገት ማድረጉን እንዲቀጥል አበረታታው።






የተማሪውን እድገት በየጊዜው ገምግሙ


14. አንድ አስተማሪ የተማሪውን እድገት መገምገም የሚችለው እንዴት ነው?

14 ተማሪው እድገት አድርጎ ራሱን እንዲወስንና እንዲጠመቅ በምንረዳበት ወቅት ታጋሽ መሆን ያስፈልገናል። ሆኖም ግለሰቡ ይሖዋ አምላክን የማገልገል ፍላጎት እንዳለው መገምገም የሚያስፈልገን ጊዜ አለ። ተማሪው የኢየሱስን ትእዛዛት ለመከተል እየሞከረ እንደሆነ የሚጠቁም ነገር አለ? ወይስ ፍላጎቱ የመጽሐፍ ቅዱስ እውቀት ማግኘት ብቻ ነው?

15. አንድ ተማሪ እድገት እያደረገ መሆኑን የሚጠቁሙት ነገሮች የትኞቹ ናቸው?

15 ተማሪው የሚያደርገውን እድገት በየጊዜው ገምግም። ለምሳሌ፣ ተማሪው ለይሖዋ ያለውን ፍቅር ይገልጻል? ወደ ይሖዋ ይጸልያል? (መዝ. 116:1, 2) መጽሐፍ ቅዱስን ማንበብ ያስደስተዋል? (መዝ. 119:97) ስብሰባዎች ላይ አዘውትሮ ይገኛል? (መዝ. 22:22) በሕይወቱ ውስጥ አንዳንድ አስፈላጊ ማስተካከያዎችን እያደረገ ነው? (መዝ. 119:112) የሚማረውን ነገር ለቤተሰቡና ለጓደኞቹ መናገር ጀምሯል? (መዝ. 9:1) ከሁሉ በላይ ደግሞ የይሖዋ ምሥክር መሆን ይፈልጋል? (መዝ. 40:8) ተማሪው ከላይ ከተጠቀሱት ነገሮች መካከል በየትኛውም አቅጣጫ እድገት እያደረገ ካልሆነ ምክንያቱን በዘዴ ለማወቅ ጥረት አድርግ፤ ከዚያም ስለ ጉዳዩ በደግነት ሆኖም በግልጽ አነጋግረው።*

16. አንድን ሰው ማስጠናትህን ማቆም ይኖርብህ እንደሆነ ለመወሰን የሚረዳህ ነገር ምንድን ነው?

16 አንድን ሰው ማስጠናትህን ማቆም ይኖርብህ እንደሆነ በየጊዜው ገምግም። ራስህን እንዲህ እያልክ ጠይቅ፦ ‘ተማሪው ለጥናቱ አይዘጋጅም? ስብሰባዎች ላይ መገኘት አያስደስተውም? አንዳንድ መጥፎ ልማዶቹን አልተወም? አሁንም የሐሰት ሃይማኖት አባል ነው?’ መልስህ አዎ ከሆነ ግለሰቡን ማስጠናትህን መቀጠል፣ ውኃ እንዲነካው የማይፈልግን ሰው ዋና ለማስተማር እንደ መሞከር ነው! ተማሪው ለሚማረው ነገር አድናቆት ከሌለውና ለውጥ ለማድረግ ፈቃደኛ ካልሆነ ጥናቱን መቀጠልህ ምን ትርጉም አለው?

17. በ1 ጢሞቴዎስ 4:16 መሠረት ሁሉም አስተማሪዎች ምን ማድረግ ይኖርባቸዋል?

17 ደቀ መዛሙርት የማድረግ ኃላፊነታችንን ከፍ አድርገን እንመለከታለን፤ እንዲሁም የመጽሐፍ ቅዱስ ጥናቶቻችን እድገት አድርገው እንዲጠመቁ መርዳት እንፈልጋለን። በመሆኑም አስተማሪው መጽሐፍ ቅዱስ እንዲሆን እናደርጋለን። እንዲሁም ትምህርቱን እንደምንወደውና እንደምናምንበት በሚያሳይ መንገድ እናስተምራለን። ተማሪው በጉባኤው ውስጥ ወዳጆች እንዲያፈራ እናበረታታዋለን። ራስን የመወሰንንና የመጠመቅን አስፈላጊነት ጎላ አድርገን እንገልጽለታለን፤ የተማሪውን እድገትም በየጊዜው እንገመግማለን። (“አስተማሪዎች፣ ተማሪዎቻቸው ለጥምቀት እንዲበቁ ለመርዳት ሊወስዷቸው የሚገቡ እርምጃዎች” የሚለውን ሣጥን ተመልከት።) በዚህ ሕይወት አድን ሥራ በመካፈላችን ደስተኞች ነን! እንግዲያው የመጽሐፍ ቅዱስ ጥናቶቻችን እድገት አድርገው እንዲጠመቁ ለመርዳት የምንችለውን ሁሉ እናድርግ።

	  የተማሩትን ተግባራዊ ያደረጉ ሰዎችን ተሞክሮ መንገር



	  ተማሪው የሚማረውን ነገር ለሌሎች እንዲናገር ማበረታታት







	3. ጥናታችን በጉባኤው ውስጥ ወዳጆች እንዲያፈራ ማበረታታት

	  ለጥናታችን ልባዊ አሳቢነት ማሳየት



	  ጥሩ ምሳሌ ከሚሆኑት ክርስቲያኖች ጋር እንዲቀራረብ መርዳት



	  በጉባኤው ውስጥ እንደሚፈለግ እንዲሰማው መርዳት







	4. ራስን የመወሰንንና የመጠመቅን አስፈላጊነት ጎላ አድርጎ መግለጽ

	  ለጥምቀት የሚያስፈልጉትን ብቃቶች ደረጃ በደረጃ እንዲያሟላ መርዳት



	  ከልብ ማመስገንና ማበረታታት







	5. የተማሪውን እድገት በየጊዜው መገምገም

	  ይሖዋን የማገልገል ፍላጎት እንዳለው የሚጠቁሙ ምልክቶች መኖራቸውን ለማስተዋል መሞከር



	  እድገት እያደረገ ካልሆነ ስለ ጉዳዩ በደግነት ሆኖም በግልጽ መነጋገር



















ምን ትምህርት አግኝተሃል?


	  አስተማሪው ጥናት በሚመራበት ወቅት ራሱን መግዛት የሚችለው እንዴት ነው?



	  የመጽሐፍ ቅዱስ ተማሪዎቻችን ከጉባኤው ጋር እንዲቀራረቡ መርዳት የምንችለው እንዴት ነው?



	  ራስን የመወሰንን እና የመጠመቅን አስፈላጊነት ጎላ አድርገን ከመግለጽ ወደኋላ ማለት የሌለብን ለምንድን ነው?









መዝሙር 79 ጸንተው እንዲቆሙ አስተምሯቸው

^ አን.5 ሰዎችን መጽሐፍ ቅዱስ ስናስጠና አስተሳሰባቸው፣ ስሜታቸውና ምግባራቸው ይሖዋ ከሚፈልገው ነገር ጋር እንዲስማማ የመርዳት መብት እናገኛለን። ይህ ርዕስ የማስተማር ችሎታችንን ማሻሻል የምንችልባቸውን ተጨማሪ መንገዶች ያብራራል።


^ አን.4 በመስከረም 2016 የክርስቲያናዊ ሕይወትና አገልግሎት ስብሰባ አስተዋጽኦ ላይ የወጣውን “የመጽሐፍ ቅዱስ ጥናት ስንመራ ማድረግ የሌሉብን ነገሮች” የሚለውን ርዕስ ተመልከት።


^ አን.8 ስለ እኛ > ተሞክሮዎች በሚለው ሥር ይገኛል።


^ አን.9 JW Library® ላይ ሚዲያ > ስብሰባዎቻችን እና አገልግሎታችን > ለአገልግሎት የምንጠቀምባቸው መሣሪያዎች በሚለው ሥር ይገኛል።


^ አን.15 በመጋቢት 2020 መጠበቂያ ግንብ ላይ የወጡትን “ለይሖዋ ያለህ ፍቅርና አድናቆት ለመጠመቅ ያነሳሳሃል” እና “ለመጠመቅ ዝግጁ ነህ?” የሚሉትን ርዕሶች ተመልከት።




^ አን.77 የሥዕሉ መግለጫ፦ ጥናቱ ካለቀ በኋላ፣ ተሞክሮ ያላት እህት ጥናቱን ለምትመራው እህት ምክር እየሰጠቻት፤ በጥናቱ ወቅት ብዙ ላለማውራት እንድትጠነቀቅ ሐሳብ እየሰጠቻት ነው።


^ አን.79 የሥዕሉ መግለጫ፦ ተማሪዋ ጥሩ ሚስት መሆን ስለምትችልበት መንገድ እያጠናች። የተማረችውን ነገር በኋላ ላይ ለባሏ ስትነግረው።


^ አን.81 የሥዕሉ መግለጫ፦ ተማሪዋና ባለቤቷ በስብሰባ አዳራሽ ውስጥ በተዋወቀቻት አንዲት እህት ቤት ተጋብዘው።






^ (1 ጢሞ. 4:16) ለራስህና ለምታስተምረው ትምህርት ምንጊዜም ትኩረት ስጥ። በእነዚህ ነገሮች ጽና፤ ይህን በማድረግ ራስህንም ሆነ የሚሰሙህን ታድናለህና።



^ አን.1 (ማቴ. 28:19, 20) ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.1 (1 ጴጥ. 3:21) አሁንም ከዚህ ጋር ተመሳሳይ የሆነው ጥምቀት በኢየሱስ ክርስቶስ ትንሣኤ አማካኝነት እናንተን እያዳናችሁ ነው። ጥምቀት የሰውነትን እድፍ የሚያስወግድ ሳይሆን ጥሩ ሕሊና ለማግኘት ለአምላክ የሚቀርብ ልመና ነው።



^ (2 ጢሞ. 4:1, 2) በአምላክ ፊት እንዲሁም በሕያዋንና በሙታን ላይ በሚፈርደው በክርስቶስ ኢየሱስ ፊት አጥብቄ አሳስብሃለሁ፤ ደግሞም በእሱ መገለጥና በመንግሥቱ አማካኝነት አዝሃለሁ፦ 2 ቃሉን ስበክ፤ አመቺ በሆነ ጊዜም ሆነ በአስቸጋሪ ጊዜ በጥድፊያ ስሜት አገልግል፤ በብዙ ትዕግሥትና በማስተማር ጥበብ ውቀስ፣ ገሥጽ እንዲሁም አጥብቀህ ምከር።



^ አን.2 (2 ጢሞ. 4:1, 2) በአምላክ ፊት እንዲሁም በሕያዋንና በሙታን ላይ በሚፈርደው በክርስቶስ ኢየሱስ ፊት አጥብቄ አሳስብሃለሁ፤ ደግሞም በእሱ መገለጥና በመንግሥቱ አማካኝነት አዝሃለሁ፦ 2 ቃሉን ስበክ፤ አመቺ በሆነ ጊዜም ሆነ በአስቸጋሪ ጊዜ በጥድፊያ ስሜት አገልግል፤ በብዙ ትዕግሥትና በማስተማር ጥበብ ውቀስ፣ ገሥጽ እንዲሁም አጥብቀህ ምከር።



^ አን.2 (1 ጢሞ. 4:16) ለራስህና ለምታስተምረው ትምህርት ምንጊዜም ትኩረት ስጥ። በእነዚህ ነገሮች ጽና፤ ይህን በማድረግ ራስህንም ሆነ የሚሰሙህን ታድናለህና።



^ አን.4 (ዮሐ. 16:12) “ገና ብዙ የምነግራችሁ ነገር አለኝ፤ አሁን ግን ልትሸከሙት አትችሉም።



^ አን.4 (ዕብ. 6:1) ስለዚህ ስለ ክርስቶስ ከተማርነው መሠረታዊ ትምህርት አልፈን ስለሄድን ወደ ጉልምስና ለመድረስ እንጣጣር፤ መሠረትን ደግመን አንመሥርት፤ ይኸውም ከሞቱ ሥራዎች ንስሐ ስለ መግባት፣ በአምላክ ስለ ማመን፣



^ (1 ተሰ. 2:13) በእርግጥም አምላክን ያለማቋረጥ የምናመሰግነው ለዚህ ነው፤ ምክንያቱም የአምላክን ቃል ከእኛ በሰማችሁ ጊዜ እንደ ሰው ቃል ሳይሆን እንደ አምላክ ቃል አድርጋችሁ ተቀብላችሁታል፤ ደግሞም የአምላክ ቃል ነው፤ አማኞች በሆናችሁት በእናንተም ላይ በእርግጥ እየሠራ ነው።



^ አን.5 (1 ተሰ. 2:13) በእርግጥም አምላክን ያለማቋረጥ የምናመሰግነው ለዚህ ነው፤ ምክንያቱም የአምላክን ቃል ከእኛ በሰማችሁ ጊዜ እንደ ሰው ቃል ሳይሆን እንደ አምላክ ቃል አድርጋችሁ ተቀብላችሁታል፤ ደግሞም የአምላክ ቃል ነው፤ አማኞች በሆናችሁት በእናንተም ላይ በእርግጥ እየሠራ ነው።



^ አን.5 (ሉቃስ 10:25-28) እነሆም አንድ ሕግ አዋቂ ኢየሱስን ሊፈትነው ተነስቶ “መምህር፣ የዘላለም ሕይወት ለማግኘት ምን ማድረግ አለብኝ?” አለው። 26 ኢየሱስም “በሕጉ ላይ የተጻፈው ምንድን ነው? አንተስ ምን ትረዳለህ?” አለው። 27 እሱም መልሶ “‘አምላክህን ይሖዋን* በሙሉ ልብህ፣ በሙሉ ነፍስህ፣* በሙሉ ኃይልህና በሙሉ አእምሮህ ውደድ’፤ እንዲሁም ‘ባልንጀራህን* እንደ ራስህ ውደድ’” አለው። 28 ኢየሱስም “በትክክል መልሰሃል፤ ዘወትር ይህን አድርግ፤ ሕይወትም ታገኛለህ” አለው።

ከተጨማሪው መረጃ ላይ ሀ5ን ተመልከት።
የቃላት መፍቻውን ተመልከት።
“ባልንጀራ” ተብሎ የተተረጎመው ግሪክኛ ቃል የአንድን ሰው የቅርብ ጓደኛ ብቻ ሳይሆን ማንኛውንም ሰው ሊያመለክት ይችላል።


^ አን.5 (ምሳሌ 20:5) በሰው ልብ ውስጥ ያለ ሐሳብ* እንደ ጥልቅ ውኃ ነው፤ አስተዋይ ሰው ግን ቀድቶ ያወጣዋል።

ወይም “ዕቅድ።” ቃል በቃል “ምክር።”


^ አን.6 (ሥራ 18:24-26) በዚህ ጊዜ የእስክንድርያ ተወላጅ የሆነ አጵሎስ የሚባል አንድ አይሁዳዊ ወደ ኤፌሶን መጣ፤ እሱም ጥሩ የመናገር ተሰጥኦ ያለውና ቅዱሳን መጻሕፍትን ጠንቅቆ የሚያውቅ ሰው ነበር። 25 ይህ ሰው የይሖዋን* መንገድ የተማረ* ሲሆን በመንፈስ* እየተቃጠለ ኢየሱስን ስለሚመለከቱ ጉዳዮች በትክክል ይናገርና ያስተምር ነበር፤ ይሁን እንጂ እሱ የሚያውቀው ዮሐንስ ይሰብከው ስለነበረው ጥምቀት ብቻ ነበር። 26 እሱም በምኩራብ ውስጥ በድፍረት መናገር ጀመረ፤ ጵርስቅላና አቂላም በሰሙት ጊዜ ይዘውት በመሄድ የአምላክን መንገድ ይበልጥ በትክክል አብራሩለት።

ከተጨማሪው መረጃ ላይ ሀ5ን ተመልከት።
ወይም “በቃል የተማረ።”
የአምላክን መንፈስ ያመለክታል።


^ አን.7 (1 ተሰ. 1:5) ምክንያቱም የሰበክንላችሁ ምሥራች ወደ እናንተ የመጣው በቃል ብቻ ሳይሆን በኃይልና በመንፈስ ቅዱስ እንዲሁም በጠንካራ እምነት ነው። ደግሞም ለእናንተ ስንል በመካከላችሁ ምን ዓይነት ሰዎች ሆነን እንደኖርን ታውቃላችሁ።



^ አን.9 (ዮሐ. 1:40-45) ዮሐንስ የተናገረውን ከሰሙትና ኢየሱስን ከተከተሉት ሁለት ሰዎች አንዱ የስምዖን ጴጥሮስ ወንድም እንድርያስ ነበር። 41 እንድርያስ በመጀመሪያ የራሱን ወንድም ስምዖንን አገኘውና “መሲሑን አገኘነው” አለው (መሲሕ ማለት “ክርስቶስ” ማለት ነው)፤ 42 ወደ ኢየሱስም ወሰደው። ኢየሱስም ባየው ጊዜ “አንተ የዮሐንስ ልጅ ስምዖን ነህ፤ ኬፋ ተብለህ ትጠራለህ” አለው (ኬፋ ማለት “ጴጥሮስ” ማለት ነው)። 43 በማግስቱ ኢየሱስ ወደ ገሊላ ለመሄድ ፈለገ። ከዚያም ፊልጶስን አግኝቶ “ተከታዬ ሁን” አለው። 44 ፊልጶስም እንደ እንድርያስና እንደ ጴጥሮስ የቤተሳይዳ ከተማ ሰው ነበረ። 45 ፊልጶስ ናትናኤልን አግኝቶ “ሙሴ በሕጉ፣ ነቢያት ደግሞ በመጻሕፍት የጻፉለትን የዮሴፍን ልጅ የናዝሬቱን ኢየሱስን አገኘነው” አለው።



^ (1 ተሰ. 2:7, 8) ከዚህ ይልቅ የምታጠባ እናት ልጆቿን በፍቅር እንደምትንከባከብ እኛም በመካከላችሁ በነበርንበት ጊዜ በገርነት ተንከባከብናችሁ። 8 በመሆኑም ለእናንተ ጥልቅ ፍቅር ስላለን የአምላክን ምሥራች ለማካፈል ብቻ ሳይሆን ራሳችንን* ጭምር ለእናንተ ለመስጠት ቆርጠን ነበር፤ ምክንያቱም እናንተ በእኛ ዘንድ እጅግ የተወደዳችሁ ነበራችሁ።

ወይም “ነፍሳችንን።”


^ አን.10 (1 ተሰ. 2:7, 8) ከዚህ ይልቅ የምታጠባ እናት ልጆቿን በፍቅር እንደምትንከባከብ እኛም በመካከላችሁ በነበርንበት ጊዜ በገርነት ተንከባከብናችሁ። 8 በመሆኑም ለእናንተ ጥልቅ ፍቅር ስላለን የአምላክን ምሥራች ለማካፈል ብቻ ሳይሆን ራሳችንን* ጭምር ለእናንተ ለመስጠት ቆርጠን ነበር፤ ምክንያቱም እናንተ በእኛ ዘንድ እጅግ የተወደዳችሁ ነበራችሁ።

ወይም “ነፍሳችንን።”


^ አን.11 (ምሳሌ 13:20) ከጥበበኞች ጋር የሚሄድ ጥበበኛ ይሆናል፤ ከሞኞች ጋር የሚገጥም ግን ጉዳት ይደርስበታል።



^ አን.11 (ማር. 10:29, 30) ኢየሱስም እንዲህ አለ፦ “እውነት እላችኋለሁ፣ ስለ እኔና ስለ ምሥራቹ ሲል ቤትን ወይም ወንድሞችን ወይም እህቶችን ወይም እናትን ወይም አባትን ወይም ልጆችን ወይም እርሻን የተወ ሁሉ፣ 30 አሁን በዚህ ዘመን ከስደት ጋር ቤቶችን፣ ወንድሞችን፣ እህቶችን፣ እናቶችን፣ ልጆችንና እርሻን 100 እጥፍ፣ በሚመጣው ሥርዓት* ደግሞ የዘላለም ሕይወት ያገኛል።

ወይም “ዘመን።” የቃላት መፍቻውን ተመልከት።


^ አን.11 (1 ጴጥ. 4:4) ይህን በመሰለው ያዘቀጠ ወራዳ ሕይወት ከእነሱ ጋር መሮጣችሁን ስለማትቀጥሉ ግራ ይጋባሉ፤ በመሆኑም ይሰድቧችኋል።



^ አን.13 (ዮሐ. 3:16) “አምላክ ዓለምን እጅግ ከመውደዱ የተነሳ በልጁ የሚያምን* ሁሉ የዘላለም ሕይወት እንዲኖረው እንጂ እንዳይጠፋ ሲል አንድያ ልጁን ሰጥቷል።

ወይም “በልጁ እንደሚያምን በተግባር የሚያሳይ።”


^ አን.13 (ዮሐ. 17:3) ብቸኛው* እውነተኛ አምላክ የሆንከውን አንተንና የላክኸውን ኢየሱስ ክርስቶስን ማወቅ* የዘላለም ሕይወት ነው።

እውነተኛው አምላክ እሱ ብቻ መሆኑን ያመለክታል።
ወይም “እውቀት መቅሰም።” እዚህ ላይ የገባው የግሪክኛ ግስ ቀጣይነት ያለውን ድርጊት ያመለክታል።


^ አን.13 (ዕብ. 10:24, 25) እንዲሁም እርስ በርስ ለፍቅርና ለመልካም ሥራዎች መነቃቃት* እንድንችል አንዳችን ለሌላው ትኩረት እንስጥ፤* 25 አንዳንዶች ልማድ እንዳደረጉት መሰብሰባችንን* ቸል አንበል፤ ከዚህ ይልቅ እርስ በርስ እንበረታታ፤ ደግሞም ቀኑ እየቀረበ መምጣቱን ስናይ ከበፊቱ ይበልጥ ይህን እናድርግ።

ወይም “አንዳችን ሌላውን ለፍቅርና ለመልካም ሥራዎች መቀስቀስ ወይም ማነሳሳት።”
ወይም “እናስብ።”
ለአምልኮ መሰብሰብን ያመለክታል።


^ አን.13 (ያዕ. 4:8) ወደ አምላክ ቅረቡ፤ እሱም ወደ እናንተ ይቀርባል። እናንተ ኃጢአተኞች እጆቻችሁን አንጹ፤ እናንተ ወላዋዮች ልባችሁን አጥሩ።



^ አን.13 (ሥራ 3:19) “ስለዚህ ኃጢአታችሁ እንዲደመሰስ ንስሐ ግቡ፣ ተመለሱም፤ ከይሖዋም ዘንድ* የመታደስ ዘመን ይመጣላችኋል፤

ቃል በቃል “ከይሖዋም ፊት።” ከተጨማሪው መረጃ ላይ ሀ5ን ተመልከት።


^ አን.13 (2 ቆሮ. 4:13) “አመንኩ፤ ስለዚህም ተናገርኩ” ተብሎ ተጽፏል። እኛም እንዲህ ዓይነት የእምነት መንፈስ ስላለን እናምናለን፤ ስለዚህም እንናገራለን፤



^ አን.13 (1 ጴጥ. 3:21) አሁንም ከዚህ ጋር ተመሳሳይ የሆነው ጥምቀት በኢየሱስ ክርስቶስ ትንሣኤ አማካኝነት እናንተን እያዳናችሁ ነው። ጥምቀት የሰውነትን እድፍ የሚያስወግድ ሳይሆን ጥሩ ሕሊና ለማግኘት ለአምላክ የሚቀርብ ልመና ነው።



^ አን.13 (1 ጴጥ. 4:2) ይኸውም ከእንግዲህ ወዲህ በሥጋ በሚኖርበት ቀሪ ሕይወቱ ለሰው ፍላጎት ሳይሆን ለአምላክ ፈቃድ መኖር ይችል ዘንድ ነው።



^ አን.15 (መዝ. 116:1, 2) ይሖዋ ድምፄን፣ እርዳታ ለማግኘት የማቀርበውን ልመና ስለሚሰማ እወደዋለሁ።*   2 ጆሮውን ወደ እኔ ያዘነብላልና፣* በሕይወት እስካለሁ ድረስ* እሱን እጣራለሁ።

“ይሖዋ ስለሚሰማ ውስጤ በፍቅር ይሞላል” ማለትም ሊሆን ይችላል።
ወይም “ጎንበስ ብሎ ይሰማኛልና።”
ቃል በቃል “በቀኖቼ።”


^ አን.15 (መዝ. 119:97) ሕግህን ምንኛ ወደድኩ! ቀኑን ሙሉ አሰላስለዋለሁ።*

ወይም “ቀኑን ሙሉ አጠናዋለሁ።”


^ አን.15 (መዝ. 22:22) ስምህን ለወንድሞቼ አሳውቃለሁ፤ በጉባኤ መካከልም አወድስሃለሁ።



^ አን.15 (መዝ. 119:112) ሥርዓትህን በሕይወቴ ዘመን ሁሉ፣ እስከ መጨረሻው ለመጠበቅ ቆርጫለሁ።*

ቃል በቃል “ልቤን አዘንብያለሁ።”


^ አን.15 (መዝ. 9:1) ይሖዋ ሆይ፣ በሙሉ ልቤ አወድስሃለሁ፤ ስለ ድንቅ ሥራዎችህ ሁሉ እናገራለሁ።



^ አን.15 (መዝ. 40:8) አምላኬ ሆይ፣ ፈቃድህን ማድረግ ያስደስተኛል፤* ሕግህም በልቤ ውስጥ ነው።

ወይም “እሻለሁ።”


^ (1 ጢሞ. 4:16) ለራስህና ለምታስተምረው ትምህርት ምንጊዜም ትኩረት ስጥ። በእነዚህ ነገሮች ጽና፤ ይህን በማድረግ ራስህንም ሆነ የሚሰሙህን ታድናለህና።








የጥናት ርዕስ 43

ይሖዋ ድርጅቱን እየመራ ነው


“‘በመንፈሴ እንጂ፣ በወታደራዊ ኃይል ወይም በጉልበት አይደለም’ ይላል የሠራዊት ጌታ ይሖዋ።”—ዘካ. 4:6

መዝሙር 40 የማን ንብረት ነን?

ማስተዋወቂያ*




 1. የተጠመቁ ክርስቲያኖች ምን ማድረጋቸውን መቀጠል አለባቸው?

የተጠመቅክ የይሖዋ ምሥክር ነህ? ከሆንክ በይሖዋ ላይ እምነት እንዳለህና ከድርጅቱ ጋር ተባብረህ ለመሥራት ፈቃደኛ እንደሆንክ በይፋ አሳውቀሃል።* እርግጥ ነው፣ በይሖዋ ላይ ያለህ እምነት እያደገ መሄድ አለበት። በዛሬው ጊዜ ይሖዋ በድርጅቱ እንደሚጠቀም ያለህን እምነትም በቀጣይነት መገንባት ያስፈልግሃል።

2-3. በዛሬው ጊዜ ይሖዋ ድርጅቱን የሚመራው እንዴት ነው? የትኞቹን ሦስት ምሳሌዎች መጥቀስ ይቻላል?

2 በዛሬው ጊዜ ይሖዋ ድርጅቱን የሚመራው ባሕርይውን፣ ዓላማውንና መሥፈርቱን በሚያንጸባርቅ መንገድ ነው። እስቲ በድርጅቱ ላይ ተንጸባርቀው የምናያቸውን ሦስት የይሖዋ ባሕርያት እንመልከት።

3 አንደኛ፣ ‘አምላክ አያዳላም።’ (ሥራ 10:34) አምላክ በፍቅሩ ተነሳስቶ ልጁን ‘ለሁሉም ሰው’ ቤዛ አድርጎ ሰጥቷል። (1 ጢሞ. 2:6፤ ዮሐ. 3:16) ይሖዋ ሕዝቦቹ ለመስማት ፈቃደኛ ለሆኑ ሰዎች ሁሉ ምሥራቹን እንዲሰብኩ አድርጓል። ይህም በተቻለ መጠን ብዙ ሰዎች ከቤዛው ተጠቃሚ እንዲሆኑ አስችሏል። ሁለተኛ፣ ይሖዋ የሥርዓትና የሰላም አምላክ ነው። (1 ቆሮ. 14:33, 40) ከዚህ አንጻር፣ አገልጋዮቹም ሥርዓታማና ሰላማዊ በሆነ መንገድ ተደራጅተው እንደሚያገለግሉት መጠበቃችን ምክንያታዊ ነው። ሦስተኛ፣ ይሖዋ ‘ታላቅ አስተማሪ’ ነው። (ኢሳ. 30:20, 21) ድርጅቱ በጉባኤም ሆነ በመስክ አገልግሎት ላይ በእሱ መንፈስ መሪነት የተጻፈውን የአምላክን ቃል በማስተማር ላይ የሚያተኩረው ለዚህ ነው። እነዚህ ሦስት የይሖዋ ባሕርያት በመጀመሪያው መቶ ዘመን በነበረው የክርስቲያን ጉባኤ ላይ የተንጸባረቁት እንዴት ነው? በዘመናችን እየተንጸባረቁ ያሉትስ እንዴት ነው? እንዲሁም በዛሬው ጊዜ ከይሖዋ ድርጅት ጋር ተባብረን ስናገለግል መንፈስ ቅዱስ በግለሰብ ደረጃ የሚረዳን እንዴት ነው?






አምላክ አያዳላም


 4. በሐዋርያት ሥራ 1:8 ላይ እንደተገለጸው ኢየሱስ ለተከታዮቹ ምን ትእዛዝ ሰጥቷቸዋል? ምን እርዳታስ ያገኛሉ?

4 በመጀመሪያው መቶ ዘመን። ኢየሱስ የሰበከው መልእክት ለመላው የሰው ዘር ተስፋ የሚፈነጥቅ ነበር። (ሉቃስ 4:43) ተከታዮቹም “እስከ ምድር ዳር ድረስ” በመመሥከር እሱ የጀመረውን ሥራ እንዲቀጥሉ አዟቸዋል። (የሐዋርያት ሥራ 1:8⁠ን አንብብ።) እርግጥ ነው፣ በራሳቸው ኃይል ይህን ሥራ ማከናወን አይችሉም። ኢየሱስ ቃል የገባላቸው “ረዳት” ማለትም የመንፈስ ቅዱስ እርዳታ ያስፈልጋቸው ነበር።—ዮሐ. 14:26፤ ዘካ. 4:6

5-6. መንፈስ ቅዱስ የኢየሱስን ተከታዮች የረዳቸው በየትኞቹ መንገዶች ነው?

5 የኢየሱስ ተከታዮች በ33 ዓ.ም. የጴንጤቆስጤ ዕለት መንፈስ ቅዱስን ተቀበሉ። በዚህ መንፈስ እርዳታ ወዲያውኑ የስብከቱን ሥራቸውን ጀመሩ። በአጭር ጊዜ ውስጥ በሺዎች የሚቆጠሩ ሰዎች ምሥራቹን ተቀበሉ። (ሥራ 2:41፤ 4:4) ተቃውሞ ባጋጠማቸው ወቅት ደቀ መዛሙርቱ በፍርሃት አልተሸነፉም፤ ከዚህ ይልቅ የአምላክን እርዳታ ጠየቁ። “[ባሪያዎችህ] ቃልህን በፍጹም ድፍረት መናገራቸውን እንዲቀጥሉ እርዳቸው” በማለት ጸለዩ። ከዚያም በመንፈስ ቅዱስ የተሞሉ ሲሆን ‘የአምላክን ቃል በድፍረት መናገራቸውን’ ቀጠሉ።—ሥራ 4:18-20, 29, 31

6 የኢየሱስ ደቀ መዛሙርት ሌሎች ተፈታታኝ ሁኔታዎችም አጋጥመዋቸዋል። ለምሳሌ ያህል፣ የቅዱሳን መጻሕፍትን ቅጂዎች እንደ ልብ ማግኘት አይችሉም ነበር። ዛሬ ያሉንን ዓይነት መጽሐፍ ቅዱስን ለማጥናት የሚረዱ መሣሪያዎች አልነበሯቸውም። በተጨማሪም ደቀ መዛሙርቱ የተለያዩ ቋንቋዎች ለሚናገሩ ሰዎች መስበክ ነበረባቸው። እነዚህ ሁሉ ተፈታታኝ ሁኔታዎች ቢኖሩባቸውም እነዚያ ቀናተኛ ደቀ መዛሙርት ፈጽሞ የማይቻል የሚመስለውን ነገር ማከናወን ችለዋል፤ በጥቂት አሥርተ ዓመታት ውስጥ ምሥራቹን “ከሰማይ በታች ላለ ፍጥረት ሁሉ” ሰብከዋል።—ቆላ. 1:6, 23

 7. ከ100 ከሚበልጡ ዓመታት በፊት የይሖዋ አገልጋዮች አምላክ ከእነሱ የሚፈልገውን ነገር በተመለከተ ምን ተገንዝበዋል? ምን ምላሽስ ሰጡ?

7 በዘመናችን። በዘመናችንም ይሖዋ ለሕዝቡ መመሪያና ብርታት መስጠቱን ቀጥሏል። በዋነኝነት መመሪያ የሚሰጠው በመንፈስ መሪነት በተጻፈው በቃሉ አማካኝነት ነው። በአምላክ ቃል ውስጥ ስለ ኢየሱስ አገልግሎት የሚገልጸውን ዘገባና ኢየሱስ ተከታዮቹ እሱ የጀመረውን ሥራ እንዲቀጥሉ የሰጠውን ትእዛዝ እናገኛለን። (ማቴ. 28:19, 20) ይህ መጽሔት በሐምሌ 1881 በወጣው እትሙ ላይ እንኳ እንዲህ የሚል ሐሳብ ይዞ ነበር፦ “የተጠራነው ወይም የተቀባነው ክብር ለማግኘት ወይም ሀብት ለማካበት ሳይሆን ያለንን ነገር ሁሉ ተጠቅመን ምሥራቹን ለመስበክ ነው።” በ1919 የታተመው ሥራው በኃላፊነት ለተሰጣቸው ሁሉ (እንግሊዝኛ) የተባለው ቡክሌት “ሥራው ሰፊ ቢመስልም የጌታ ሥራ በመሆኑ እሱ በሚሰጠን ኃይል እንወጣዋለን” ይላል። አዎ፣ በመጀመሪያው መቶ ዘመን እንደነበሩት ክርስቲያኖች ሁሉ እነዚህ ወንድሞችም በድፍረትና በትጋት ሥራውን አከናውነዋል። መንፈስ ቅዱስ ለሁሉም ዓይነት ሰዎች ለመስበክ እንደሚረዳቸው እርግጠኞች ነበሩ። እኛም መንፈስ ቅዱስ እንደሚረዳን እንተማመናለን።



[image: ቀደም ባሉት ጊዜያትም ሆነ በዛሬው ጊዜ ምሥራቹን ለማስፋፋት ያገለገሉ መሣሪያዎች፦ 1. የሬዲዮ ስርጭት። 2. የድምፅ ማጉያ የተገጠመለት መኪና። 3. የሸክላ ማጫወቻ። 4. ‘የጽዮን መጠበቂያ ግንብ’ እና ‘ወርቃማው ዘመን’ መጽሔቶች። 5. ‘መጠበቂያ ግንብ’ እና ‘ንቁ!’ መጽሔቶች። 6. የjw.org ድረ ገጽ። 7. አንድ ባልና ሚስት ከጽሑፍ ጋሪ ጎን ቆመው በዚያ ለሚያልፉ ሰዎች ሲሰብኩ።]

የይሖዋ ድርጅት ምሥራቹን ለማስፋፋት ውጤታማ መሣሪያዎችን ይጠቀማል (ከአንቀጽ 8-9⁠ን ተመልከት)





8-9. የይሖዋ ድርጅት የስብከቱን ሥራ ለማስፋፋት የትኞቹን ዘዴዎች ተጠቅሟል?

8 የይሖዋ ድርጅት ምሥራቹን ለማስፋፋት ውጤታማ መሣሪያዎችን ሲጠቀም ቆይቷል። ከእነዚህ መሣሪያዎች መካከል የታተሙ ጽሑፎች፣ “የፍጥረት ፎቶ ድራማ”፣ የሸክላ ማጫወቻዎች፣ የድምፅ ማጉያ የተገጠመላቸው መኪናዎች፣ የሬዲዮ ስርጭቶች እንዲሁም ከቅርብ ጊዜ ወዲህ ደግሞ የኢንተርኔትና የኮምፒውተር ቴክኖሎጂዎች ይገኙበታል። በተጨማሪም የአምላክ ድርጅት በታሪክ ዘመናት ሁሉ ታይቶ በማያውቅ መጠን የትርጉም ሥራ እያከናወነ ነው። ለምን? ሁሉም ዓይነት ሰዎች ምሥራቹን በራሳቸው ቋንቋ እንዲሰሙ ለማድረግ ነው። ይሖዋ አያዳላም፤ ምሥራቹ “በምድር ላይ ለሚኖር ብሔር፣ ነገድ፣ ቋንቋና ሕዝብ ሁሉ” እንደሚሰበክ አስቀድሞ ተናግሯል። (ራእይ 14:6, 7) ሁሉም ሰው የመንግሥቱን መልእክት የሚሰማበት አጋጣሚ እንዲያገኝ ይፈልጋል።

9 ቤታቸው ልናገኛቸው የማንችላቸውን፣ ምናልባትም ከፍተኛ ጥበቃ በሚደረግባቸው ሕንፃዎች ውስጥ የሚኖሩ ሰዎችን በተመለከተስ ምን ማለት ይቻላል? የይሖዋ ድርጅት እነዚህን ሰዎች ታሳቢ በማድረግ የተለያዩ የስብከት አማራጮችን ሲጠቀም ቆይቷል። ለምሳሌ ያህል፣ በ2001 የበላይ አካሉ በፈረንሳይ ያሉ ወንድሞችና እህቶች የጽሑፍ ጋሪዎችንና ሌሎች የጽሑፍ መደርደሪያዎችን ተጠቅመው እንዲመሠክሩ ፈቃድ ሰጠ። ይህ የስብከት ዘዴ በኋላ ላይ በሌሎች አገሮችም ሥራ ላይ የዋለ ሲሆን የተገኘው ውጤት አበረታች ነበር። በ2011 በኒው ዮርክ ሲቲ፣ ዩናይትድ ስቴትስ ውስጥ ከፍተኛ የሕዝብ ፍሰት ባለበት አካባቢ አንድ ለየት ያለ የስብከት ዘዴ ተሞክሮ ነበር። በመጀመሪያው ዓመት 102,129 መጻሕፍትና 68,911 መጽሔቶች ተበርክተዋል። እንዲሁም 4,701 ሰዎች መጽሐፍ ቅዱስን ለማጥናት ጠይቀዋል! ይሖዋ በቅዱስ መንፈሱ አማካኝነት ይህን ሥራ እየደገፈው እንዳለ ግልጽ ነበር። በመሆኑም የበላይ አካሉ የጽሑፍ መደርደሪያዎች በዓለም ዙሪያ እንዲሠራባቸው ፈቃድ ሰጠ።

10. አገልግሎታችንን በተሻለ መንገድ ለማከናወን ምን ማድረግ እንችላለን?

10 ምን ማድረግ ትችላለህ? ይሖዋ በክርስቲያናዊ ስብሰባዎች ላይ የሚሰጠውን ሥልጠና በሚገባ ተጠቀምበት። ከመስክ አገልግሎት ቡድንህ ጋር አዘውትረህ አገልግል። በአገልግሎት ቡድንህ ውስጥ ያሉ ወንድሞችና እህቶች ማሻሻል በሚያስፈልጉህ መስኮች እርዳታ ያደርጉልሃል። እንዲሁም የእነሱ ግሩም ምሳሌ የብርታት ምንጭ ይሆንሃል። በጽናት ማገልገልህን ቀጥል። ጥናታችን ከተመሠረተበት ጥቅስ መረዳት እንደምንችለው፣ የአምላክን ፈቃድ የምንፈጽመው በራሳችን ኃይል ሳይሆን በመንፈስ ቅዱስ እርዳታ ነው። (ዘካ. 4:6) ሥራው የአምላክ ስለሆነ እሱ የሚያስፈልገንን ብርታት እንደሚሰጠን እርግጠኞች መሆን እንችላለን።






ይሖዋ የሥርዓትና የሰላም አምላክ ነው


11. በመጀመሪያው መቶ ዘመን የነበረው የበላይ አካል በአምላክ ሕዝቦች መካከል ሥርዓት እንዲሰፍን ለማድረግ አንድ ሆኖ የሠራው እንዴት ነው?

11 በመጀመሪያው መቶ ዘመን። በኢየሩሳሌም የነበረው የበላይ አካል በአምላክ ሕዝቦች መካከል ሥርዓትና ሰላም እንዲሰፍን ለማድረግ አንድ ሆኖ ይሠራ ነበር። (ሥራ 2:42) ለምሳሌ ያህል፣ በ49 ዓ.ም. ገደማ ከግርዘት ጋር በተያያዘ ጥያቄ በተነሳበት ወቅት የበላይ አካሉ በመንፈስ ተመርቶ ጉዳዩን ተመልክቶት ነበር። ጉባኤው በዚህ ጉዳይ የተነሳ እንደተከፋፈለ ቢቀጥል ኖሮ የስብከቱ ሥራ ይስተጓጎል ነበር። ሐዋርያቱና ሽማግሌዎቹ አይሁዳዊ ቢሆኑም የአይሁድ ወግ ወይም ይህን አመለካከት የሚያራምዱ ሰዎች ተጽዕኖ እንዲያደርጉባቸው አልፈቀዱም። ከዚህ ይልቅ የአምላክን ቃልና የመንፈሱን አመራር ለማግኘት ጥረት አድርገዋል። (ሥራ 15:1, 2, 5-20, 28) ታዲያ ምን ውጤት ተገኘ? ይሖዋ ውሳኔያቸውን ባርኮታል፣ ሰላምና አንድነት ሰፍኗል እንዲሁም የስብከቱ ሥራ ይበልጥ መስፋፋቱን ቀጥሏል።—ሥራ 15:30, 31፤ 16:4, 5

12. በዛሬው ጊዜ በይሖዋ ድርጅት ውስጥ ሥርዓትና ሰላም እንዳለ የሚያሳይ ማስረጃ ጥቀስ።

12 በዘመናችን። የይሖዋ ድርጅት በአምላክ ሕዝቦች መካከል ሥርዓትና ሰላም እንዲሰፍን አድርጓል። የሚገርመው ነገር፣ የጽዮን መጠበቂያ ግንብ እና የክርስቶስ መገኘት አዋጅ ነጋሪ በኅዳር 15, 1895 እትሙ ላይ “በአግባብና በሥርዓት” የሚል ርዕስ ይዞ ወጥቶ ነበር። በ1 ቆሮንቶስ 14:40 ላይ የተመሠረተው ይህ ርዕስ በውስጡ እንዲህ የሚል ሐሳብ ይዟል፦ “ሐዋርያት በመጀመሪያው መቶ ዘመን ለነበረው ጉባኤ ሥርዓትን በተመለከተ ብዙ ነገር ጽፈዋል። . . . ‘ለእኛ ትምህርት ሲባል ቀደም ብለው የተጻፉትን ነገሮች’ በጥብቅ መከተል የተሻለ አካሄድ ነው።” (ሮም 15:4) በመጀመሪያው መቶ ዘመን በነበሩት ክርስቲያኖች መካከል ሥርዓትና ሰላም ሰፍኖ ነበር። የይሖዋ ድርጅት በዛሬው ጊዜም እንዲህ ያለ ሥርዓትና ሰላም እንዲሰፍን ለማድረግ ተግቶ ይሠራል። ለምሳሌ ያህል፣ ሌላ ጉባኤ አልፎ ተርፎም ሌላ አገር ሄደህ በመጠበቂያ ግንብ ጥናት ላይ ብትገኝ ጥናቱ እንዴት እንደሚመራም ሆነ የትኛው ርዕስ እንደሚጠና ታውቃለህ። ምንም የእንግድነት ስሜት አይሰማህም! ይህን የመሰለ አስገራሚ አንድነት በአምላክ መንፈስ እርዳታ ካልሆነ ሌላ በምን ሊገኝ ይችላል?—ሶፎ. 3:9 ግርጌ

13. ያዕቆብ 3:17⁠ን መሠረት በማድረግ ራሳችንን ምን ብለን መጠየቅ አለብን?

13 ምን ማድረግ ትችላለህ? ይሖዋ ሕዝቦቹ “አንድ ላይ በሚያስተሳስረው የሰላም ማሰሪያ የመንፈስን አንድነት [እንዲጠብቁ]” ይፈልጋል። (ኤፌ. 4:1-3) በመሆኑም ራስህን እንዲህ እያልክ ጠይቅ፦ ‘በጉባኤው ውስጥ ሰላምና አንድነት እንዲሰፍን ጥረት አደርጋለሁ? አመራር ለሚሰጡት ወንድሞች እታዘዛለሁ? በተለይ በጉባኤው ውስጥ ኃላፊነት ካለኝ ሌሎች እምነት የሚጥሉብኝ ዓይነት ሰው ነኝ? ሰዓት አክባሪ፣ ተባባሪና ሌሎችን ለማገልገል ፈቃደኛ ነኝ?’ (ያዕቆብ 3:17⁠ን አንብብ።) በዚህ ረገድ ማሻሻያ ማድረግ እንዳለብህ ከተሰማህ መንፈስ ቅዱስ ለማግኘት ጸልይ። መንፈስ ቅዱስ ማንነትህንና ድርጊትህን እንዲቀርጸው በፈቀድክ መጠን ወንድሞችና እህቶች ይበልጥ የሚወዱህ ከመሆኑም ሌላ የምታከናውነውን አስተዋጽኦ ከፍ አድርገው ይመለከታሉ።






ይሖዋ ያስተምረናል እንዲሁም ያስታጥቀናል


14. በቆላስይስ 1:9, 10 ላይ እንደተገለጸው ይሖዋ በመጀመሪያው መቶ ዘመን የነበሩ ሕዝቦቹን ያስተማረው እንዴት ነው?

14 በመጀመሪያው መቶ ዘመን። ይሖዋ ሕዝቡን ማስተማር ያስደስተዋል። (መዝ. 32:8) እሱን እንዲያውቁት፣ እንዲወዱትና የተወደዱ ልጆቹ ሆነው ለዘላለም እንዲኖሩ ይፈልጋል። ይሖዋ ሕዝቡን ባያስተምር ኖሮ እነዚህ ነገሮች እውን ሊሆኑ አይችሉም ነበር። (ዮሐ. 17:3) ይሖዋ በመጀመሪያው መቶ ዘመን የነበረውን የክርስቲያን ጉባኤ ሕዝቡን ለማስተማር ተጠቅሞበታል። (ቆላስይስ 1:9, 10⁠ን አንብብ።) ኢየሱስ ቃል የገባው “ረዳት” ማለትም መንፈስ ቅዱስ በዚህ ረገድ ትልቅ ሚና ተጫውቷል። (ዮሐ. 14:16) ደቀ መዛሙርቱ የአምላክን ቃል ይበልጥ ማስተዋል እንዲችሉ እንዲሁም ኢየሱስ የተናገራቸውንና ያደረጋቸውን በርካታ ነገሮች እንዲያስታውሱ ረድቷቸዋል። ከጊዜ በኋላም እነዚህን ነገሮች በወንጌል ዘገባዎች ላይ አስፍረዋቸዋል። በዚህ መልኩ የተገኘው እውቀት በመጀመሪያው መቶ ዘመን የነበሩትን ክርስቲያኖች እምነት ለማጠናከር እንዲሁም ለአምላክ፣ ለልጁ ብሎም አንዳቸው ለሌላው ያላቸውን ፍቅር ለማሳደግ አስችሏል።

15. ይሖዋ በኢሳይያስ 2:2, 3 ላይ የገባውን ቃል ሲፈጽም ያያችሁት በየትኞቹ መንገዶች ነው?

15 በዘመናችን። ይሖዋ “በዘመኑ መጨረሻ” ላይ ከብሔራት ሁሉ የተውጣጡ ሰዎች ስለ መንገዶቹ ለመማር ወደ እሱ ምሳሌያዊ ተራራ እንደሚጎርፉ አስቀድሞ ተናግሯል። (ኢሳይያስ 2:2, 3⁠ን አንብብ።) በዛሬው ጊዜ ይህ ትንቢት ፍጻሜውን ሲያገኝ እያየን ነው። እውነተኛው አምልኮ ከየትኛውም የሐሰት አምልኮ በላይ ከፍ ከፍ ብሏል። በተጨማሪም ይሖዋ ለሕዝቡ የተትረፈረፈ መንፈሳዊ ምግብ እያቀረበ ነው! (ኢሳ. 25:6) ‘በታማኝና ልባም ባሪያ’ አማካኝነት የተትረፈረፈ ብቻ ሳይሆን በዓይነቱ የተለያየ መንፈሳዊ ምግብ ያዘጋጅልናል፤ ይህ መንፈሳዊ ምግብ ከጽሑፎች አንስቶ እስከ ንግግሮች፣ ከአኒሜሽኖች አንስቶ እስከ ቪዲዮዎች ድረስ በተለያየ መንገድ ይቀርብልናል። (ማቴ. 24:45) ይህን ሁሉ ስናይ የኢዮብ ጓደኛ ኤሊሁ እንዳለው “እንደ [አምላክ] ያለ አስተማሪ ማን ነው?” ለማለት እንነሳሳለን።—ኢዮብ 36:22



[image: 1. አንዲት እህት ሰባኪዎች ይበልጥ ወደሚያስፈልጉበት ቦታ ሄዶ ስለማገልገል የሚያሳይ ቪዲዮ ስትመለከት። የማስታወሻ ደብተሯ ላይ አንዳንድ ነጥቦችን እየጻፈች ነው። 2. እህት ወደ ሌላ አገር ሄዳ ስትሰብክ።]

እውነት ወደ ልብህ ጠልቆ እንዲገባ አድርግ፤ እንዲሁም የተማርካቸውን ነገሮች ሥራ ላይ አውል (አንቀጽ 16⁠ን ተመልከት)*





16. ይሖዋ ከሚሰጠው ትምህርት ተጠቃሚ ለመሆን ምን ማድረግ ትችላለህ?

16 ምን ማድረግ ትችላለህ? የአምላክ መንፈስ ከአምላክ ቃል ላይ የምታነበውንና የምታጠናውን ነገር በሕይወትህ ውስጥ ተግባራዊ እንድታደርግ ይረዳሃል። እንደ መዝሙራዊው እንዲህ ብለህ ጸልይ፦ “ይሖዋ ሆይ፣ መንገድህን አስተምረኝ። በእውነትህ እሄዳለሁ። ስምህን እፈራ ዘንድ ልቤን አንድ አድርግልኝ።” (መዝ. 86:11) በተጨማሪም ይሖዋ በቃሉና በድርጅቱ አማካኝነት የሚያቀርበውን መንፈሳዊ ምግብ መመገብህን ቀጥል። እርግጥ ነው፣ ዓላማህ እውቀት መሰብሰብ ብቻ መሆን የለበትም። ከዚህ ይልቅ እውነት ወደ ልብህ ጠልቆ እንዲገባ ማድረግና የተማርካቸውን ነገሮች ተግባር ላይ ማዋል ይኖርብሃል። የይሖዋ መንፈስ እንዲህ እንድታደርግ ይረዳሃል። ከዚህም በተጨማሪ ወንድሞችህንና እህቶችህን ማበረታታት አለብህ። (ዕብ. 10:24, 25) ለምን? ምክንያቱም መንፈሳዊ ቤተሰቦችህ ናቸው። የአምላክ መንፈስ በክርስቲያናዊ ስብሰባዎች ላይ ከልብ የመነጨ ሐሳብ መስጠት እንድትችልና ክፍል ሲሰጥህ አቅምህ በፈቀደ መጠን ጥሩ አድርገህ ማቅረብ እንድትችል እንዲረዳህ ጸልይ። በእነዚህ መንገዶች ውድ ለሆኑት በጎች ፍቅር እንዳለህ ለይሖዋና ለልጁ ማሳየት ትችላለህ።—ዮሐ. 21:15-17

17. የይሖዋን ድርጅት በታማኝነት እንደምትደግፍ ማሳየት የምትችለው በየትኞቹ መንገዶች ነው?

17 በቅርቡ በምድር ላይ የሚቀረው ብቸኛው ድርጅት በአምላክ መንፈስ የሚመራው ድርጅት ይሆናል። እንግዲያው ከይሖዋ ድርጅት ጋር አብረህ በቅንዓት አገልግል። ለምታገኛቸው ሰዎች ሁሉ ምሥራቹን በመስበክ ልክ እንደ አምላክ ከአድልዎ ነፃ በሆነ መንገድ ሁሉንም ሰው እንደምትወድ አሳይ። በጉባኤ ውስጥ አንድነት እንዲሰፍን በማድረግ ሥርዓትና ሰላም የሚወደውን አምላክ ምሳሌ ተከተል። አምላክ ከሚያዘጋጀው የተትረፈረፈ መንፈሳዊ ምግብ ሙሉ ተጠቃሚ በመሆን ታላቁ አስተማሪህን እንደምትሰማ አሳይ። እንዲህ የምታደርግ ከሆነ የሰይጣን ዓለም ሲጠፋ በፍርሃት አትዋጥም። ከዚህ ይልቅ ከይሖዋ ድርጅት ጋር ተባብረው በታማኝነት ሲያገለግሉ ከነበሩት ሰዎች ጎን በልበ ሙሉነት ትቆማለህ።







የይሖዋ ድርጅት በሚከተሉት አቅጣጫዎች የሚረዳን እንዴት ነው?


	  ለሁሉም ዓይነት ሰዎች ለመስበክ



	  ሥርዓታማና ሰላማዊ በሆነ መንገድ ተደራጅተን ለማገልገል



	  ከመለኮታዊ ትምህርት ተጠቃሚ ለመሆን









መዝሙር 3 ኃይላችን፣ ተስፋችን፣ ትምክህታችን

^ አን.5 በዛሬው ጊዜ ይሖዋ ድርጅቱን እየመራ እንዳለ ሙሉ እምነት አለህ? በዚህ ርዕስ ላይ ይሖዋ በመጀመሪያው መቶ ዘመን የነበረውን የክርስቲያን ጉባኤ የመራውና በዛሬው ጊዜም ሕዝቡን እየመራ ያለው እንዴት እንደሆነ እንመለከታለን።


^ አን.1 ተጨማሪ ማብራሪያ፦ የይሖዋ ጽንፈ ዓለማዊ ድርጅት ሰማያዊና ምድራዊ ክፍል አለው። በዚህ ርዕስ ውስጥ “ድርጅት” የሚለው ቃል የተሠራበት ምድራዊውን ክፍል ለማመልከት ነው።




^ አን.52 የሥዕሉ መግለጫ፦ አንዲት አቅኚ ሰባኪዎች ይበልጥ በሚያስፈልጉባቸው አካባቢዎች ስለሚያገለግሉ አስፋፊዎች በቪዲዮ ካየች በኋላ ምሳሌያቸውን ለመከተል ተነሳሳች። በኋላም ግቧ ላይ ደርሳ ሰባኪዎች ይበልጥ በሚያስፈልጉበት ቦታ ማገልገል ጀመረች።






^ (ዘካ. 4:6) በዚህ ጊዜ እንዲህ አለኝ፦ “ይሖዋ ለዘሩባቤል የተናገረው ቃል ይህ ነው፦ ‘“በመንፈሴ እንጂ፣ በወታደራዊ ኃይል ወይም በጉልበት አይደለም” ይላል የሠራዊት ጌታ ይሖዋ።



^ አን.3 (ሥራ 10:34) በዚህ ጊዜ ጴጥሮስ እንዲህ ሲል መናገር ጀመረ፦ “እነሆ፣ አምላክ እንደማያዳላ በእርግጥ አስተዋልኩ፤



^ አን.3 (1 ጢሞ. 2:6) ራሱን ለሁሉ* ተመጣጣኝ ቤዛ አድርጎ ሰጠ፤ በተወሰነለት ጊዜም የምሥክርነት ቃል የሚነገርለት ነገር ይህ ነው።

ወይም “ለሁሉም ዓይነት ሰዎች።”


^ አን.3 (ዮሐ. 3:16) “አምላክ ዓለምን እጅግ ከመውደዱ የተነሳ በልጁ የሚያምን* ሁሉ የዘላለም ሕይወት እንዲኖረው እንጂ እንዳይጠፋ ሲል አንድያ ልጁን ሰጥቷል።

ወይም “በልጁ እንደሚያምን በተግባር የሚያሳይ።”


^ አን.3 (1 ቆሮ. 14:33) አምላክ የሰላም እንጂ የሁከት አምላክ አይደለምና። በቅዱሳን ጉባኤዎች ሁሉ እንደሚደረገው



^ አን.3 (1 ቆሮ. 14:40) ሆኖም ሁሉም ነገር በአግባብና በሥርዓት ይሁን።



^ አን.3 (ኢሳ. 30:20, 21) ይሖዋ የጭንቀትን ምግብና የጭቆናን ውኃ ቢሰጥህም እንኳ ታላቁ አስተማሪህ ከእንግዲህ ራሱን አይሰውርም፤ በገዛ ዓይኖችህም ታላቁን አስተማሪህን ታያለህ። 21 ወደ ቀኝ ወይም ወደ ግራ ዞር ብትል ጆሮህ ከኋላህ “መንገዱ ይህ ነው። በእሱ ሂድ” የሚል ድምፅ ይሰማል።



^ (ሥራ 1:8) ሆኖም መንፈስ ቅዱስ በእናንተ ላይ በሚወርድበት ጊዜ ኃይል ትቀበላላችሁ፤ በኢየሩሳሌም፣ በመላው ይሁዳና በሰማርያ እንዲሁም እስከ ምድር ዳር ድረስ ምሥክሮቼ ትሆናላችሁ።”



^ አን.4 (ሉቃስ 4:43) እሱ ግን “ለሌሎች ከተሞችም የአምላክን መንግሥት ምሥራች ማወጅ አለብኝ፤ ምክንያቱም የተላክሁት ለዚህ ዓላማ ነው” አላቸው።



^ አን.4 (ሥራ 1:8) ሆኖም መንፈስ ቅዱስ በእናንተ ላይ በሚወርድበት ጊዜ ኃይል ትቀበላላችሁ፤ በኢየሩሳሌም፣ በመላው ይሁዳና በሰማርያ እንዲሁም እስከ ምድር ዳር ድረስ ምሥክሮቼ ትሆናላችሁ።”



^ አን.4 (ዮሐ. 14:26) ሆኖም አብ በስሜ የሚልከው ረዳት* ይኸውም መንፈስ ቅዱስ ሁሉንም ነገር ያስተምራችኋል እንዲሁም የነገርኳችሁን ነገር ሁሉ እንድታስታውሱ ያደርጋችኋል።

ወይም “አጽናኝ።”


^ አን.4 (ዘካ. 4:6) በዚህ ጊዜ እንዲህ አለኝ፦ “ይሖዋ ለዘሩባቤል የተናገረው ቃል ይህ ነው፦ ‘“በመንፈሴ እንጂ፣ በወታደራዊ ኃይል ወይም በጉልበት አይደለም” ይላል የሠራዊት ጌታ ይሖዋ።



^ አን.5 (ሥራ 2:41) ስለዚህ ቃሉን በደስታ የተቀበሉ ተጠመቁ፤ በዚያም ቀን 3,000 ገደማ የሚሆኑ ሰዎች* ተጨመሩ።

ወይም “ነፍሳት።”


^ አን.5 (ሥራ 4:4) ይሁን እንጂ ንግግሩን ሰምተው ከነበሩት መካከል ብዙዎቹ አመኑ፤ የወንዶቹም ቁጥር 5,000 ገደማ ሆነ።



^ አን.5 (ሥራ 4:18-20) ከዚያም ጠርተዋቸው በኢየሱስ ስም ፈጽሞ እንዳይናገሩ ወይም እንዳያስተምሩ አዘዟቸው። 19 ጴጥሮስና ዮሐንስ ግን መልሰው እንዲህ አሏቸው፦ “አምላክን ከመስማት ይልቅ እናንተን መስማት በአምላክ ፊት ተገቢ እንደሆነና እንዳልሆነ እስቲ እናንተው ፍረዱ። 20 እኛ ግን ስላየነውና ስለሰማነው ነገር ከመናገር ወደኋላ ማለት አንችልም።”



^ አን.5 (ሥራ 4:29) አሁንም ይሖዋ* ሆይ፣ ዛቻቸውን ተመልከት፤ ባሪያዎችህም ቃልህን በፍጹም ድፍረት መናገራቸውን እንዲቀጥሉ እርዳቸው፤

ከተጨማሪው መረጃ ላይ ሀ5ን ተመልከት።


^ አን.5 (ሥራ 4:31) ምልጃ ካቀረቡም* በኋላ ተሰብስበውበት የነበረው ቦታ ተናወጠ፤ ሁሉም በመንፈስ ቅዱስ ተሞልተው የአምላክን ቃል በድፍረት መናገር ጀመሩ።

ወይም “አጥብቀው ከጸለዩም።”


^ አን.6 (ቆላ. 1:6) ይህም ምሥራች ወደ እናንተ ደርሷል። ምሥራቹ በመላው ዓለም እየተስፋፋና ፍሬ እያፈራ እንደሆነ ሁሉ የአምላክን ጸጋ እውነት ከሰማችሁበትና በትክክል ካወቃችሁበት ቀን አንስቶ በእናንተም መካከል እያደገና ፍሬ እያፈራ ነው።



^ አን.6 (ቆላ. 1:23) በእርግጥ ይህ የሚሆነው በእምነት መሠረት ላይ ታንጻችሁና ተደላድላችሁ በመቆም፣ የሰማችሁት ምሥራች ካስገኘላችሁ ተስፋ ሳትወሰዱ በእምነት ጸንታችሁ ስትኖሩ ነው፤ ይህም ምሥራች ከሰማይ በታች ላለ ፍጥረት ሁሉ* ተሰብኳል። እኔም ጳውሎስ የዚህ ምሥራች አገልጋይ ሆኛለሁ።

ወይም “ከሰማይ በታች ባለ ፍጥረት ሁሉ መካከል።”


^ አን.7 (ማቴ. 28:19, 20) ስለዚህ ሂዱና ከሁሉም ብሔራት ሰዎችን ደቀ መዛሙርት አድርጉ፤ በአብ፣ በወልድና በመንፈስ ቅዱስ ስም እያጠመቃችኋቸው፣ 20 ያዘዝኳችሁንም ሁሉ እንዲጠብቁ እያስተማራችኋቸው ደቀ መዛሙርት አድርጓቸው። እነሆም እኔ እስከ ሥርዓቱ* መደምደሚያ ድረስ ሁልጊዜ ከእናንተ ጋር ነኝ።”

ወይም “ዘመኑ።” የቃላት መፍቻውን ተመልከት።


^ አን.8 (ራእይ 14:6, 7) ሌላም መልአክ በሰማይ መካከል* ሲበር አየሁ፤ እሱም በምድር ላይ ለሚኖር ብሔር፣ ነገድ፣ ቋንቋና ሕዝብ ሁሉ የሚያበስረው የዘላለም ምሥራች ይዞ ነበር። 7 እሱም በታላቅ ድምፅ “አምላክን ፍሩ፤ ክብርም ስጡት፤ ምክንያቱም የሚፈርድበት ሰዓት ደርሷል፤ በመሆኑም ሰማይን፣ ምድርን፣ ባሕርንና የውኃ ምንጮችን የሠራውን አምልኩ” አለ።

ወይም “በአየር ላይ፤ ከላይ።”


^ አን.10 (ዘካ. 4:6) በዚህ ጊዜ እንዲህ አለኝ፦ “ይሖዋ ለዘሩባቤል የተናገረው ቃል ይህ ነው፦ ‘“በመንፈሴ እንጂ፣ በወታደራዊ ኃይል ወይም በጉልበት አይደለም” ይላል የሠራዊት ጌታ ይሖዋ።



^ አን.11 (ሥራ 2:42) የሐዋርያቱንም ትምህርት በትኩረት መከታተላቸውን ቀጠሉ፤ አንድ ላይ ይሰበሰቡ፣* ምግባቸውንም አብረው ይበሉ እንዲሁም በጸሎት ይተጉ ነበር።

ወይም “ያላቸውን ነገር አብረው ይካፈሉ።”


^ አን.11 (ሥራ 15:1, 2) አንዳንድ ሰዎች ከይሁዳ ወደ አንጾኪያ ወርደው “በሙሴ ሥርዓት መሠረት ካልተገረዛችሁ በቀር ልትድኑ አትችሉም” እያሉ ወንድሞችን ያስተምሩ ጀመር። 2 በዚህ የተነሳ ጳውሎስና በርናባስ ከሰዎቹ ጋር የጦፈ ክርክርና ጭቅጭቅ ውስጥ ገቡ። በመሆኑም ጳውሎስና በርናባስ እንዲሁም አንዳንድ ወንድሞች ወደ ኢየሩሳሌም ወጥተው ጉዳዩን* በዚያ ለሚገኙት ሐዋርያትና ሽማግሌዎች እንዲያቀርቡ ተወሰነ።

ወይም “ክርክሩን።”


^ አን.11 (ሥራ 15:28) ከሚከተሉት አስፈላጊ ነገሮች በስተቀር፣ ሌላ ተጨማሪ ሸክም እንዳንጭንባችሁ መንፈስ ቅዱስና እኛ ወስነናል፦



^ አን.11 (ሥራ 15:30, 31) የተላኩትም ሰዎች ከተሰናበቱ በኋላ ወደ አንጾኪያ ወረዱ፤ እዚያ የሚገኙትንም ደቀ መዛሙርት በአንድነት ሰብስበው ደብዳቤውን ሰጧቸው። 31 እነሱም ካነበቡት በኋላ ባገኙት ማበረታቻ እጅግ ተደሰቱ።



^ አን.11 (ሥራ 16:4, 5) በየከተሞቹ ሲያልፉም በዚያ ለሚያገኟቸው ሁሉ በኢየሩሳሌም ያሉት ሐዋርያትና ሽማግሌዎች ያስተላለፏቸውን ውሳኔዎች እንዲጠብቁ ጉዳዩን ያሳውቋቸው ነበር። 5 ጉባኤዎቹም በእምነት እየጠነከሩና ከዕለት ወደ ዕለት በቁጥር እየጨመሩ ሄዱ።



^ አን.12 (1 ቆሮ. 14:40) ሆኖም ሁሉም ነገር በአግባብና በሥርዓት ይሁን።



^ አን.12 (ሮም 15:4) በምናሳየው ጽናትና ከቅዱሳን መጻሕፍት በምናገኘው መጽናኛ ተስፋ ይኖረን ዘንድ ቀደም ብሎ የተጻፈው ነገር ሁሉ ለእኛ ትምህርት እንዲሆን ተጽፏልና።



^ አን.12 (ሶፎ. 3:9) በዚያን ጊዜ ሰዎች ሁሉ የይሖዋን ስም እንዲጠሩና እጅ ለእጅ ተያይዘው እንዲያገለግሉት* ቋንቋቸውን ለውጬ ንጹሕ ቋንቋ እሰጣቸዋለሁ።’

ወይም “በአንድነት እንዲያመ​ልኩት።”


^ (ያዕ. 3:17) ከሰማይ የሆነው ጥበብ ግን በመጀመሪያ ንጹሕ ነው፤ ከዚያም ሰላማዊ፣ ምክንያታዊ፣ ለመታዘዝ ዝግጁ የሆነ፣ ምሕረትና መልካም ፍሬዎች የሞሉበት እንዲሁም አድልዎና ግብዝነት የሌለበት ነው።



^ አን.13 (ኤፌ. 4:1-3) እንግዲህ በጌታ እስረኛ የሆንኩ እኔ ከተጠራችሁበት ጥሪ ጋር በሚስማማ ሁኔታ ትመላለሱ ዘንድ እለምናችኋለሁ፤ 2 በፍጹም ትሕትናና ገርነት፣ በትዕግሥት እንዲሁም እርስ በርሳችሁ በፍቅር በመቻቻል ኑሩ፤ 3 አንድ ላይ በሚያስተሳስረው የሰላም ማሰሪያ የመንፈስን አንድነት ለመጠበቅ ልባዊ ጥረት አድርጉ።



^ አን.13 (ያዕ. 3:17) ከሰማይ የሆነው ጥበብ ግን በመጀመሪያ ንጹሕ ነው፤ ከዚያም ሰላማዊ፣ ምክንያታዊ፣ ለመታዘዝ ዝግጁ የሆነ፣ ምሕረትና መልካም ፍሬዎች የሞሉበት እንዲሁም አድልዎና ግብዝነት የሌለበት ነው።



^ (ቆላ. 1:9, 10) ከዚህም የተነሳ ይህን ከሰማንበት ቀን አንስቶ ከጥበብና ከመንፈሳዊ ግንዛቤ ሁሉ ጋር በፈቃዱ ትክክለኛ እውቀት ትሞሉ ዘንድ ስለ እናንተ መጸለያችንንና መለመናችንን አላቋረጥንም፤ 10 ይህም በመልካም ሥራ ሁሉ ፍሬ እያፈራችሁና ስለ አምላክ ትክክለኛ እውቀት በመቅሰም እያደጋችሁ ስትሄዱ ለይሖዋ* በሚገባ ሁኔታ እንድትመላለሱና እሱን ሙሉ በሙሉ እንድታስደስቱ ነው፤

ከተጨማሪው መረጃ ላይ ሀ5ን ተመልከት።


^ አን.14 (መዝ. 32:8) አንተ እንዲህ ብለሃል፦ “ጥልቅ ማስተዋል እሰጥሃለሁ፤ ልትሄድበት የሚገባውንም መንገድ አስተምርሃለሁ። ዓይኔን በአንተ ላይ አድርጌ እመክርሃለሁ።



^ አን.14 (ዮሐ. 17:3) ብቸኛው* እውነተኛ አምላክ የሆንከውን አንተንና የላክኸውን ኢየሱስ ክርስቶስን ማወቅ* የዘላለም ሕይወት ነው።

እውነተኛው አምላክ እሱ ብቻ መሆኑን ያመለክታል።
ወይም “እውቀት መቅሰም።” እዚህ ላይ የገባው የግሪክኛ ግስ ቀጣይነት ያለውን ድርጊት ያመለክታል።


^ አን.14 (ቆላ. 1:9, 10) ከዚህም የተነሳ ይህን ከሰማንበት ቀን አንስቶ ከጥበብና ከመንፈሳዊ ግንዛቤ ሁሉ ጋር በፈቃዱ ትክክለኛ እውቀት ትሞሉ ዘንድ ስለ እናንተ መጸለያችንንና መለመናችንን አላቋረጥንም፤ 10 ይህም በመልካም ሥራ ሁሉ ፍሬ እያፈራችሁና ስለ አምላክ ትክክለኛ እውቀት በመቅሰም እያደጋችሁ ስትሄዱ ለይሖዋ* በሚገባ ሁኔታ እንድትመላለሱና እሱን ሙሉ በሙሉ እንድታስደስቱ ነው፤

ከተጨማሪው መረጃ ላይ ሀ5ን ተመልከት።


^ አን.14 (ዮሐ. 14:16) እኔም አብን እጠይቃለሁ፤ እሱም ለዘላለም ከእናንተ ጋር የሚሆን ሌላ ረዳት* ይሰጣችኋል፤

ወይም “አጽናኝ።”


^ (ኢሳ. 2:2, 3) በዘመኑ መጨረሻ* የይሖዋ ቤት ተራራ ከተራሮች አናት በላይ ጸንቶ ይቆማል፤ ከኮረብቶችም በላይ ከፍ ከፍ ይላል፤ ብሔራትም ሁሉ ወደዚያ ይጎርፋሉ።  3 ብዙ ሕዝቦችም ሄደው እንዲህ ይላሉ፦ “ኑ፤ ወደ ይሖዋ ተራራ፣ ወደ ያዕቆብ አምላክ ቤት እንውጣ። እሱ ስለ መንገዶቹ ያስተምረናል፤ በጎዳናዎቹም እንሄዳለን።” ሕግ* ከጽዮን፣ የይሖዋም ቃል ከኢየሩሳሌም ይወጣልና።

ወይም “በመጨረሻዎቹ ቀኖች።”
ወይም “መመሪያ፤ ትምህርት።”


^ አን.15 (ኢሳ. 2:2, 3) በዘመኑ መጨረሻ* የይሖዋ ቤት ተራራ ከተራሮች አናት በላይ ጸንቶ ይቆማል፤ ከኮረብቶችም በላይ ከፍ ከፍ ይላል፤ ብሔራትም ሁሉ ወደዚያ ይጎርፋሉ።  3 ብዙ ሕዝቦችም ሄደው እንዲህ ይላሉ፦ “ኑ፤ ወደ ይሖዋ ተራራ፣ ወደ ያዕቆብ አምላክ ቤት እንውጣ። እሱ ስለ መንገዶቹ ያስተምረናል፤ በጎዳናዎቹም እንሄዳለን።” ሕግ* ከጽዮን፣ የይሖዋም ቃል ከኢየሩሳሌም ይወጣልና።

ወይም “በመጨረሻዎቹ ቀኖች።”
ወይም “መመሪያ፤ ትምህርት።”


^ አን.15 (ኢሳ. 25:6) የሠራዊት ጌታ ይሖዋ በዚህ ተራራ ላይ ለሕዝቦች ሁሉ ምርጥ ምግቦች* የሚገኙበት ታላቅ ግብዣ ያዘጋጃል፤ ያረጀ የወይን ጠጅ ግብዣ፣ መቅኒ የሞላባቸው ምርጥ ምግቦች እንዲሁም የተጣራና ጥሩ የወይን ጠጅ የሚቀርቡበት ታላቅ ግብዣ ያደርጋል።

ቃል በቃል “ቅባት የሞላባቸው ምግቦች።”


^ አን.15 (ማቴ. 24:45) “በተገቢው ጊዜ ምግባቸውን እንዲሰጣቸው ጌታው በቤተሰቦቹ ላይ የሾመው ታማኝና ልባም* ባሪያ በእርግጥ ማን ነው?

ወይም “ጥበበኛ።”


^ አን.15 (ኢዮብ 36:22) እነሆ፣ አምላክ በኃይሉ ከፍ ከፍ ብሏል፤ እንደ እሱ ያለ አስተማሪ ማን ነው?



^ አን.16 (መዝ. 86:11) ይሖዋ ሆይ፣ መንገድህን አስተምረኝ። በእውነትህ እሄዳለሁ። ስምህን እፈራ ዘንድ ልቤን አንድ አድርግልኝ።*

ወይም “ያልተከፋፈለ ልብ ስጠኝ።”


^ አን.16 (ዕብ. 10:24, 25) እንዲሁም እርስ በርስ ለፍቅርና ለመልካም ሥራዎች መነቃቃት* እንድንችል አንዳችን ለሌላው ትኩረት እንስጥ፤* 25 አንዳንዶች ልማድ እንዳደረጉት መሰብሰባችንን* ቸል አንበል፤ ከዚህ ይልቅ እርስ በርስ እንበረታታ፤ ደግሞም ቀኑ እየቀረበ መምጣቱን ስናይ ከበፊቱ ይበልጥ ይህን እናድርግ።

ወይም “አንዳችን ሌላውን ለፍቅርና ለመልካም ሥራዎች መቀስቀስ ወይም ማነሳሳት።”
ወይም “እናስብ።”
ለአምልኮ መሰብሰብን ያመለክታል።


^ አን.16 (ዮሐ. 21:15-17) ቁርስ በልተው ከጨረሱም በኋላ ኢየሱስ፣ ስምዖን ጴጥሮስን “የዮሐንስ ልጅ ስምዖን፣ ከእነዚህ አስበልጠህ ትወደኛለህ?” አለው። እሱም “አዎ፣ ጌታ ሆይ፣ በጣም እንደምወድህ ታውቃለህ” ሲል መለሰለት። ኢየሱስም “ጠቦቶቼን መግብ” አለው። 16 ደግሞም ለሁለተኛ ጊዜ “የዮሐንስ ልጅ ስምዖን፣ ትወደኛለህ?” አለው። እሱም “አዎ፣ ጌታ ሆይ፣ በጣም እንደምወድህ ታውቃለህ” ሲል መለሰለት። ኢየሱስም “ግልገሎቼን ጠብቅ” አለው። 17 ለሦስተኛ ጊዜም “የዮሐንስ ልጅ ስምዖን፣ በጣም ትወደኛለህ?” አለው። ጴጥሮስ ለሦስተኛ ጊዜ “በጣም ትወደኛለህ?” ብሎ ስለጠየቀው አዘነ። በመሆኑም “ጌታ ሆይ፣ አንተ ሁሉን ታውቃለህ፤ በጣም እንደምወድህ ታውቃለህ” አለው። ኢየሱስም እንዲህ አለው፦ “ግልገሎቼን መግብ።

ልጆቻችሁ ሲያድጉ አምላክን ለማገልገል ይመርጡ ይሆን?


“ኢየሱስም በአካልና በጥበብ እያደገ እንዲሁም በአምላክና በሰው ፊት ይበልጥ ሞገስ እያገኘ ሄደ።”—ሉቃስ 2:52

መዝሙር 134 ልጆች ከአምላክ በአደራ የተሰጡ ናቸው

ማስተዋወቂያ*




 1. አንድ ሰው ሊያደርገው የሚችለው ከሁሉ የተሻለ ውሳኔ ምንድን ነው?

አብዛኛውን ጊዜ ወላጆች የሚያደርጉት ምርጫ በልጆቻቸው ላይ ለረጅም ጊዜ የሚዘልቅ ተጽዕኖ ያሳድራል። ወላጆች መጥፎ ምርጫ ካደረጉ ልጆቻቸው ለችግር ሊዳረጉ ይችላሉ። ጥሩ ምርጫ ካደረጉ ግን ልጆቻቸው ደስተኛና አርኪ ሕይወት የሚኖሩበት ከሁሉ የተሻለ አጋጣሚ ያገኛሉ። እርግጥ ነው፣ ልጆችም ጥሩ ውሳኔዎች ማድረግ ይኖርባቸዋል። አንድ ሰው ሊያደርገው የሚችለው ከሁሉ የተሻለ ውሳኔ አፍቃሪ አባታችን የሆነውን ይሖዋን ማገልገል ነው።—መዝ. 73:28

 2. ኢየሱስም ሆነ ወላጆቹ የትኞቹን ጥሩ ምርጫዎች አድርገዋል?

2 የኢየሱስ ወላጆች፣ ልጆቻቸው ይሖዋን እንዲያገለግሉ ለመርዳት ቁርጥ ውሳኔ አድርገው ነበር፤ ያደረጓቸው ምርጫዎች በሕይወታቸው ውስጥ ዋነኛው ግባቸው ይህ እንደነበር ይጠቁማሉ። (ሉቃስ 2:40, 41, 52) ኢየሱስም ቢሆን በይሖዋ ዓላማ ውስጥ ያለውን ድርሻ ለመወጣት የሚረዱትን ጥሩ ምርጫዎች አድርጓል። (ማቴ. 4:1-10) ኢየሱስ አድጎ ደግ፣ ታማኝና ደፋር ሰው ሆኗል፤ ፈሪሃ አምላክ ያለው ማንኛውም ወላጅ እንዲህ ያለ ልጅ ቢኖረው እንደሚኮራና እንደሚደሰት የታወቀ ነው።

 3. በዚህ ርዕስ ውስጥ የትኞቹን ጥያቄዎች እንመረምራለን?

3 በዚህ ርዕስ ውስጥ የሚከተሉትን ጥያቄዎች እንመረምራለን፦ ይሖዋ ከኢየሱስ ጋር በተያያዘ የትኞቹን ጥሩ ምርጫዎች አድርጓል? ክርስቲያን ወላጆች፣ የኢየሱስ ሰብዓዊ ወላጆች ካደረጓቸው ምርጫዎች ምን ትምህርት ማግኘት ይችላሉ? ክርስቲያን ወጣቶችስ ኢየሱስ ካደረጋቸው ምርጫዎች ምን ትምህርት ማግኘት ይችላሉ?






ከይሖዋ ተማሩ


 4. ይሖዋ ከልጁ ጋር በተያያዘ የትኛውን ጥሩ ምርጫ አድርጓል?

4 ይሖዋ ለኢየሱስ በጣም ጥሩ ወላጆች መርጦለታል። (ማቴ. 1:18-23፤ ሉቃስ 1:26-38) በመጽሐፍ ቅዱስ ውስጥ ተመዝግበው የሚገኙት ማርያም ከልብ በመነጨ ስሜት የተናገረቻቸው ሐሳቦች ለይሖዋና ለቃሉ ያላትን ጥልቅ ፍቅር ያሳያሉ። (ሉቃስ 1:46-55) ዮሴፍም ቢሆን ለይሖዋ መመሪያ የሰጠው ምላሽ አምላክን እንደሚፈራና እሱን ማስደሰት እንደሚፈልግ ይጠቁማል።—ማቴ. 1:24

5-6. ይሖዋ ልጁ የትኞቹ ሁኔታዎች እንዲያጋጥሙት ፈቅዷል?

5 ይሖዋ ለኢየሱስ ሀብታም ወላጆችን እንዳልመረጠለት ልብ በሉ። ዮሴፍና ማርያም ኢየሱስ ከተወለደ በኋላ ያቀረቡት መሥዋዕት ድሆች እንደነበሩ ይጠቁማል። (ሉቃስ 2:24) ዮሴፍ በናዝሬት ከነበረው መኖሪያ ቤቱ አጠገብ የእንጨት ሥራ የሚሠራበት አነስተኛ ቦታ ሳይኖረው አይቀርም። ዮሴፍና ማርያም ቢያንስ ሰባት ልጆች የነበሯቸው ከመሆኑ አንጻር ቤተሰቡ በቁሳዊ ያን ያህል እንዳልነበረው መገመት ይቻላል።—ማቴ. 13:55, 56

6 ይሖዋ ኢየሱስን ከአንዳንድ አደጋዎች የጠበቀው ቢሆንም ምንም ዓይነት ችግር እንዳያጋጥመው አልተከላከለለትም። (ማቴ. 2:13-15) ለምሳሌ ያህል፣ ከኢየሱስ ዘመዶች መካከል አንዳንዶቹ በእሱ አያምኑም ነበር። የገዛ ቤተሰቦቹ መጀመሪያ ላይ የእሱን መሲሕነት አለመቀበላቸው ኢየሱስን ምን ያህል ኣሳዝኖት እንደሚሆን መገመት ይቻላል። (ማር. 3:21፤ ዮሐ. 7:5) በተጨማሪም ኢየሱስ የአሳዳጊ አባቱ የዮሴፍ ሞት ያስከተለበትን ሐዘን መቋቋም ሳያስፈልገው አልቀረም። ኢየሱስ የቤቱ የመጀመሪያ ልጅ እንደመሆኑ መጠን ከዮሴፍ ሞት በኋላ የአባቱን ሥራ ተረክቦ ሊሆን ይችላል። (ማር. 6:3) በዕድሜ ከፍ እያለ ሲሄድ ቤተሰቡን የመንከባከብ ኃላፊነቱን መወጣት ያለበት እንዴት እንደሆነ ተምሯል። የሚያስፈልጋቸውን ቁሳዊ ነገር ለማሟላት ጠንክሮ መሥራት ሳያስፈልገው አልቀረም። በመሆኑም ሙሉ ቀን በሥራ ሲደክሙ መዋል ምን ማለት እንደሆነ በሚገባ ያውቃል።



[image: 1. ኢየሱስ ልጅ ሳለ ማርያም የቅዱሳን መጻሕፍትን ቅጂ ጽላት ላይ እንዲገለብጥ ስትረዳው። 2. አንዲት እናት ለልጆች የተዘጋጀ ጽሑፍ ተጠቅማ ሴት ልጇን ስለ አምላክ ቃል ስታስተምር።]

ወላጆች፣ ልጆቻችሁን ከአምላክ ቃል ምክር ማግኘት የሚችሉት እንዴት እንደሆነ በማስተማር በሕይወት ውስጥ ለሚያጋጥሟቸው ችግሮች አዘጋጇቸው (አንቀጽ 7⁠ን ተመልከት)*





 7. (ሀ) ባለትዳሮች ልጅ ከማሳደግ ጋር በተያያዘ የትኞቹን ጥያቄዎች መጠየቃቸው አስፈላጊ ነው? (ለ) በምሳሌ 2:1-6 መሠረት ወላጆች ልጆቻቸውን ምን ሊያሠለጥኗቸው ይገባል?

7 ባለትዳሮች ከሆናችሁና ልጅ መውለድ የምትፈልጉ ከሆነ ራሳችሁን እንዲህ ብላችሁ ጠይቁ፦ ‘ይሖዋ ውድ የሆነን ሕይወት በኃላፊነት ሊሰጠን የሚችል ትሑትና መንፈሳዊ አመለካከት ያለን ሰዎች ነን?’ (መዝ. 127:3, 4) ወላጆች ከሆናችሁ ደግሞ ራሳችሁን እንዲህ ብላችሁ ጠይቁ፦ ‘ጠንክሮ የመሥራትን አስፈላጊነት ለልጆቼ እያስተማርኩ ነው?’ (መክ. 3:12, 13) ‘ልጆቼን በሰይጣን ዓለም ውስጥ ሊያጋጥማቸው ከሚችለው አካላዊና ሥነ ምግባራዊ አደጋ ለመጠበቅ አቅሜ የፈቀደውን ሁሉ አደርጋለሁ?’ (ምሳሌ 22:3) ልጆቻችሁን ሊያጋጥሟቸው ከሚችሉ ተፈታታኝ ሁኔታዎች ሁሉ ልትከልሏቸው አትችሉም። ይህ የማይቻል ነገር ነው። ሆኖም ከአምላክ ቃል ምክር ማግኘት የሚችሉት እንዴት እንደሆነ ፍቅራዊ በሆነ መንገድ በማስተማር በሕይወት ውስጥ ለሚያጋጥሟቸው ችግሮች ቀስ በቀስ ልታዘጋጇቸው ትችላላችሁ። (ምሳሌ 2:1-6⁠ን አንብብ።) ለምሳሌ ያህል፣ የቅርብ ዘመዳችሁ ይሖዋን ማገልገሉን ቢያቆም የአምላክን ቃል ተጠቅማችሁ ለይሖዋ ታማኝ የመሆንን አስፈላጊነት ለልጆቻችሁ አስተምሯቸው። (መዝ. 31:23) አሊያም ደግሞ የምትወዱትን ሰው በሞት ካጣችሁ ልጆቻችሁ የአምላክ ቃል ሐዘንን ለመቋቋምና ሰላም ለማግኘት የሚረዳው እንዴት እንደሆነ እንዲያስተውሉ እርዷቸው።—2 ቆሮ. 1:3, 4፤ 2 ጢሞ. 3:16






ከዮሴፍና ከማርያም ተማሩ


 8. በዘዳግም 6:6, 7 መሠረት ዮሴፍና ማርያም ምን ማድረግ ይጠበቅባቸው ነበር?

8 የኢየሱስ ሰብዓዊ ወላጆች ኢየሱስን የአምላክን ሞገስ በሚያስገኝለት መንገድ አሳድገውታል፤ እንዲህ ለማድረግ የረዳቸው ይሖዋ ለወላጆች የሰጠውን መመሪያ መታዘዛቸው ነው። (ዘዳግም 6:6, 7⁠ን አንብብ።) ዮሴፍና ማርያም ለይሖዋ ጥልቅ ፍቅር ነበራቸው፤ ደግሞም ልጆቻቸው ለይሖዋ እንዲህ ዓይነቱን ፍቅር እንዲያዳብሩ ለመርዳት ትልቅ ቦታ ይሰጡ ነበር።

 9. ዮሴፍና ማርያም ምን ጥሩ ምርጫ አድርገዋል?

9 ዮሴፍና ማርያም በቤተሰብ ደረጃ ጥሩ መንፈሳዊ ልማድ ይዘው ለመቀጠል መርጠዋል። ቤተሰቡ በናዝሬት ባለው ምኩራብ በሚደረጉት ሳምንታዊ ስብሰባዎች ላይም ሆነ በኢየሩሳሌም በሚከበረው ዓመታዊ የፋሲካ በዓል ላይ ይገኝ እንደነበር ጥርጥር የለውም። (ሉቃስ 2:41፤ 4:16) ዮሴፍና ማርያም፣ በቤተሰብ አንድ ላይ ሆነው ወደ ኢየሩሳሌም ሲጓዙ አጋጣሚውን ለልጆቻቸው ስለ ይሖዋ ሕዝቦች ታሪክ ለማስተማር ሳይጠቀሙበት አልቀሩም፤ ምናልባትም በቅዱሳን መጻሕፍት ውስጥ ወደተጠቀሱት ቦታዎች ሲደርሱ በዚያ ስለተከናወኑት ነገሮች ነግረዋቸው ሊሆን ይችላል። የቤተሰባቸው ቁጥር እያደገ ሲሄድ ዮሴፍና ማርያም መንፈሳዊ ልማዳቸውን ይዘው መቀጠል ሊከብዳቸው እንደሚችል የታወቀ ነው። ሆኖም እንዲህ ማድረጋቸው ያስገኘላቸውን ጥቅም አስቡ! ለይሖዋ አምልኮ ቅድሚያ መስጠታቸው የቤተሰባቸው መንፈሳዊነት ተጠብቆ እንዲቀጥል ረድቷቸዋል።

10. ክርስቲያን ወላጆች ዮሴፍና ማርያም ከተዉት ምሳሌ ምን ሊማሩ ይችላሉ?

10 ፈሪሃ አምላክ ያላቸው ወላጆች ዮሴፍና ማርያም ከተዉት ምሳሌ ምን ይማራሉ? ከሁሉ በላይ በቃልም ሆነ በድርጊት ለይሖዋ ያላችሁን ጥልቅ ፍቅር ልጆቻችሁ እንዲያዩ ማድረግ አስፈላጊ መሆኑን ትማራላችሁ። ለልጆቻችሁ ልትሰጡ የምትችሉት ትልቁ ስጦታ ይሖዋን እንዲወዱ መርዳት እንደሆነ አትርሱ። በተጨማሪም ልጆቻችሁ ጥሩ የጥናት፣ የጸሎት፣ የስብሰባና የአገልግሎት ልማድ ማዳበር የሚችሉት እንዴት እንደሆነ እንዲገነዘቡ እርዷቸው፤ ይህ ለልጆቻችሁ ልታስተምሩ ከምትችሏቸው በጣም አስፈላጊ ትምህርቶች መካከል አንዱ ነው። (1 ጢሞ. 6:6) እርግጥ ነው፣ ለልጆቻችሁ የሚያስፈልጓቸውን ቁሳዊ ነገሮች ማሟላት ይኖርባችኋል። (1 ጢሞ. 5:8) ሆኖም ከዚህ አሮጌ ሥርዓት በሕይወት ተርፈው አምላክ ወዳዘጋጀው አዲስ ዓለም እንዲገቡ የሚያስችላቸው ከይሖዋ ጋር ያላቸው የጠበቀ ዝምድና እንጂ ቁሳዊ ሀብት እንዳልሆነ አስታውሱ።*—ሕዝ. 7:19፤ 1 ጢሞ. 4:8



[image: 1. ዮሴፍ፣ ማርያምና ልጆቻቸው ምኩራብ ውስጥ ሲገቡ። ሌሎች እስራኤላውያን ሰላምታ እየሰጧቸው ነው። 2. አንድ ባልና ሚስት ከሴት ልጃቸው ጋር የስብሰባ አዳራሽ ውስጥ ሆነው። አንድ ወንድም ሰላም እያላቸው ነው።]

ክርስቲያን ወላጆች፣ ለልጆቻቸው መንፈሳዊነት የሚጠቅሙ ጥሩ ምርጫዎችን ሲያደርጉ ማየት በጣም ያስደስታል! (አንቀጽ 11⁠ን ተመልከት)*





11. (ሀ) በ1 ጢሞቴዎስ 6:17-19 ላይ የሚገኘው ምክር ወላጆች ልጆቻቸውን ሲያሳድጉ ጥሩ ምርጫ እንዲያደርጉ የሚረዳቸው እንዴት ነው? (ለ) በቤተሰብ ደረጃ የትኞቹን ግቦች ልታወጡ ትችላላችሁ? እንዲህ ማድረጋችሁስ ምን በረከት ያስገኝላችኋል? (“የትኞቹን ግቦች ልታወጡ ትችላላችሁ?” የሚለውን ሣጥን ተመልከት።)

11 በርካታ ክርስቲያን ወላጆች ለልጆቻቸው መንፈሳዊነት የሚጠቅሙ ጥሩ ምርጫዎችን እያደረጉ እንዳሉ ማየት ምንኛ የሚያስደስት ነው! ከልጆቻቸው ጋር አዘውትረው በመንፈሳዊ እንቅስቃሴዎች ይካፈላሉ። በጉባኤና በትላልቅ ስብሰባዎች ላይ ይገኛሉ። በተጨማሪም ምሥራቹን ይሰብካሉ። እንዲያውም አንዳንድ ቤተሰቦች እምብዛም ወዳልተሰበከባቸው አካባቢዎች ሄደው ያገለግላሉ። ሌሎች ደግሞ ቤቴልን ይጎበኛሉ ወይም በቲኦክራሲያዊ የግንባታ ፕሮጀክቶች ላይ ይካፈላሉ። ቤተሰቦች እንዲህ ባሉ እንቅስቃሴዎች ለመካፈል ወጪ ማውጣት እንደሚጠይቅባቸው የታወቀ ነው፤ አንዳንድ ተፈታታኝ ሁኔታዎችም ሊያጋጥሟቸው ይችላሉ። ሆኖም እንዲህ በማድረጋቸው የሚያገኟቸው ጥቅሞች በመንፈሳዊ ባለጸጋ ያደርጓቸዋል። (1 ጢሞቴዎስ 6:17-19⁠ን አንብብ።) እንዲህ ባሉ ቤተሰቦች ውስጥ የሚያድጉ ልጆች አብዛኛውን ጊዜ በልጅነታቸው ያዳበሯቸውን ጥሩ ልማዶች ይዘው የሚቀጥሉ ከመሆኑም ሌላ ወላጆቻቸው በዚህ መንገድ ስላሳደጓቸው ደስተኞች ናቸው!*—ምሳሌ 10:22

የትኞቹን ግቦች ልታወጡ ትችላላችሁ?


	1. በወረዳ የበላይ ተመልካቹ ጉብኝት ወቅት በቤተሰብ ደረጃ ረዳት አቅኚ መሆን



	2. እምብዛም ወዳልተሰበከበት አካባቢ ሄዶ ለአንድ ሳምንት ማገልገል



	3. በስብሰባ አዳራሽ ወይም በትላልቅ ስብሰባ አዳራሽ ውስጥ ለመሥራት ራስን በፈቃደኝነት ማቅረብ



	4. በአካባቢያችሁ የሚገኘውን ቅርንጫፍ ቢሮ መጎብኘት














ከኢየሱስ ተማሩ


12. ኢየሱስ ካደገ በኋላ ምን ማድረግ ያስፈልገው ነበር?

12 በሰማይ የሚኖረው የኢየሱስ አባት ሁሌም ጥሩ ምርጫዎችን ያደርጋል፤ የኢየሱስ ሰብዓዊ ወላጆችም ጥበብ የሚንጸባረቅባቸው ውሳኔዎችን አድርገዋል። ኢየሱስ ካደገ በኋላ ግን የራሱን ምርጫዎች ማድረግ ነበረበት። (ገላ. 6:5) እኛ የመምረጥ ነፃነት እንዳለን ሁሉ እሱም የመምረጥ ነፃነት ነበረው። የራሱን ፍላጎት ለማስቀደም መምረጥ ይችል ነበር። እሱ ግን ከይሖዋ ጋር ያለውን ጥሩ ዝምድና ጠብቆ ለመኖር መርጧል። (ዮሐ. 8:29) በዛሬው ጊዜ ያሉ ወጣቶች ኢየሱስ ከተወው ምሳሌ ምን ትምህርት ማግኘት ይችላሉ?



[image: 1. ዮሴፍ ለኢየሱስ የእንጨት ሥራ ለመሥራት የሚያገለግልን አንድ መሣሪያ አጠቃቀም ሲያሳየው። 2. አንድ አባት ለልጁ የእንጨት መቦርቦሪያ መሣሪያ አጠቃቀም ሲያሳየው።]

ወጣቶች፣ የወላጆቻችሁን መመሪያ ፈጽሞ ችላ አትበሉ (አንቀጽ 13⁠ን ተመልከት)*





13. ኢየሱስ ገና ልጅ ሳለ የትኞቹን ጥሩ ምርጫዎች አድርጓል?

13 ኢየሱስ ልጅ ሳለ ለወላጆቹ ለመገዛት መርጧል። ከእነሱ የተሻለ እውቀት እንዳለው በማሰብ የወላጆቹን መመሪያ ችላ አላለም። ከዚህ ይልቅ ‘እንደ ወትሮው ይገዛላቸው ነበር።’ (ሉቃስ 2:51) ኢየሱስ የቤቱ የመጀመሪያ ልጅ መሆኑ ያስከተለበትን ኃላፊነት በቁም ነገር ይመለከት እንደነበር ጥርጥር የለውም። በቁሳዊ ረገድ ለቤተሰቡ የተወሰነ ድጋፍ ለማድረግ ሲል የአሳዳጊ አባቱን ሙያ በትጋት ይማር ነበር።

14. ኢየሱስ የአምላክን ቃል በትጋት ያጠና እንደነበር እንዴት እናውቃለን?

14 ኢየሱስ፣ ተአምራዊ በሆነ መንገድ እንደተወለደና የአምላክ መልእክተኞች ስለ እሱ ምን እንደተናገሩ ከወላጆቹ ሳይሰማ አልቀረም። (ሉቃስ 2:8-19, 25-38) ሆኖም ከወላጆቹ በሰማው ነገር ብቻ ረክቶ አልተቀመጠም፤ ከዚህ ይልቅ ቅዱሳን መጻሕፍትን በግሉ ያጠና ነበር። ኢየሱስ የአምላክን ቃል በትጋት ያጠና እንደነበር እንዴት እናውቃለን? ምክንያቱም ኢየሱስ ገና ልጅ እያለ በኢየሩሳሌም የነበሩት አስተማሪዎች “በመረዳት ችሎታውና በመልሱ ተደንቀው” እንደነበር መጽሐፍ ቅዱስ ይናገራል። (ሉቃስ 2:46, 47) በተጨማሪም ኢየሱስ ገና የ12 ዓመት ልጅ እያለ የአምላክን ቃል በሚገባ በመመርመር ይሖዋ አባቱ እንደሆነ በእርግጠኝነት ማወቅ ችሎ ነበር።—ሉቃስ 2:42, 43, 49

15. ኢየሱስ የይሖዋን ፈቃድ ለመፈጸም እንደመረጠ ያሳየው እንዴት ነው?

15 ኢየሱስ በይሖዋ ዓላማ ውስጥ ስለሚጫወተው ሚና ካወቀ በኋላ ይህን ኃላፊነት ለመቀበል መርጧል። (ዮሐ. 6:38) በብዙዎች ዘንድ እንደሚጠላ ማወቁ የተሰጠው ኃላፊነት ምን ያህል ከባድ እንደሆነ እንዲያስብ ሳያደርገው አልቀረም። ያም ሆኖ ራሱን ለይሖዋ ለማስገዛት መርጧል። ኢየሱስ በ29 ዓ.ም. ሲጠመቅ በሕይወቱ ውስጥ ዋነኛው ትኩረቱ የይሖዋን ፈቃድ መፈጸም ነበር። (ዕብ. 10:5-7) በመከራ እንጨት ላይ ተሰቅሎ ለመሞት እያጣጣረ በነበረበት ጊዜም እንኳ የአባቱን ፈቃድ ለመፈጸም ያለውን ቁርጠኝነት አላላላም።—ዮሐ. 19:30

16. ልጆች ከኢየሱስ የሚያገኙት አንዱ ትምህርት ምንድን ነው?

16 ወላጆቻችሁን ታዘዙ። ልክ እንደ ዮሴፍና ማርያም ሁሉ የእናንተም ወላጆች ፍጹማን አይደሉም። ሆኖም ይሖዋ ለወላጆቻችሁ እናንተን የመጠበቅ፣ የማሠልጠንና የመምራት ኃላፊነት ሰጥቷቸዋል። የእነሱን ምክር ከፍ አድርጋችሁ የምትመለከቱና ሥልጣናቸውን የምታከብሩ ከሆነ “መልካም” ይሆንላችኋል።—ኤፌ. 6:1-4

17. በኢያሱ 24:15 መሠረት ወጣቶች የትኛውን ምርጫ ማድረግ አለባቸው?

17 ማንን እንደምታገለግሉ ምረጡ። ይሖዋ ማን እንደሆነ፣ ዓላማው ምን እንደሆነና የእሱ ፈቃድ ከእናንተ ሕይወት ጋር የሚገናኘው እንዴት እንደሆነ ለራሳችሁ ማረጋገጥ አለባችሁ። (ሮም 12:2) እንዲህ ካደረጋችሁ በሕይወታችሁ ውስጥ ከሁሉ የላቀውን ውሳኔ ማድረግ ማለትም ይሖዋን ለማገልገል መምረጥ ትችላላችሁ። (ኢያሱ 24:15⁠ን አንብብ፤ መክ. 12:1) መጽሐፍ ቅዱስን የምታነቡበትና የምታጠኑበት ቋሚ ፕሮግራም ካላችሁ ለይሖዋ ያላችሁ ፍቅር እያደገ ይሄዳል፤ እንዲሁም እምነታችሁ ይበልጥ ይጠናከራል።

18. ወጣቶች የትኛውን ምርጫ ሊያደርጉ ይገባል? ይህን ምርጫ ማድረጋቸውስ ምን ውጤት ያስገኛል?

18 በሕይወታችሁ ውስጥ የይሖዋን ፈቃድ ለማስቀደም ምረጡ። የሰይጣን ዓለም ተሰጥኦዋችሁን የራሳችሁን ፍላጎት ለማሟላት ከተጠቀማችሁበት ደስተኛ እንደምትሆኑ ሊያሳምናችሁ ይሞክራል። እንደ እውነቱ ከሆነ ግን፣ ቁሳዊ ሀብት በማካበት ላይ ያተኮረ ሕይወት የሚመሩ ሰዎች “ሁለንተናቸውን በብዙ ሥቃይ” ይወጋሉ። (1 ጢሞ. 6:9, 10) በሌላ በኩል ይሖዋን የምትሰሙና የእሱን ፈቃድ ለማስቀደም የምትመርጡ ከሆነ ሕይወታችሁ ስኬታማ ይሆናል፤ እንዲሁም ማንኛውንም ነገር በጥበብ ማከናወን ትችላላችሁ።—ኢያሱ 1:8






ምን ምርጫ ታደርጉ ይሆን?


19. ወላጆች ምን ማስታወስ አለባቸው?

19 እናንተ ወላጆች፣ ልጆቻችሁ ይሖዋን እንዲያገለግሉ ለመርዳት አቅማችሁ የፈቀደውን ሁሉ አድርጉ። በይሖዋ ከታመናችሁ፣ እሱ ጥበብ የሚንጸባረቅባቸው ውሳኔዎች እንድታደርጉ ይረዳችኋል። (ምሳሌ 3:5, 6) በልጆቻችሁ ላይ ትልቅ ተጽዕኖ የሚያሳድረው ከምትናገሩት ነገር ይበልጥ የምታደርጉት ነገር እንደሆነ አስታውሱ። ስለዚህ ልጆቻችሁ የይሖዋን ሞገስ እንዲያገኙ የሚረዷቸውን ምርጫዎች አድርጉ።

20. ወጣቶች ይሖዋን ለማገልገል ከመረጡ ምን በረከት ያገኛሉ?

20 እናንተ ወጣቶች፣ ወላጆቻችሁ በሕይወታችሁ ውስጥ ጥበብ የሚንጸባረቅባቸው ምርጫዎች እንድታደርጉ ሊረዷችሁ ይችላሉ። የአምላክን ሞገስ ማግኘት አለማግኘታችሁ የተመካው ግን በራሳችሁ ላይ ነው። እንግዲያው የኢየሱስን ምሳሌ በመከተል በሰማይ የሚኖረውን አፍቃሪ አባታችሁን ለማገልገል ምረጡ። (1 ጢሞ. 4:16) እንዲህ የምታደርጉ ከሆነ በዛሬው ጊዜ በመንፈሳዊ እንቅስቃሴዎች የተሞላ አርኪና አስደሳች ሕይወት ይኖራችኋል፤ ወደፊት ደግሞ ከዚህ እጅግ የላቀ ደስታ ታገኛላችሁ!







ምን ብለህ ትመልሳለህ?


	  ይሖዋ እንዲሁም ዮሴፍና ማርያም ከኢየሱስ ጋር በተያያዘ ካደረጓቸው ምርጫዎች ክርስቲያን ወላጆች ምን ይማራሉ?



	  ክርስቲያን ወጣቶች ኢየሱስ ካደረጋቸው ምርጫዎች ምን ይማራሉ?



	  በሕይወታችሁ ውስጥ የይሖዋን ፈቃድ ማስቀደማችሁ ምን በረከቶች አስገኝቶላችኋል?









መዝሙር 133 በወጣትነታችሁ ይሖዋን አምልኩ

^ አን.5 ክርስቲያን ወላጆች ልጆቻቸው አድገው ይሖዋን በደስታ እንዲያገለግሉ ይፈልጋሉ። ልጆቻቸው እዚህ ግብ ላይ እንዲደርሱ ከፈለጉ ወላጆች የትኞቹን ምርጫዎች ማድረግ ይኖርባቸዋል? ክርስቲያን ወጣቶችስ በሕይወታቸው ውስጥ እውነተኛ ስኬት ለማግኘት የትኞቹን ምርጫዎች ማድረግ አለባቸው? ይህ የጥናት ርዕስ ለእነዚህ ጥያቄዎች መልስ ይሰጣል።


^ አን.10 የይሖዋ ንጹሕ አምልኮ መልሶ ተቋቋመ! የተባለውን መጽሐፍ ከገጽ 69-70 ከአን. 17-18⁠ን ተመልከት።


^ አን.11 በጥቅምት 2011 ንቁ! ገጽ 20 ላይ የወጣውን “ወላጆቼን በማንም አልለውጣቸውም” የሚለውን ሣጥንና በመጋቢት 8፣ 1999 ንቁ! (እንግሊዝኛ) ገጽ 25 ላይ የወጣውን “ለወላጆቻቸው የጻፉት ልዩ ደብዳቤ” የሚለውን ርዕስ ተመልከት።




^ አን.66 የሥዕሉ መግለጫ፦ ኢየሱስ ገና ሕፃን ሳለ ማርያም በልቡ ውስጥ የይሖዋ ፍቅር እንዲቀረጽ ለማድረግ ጥረት እንዳደረገች ግልጽ ነው። በዛሬው ጊዜ ያሉ እናቶችም በልጆቻቸው ልብ ውስጥ የይሖዋ ፍቅር እንዲቀረጽ ማድረግ ይችላሉ።


^ አን.68 የሥዕሉ መግለጫ፦ ከሁኔታዎች መረዳት እንደምንችለው ዮሴፍ ከቤተሰቡ ጋር አዘውትሮ ወደ ምኩራብ ይሄድ ነበር። በዛሬው ጊዜ ያሉ አባቶችም ከቤተሰባቸው ጋር በጉባኤ ስብሰባ ላይ መገኘት ያስደስታቸዋል።


^ አን.70 የሥዕሉ መግለጫ፦ ኢየሱስ ከአባቱ ጠቃሚ ሙያ ተምሯል። በዛሬው ጊዜ ያሉ ወጣቶችም ከአባታቸው የተለያዩ ሙያዎችን መማር ይችላሉ።






^ (ሉቃስ 2:52) ኢየሱስም በአካልና በጥበብ እያደገ እንዲሁም በአምላክና በሰው ፊት ይበልጥ ሞገስ እያገኘ ሄደ።



^ አን.1 (መዝ. 73:28) እኔ ግን ወደ አምላክ መቅረብ ይበጀኛል። ሥራዎቹን ሁሉ እንዳውጅ ሉዓላዊውን ጌታ ይሖዋን መጠጊያዬ አድርጌዋለሁ።



^ አን.2 (ሉቃስ 2:40, 41) ሕፃኑም እያደገና እየጠነከረ እንዲሁም በጥበብ እየተሞላ ሄደ፤ የአምላክም ሞገስ በእሱ ላይ ነበር። 41 ወላጆቹም በየዓመቱ ለፋሲካ በዓል* ወደ ኢየሩሳሌም የመሄድ ልማድ ነበራቸው።

ወይም “ለማለፍ በዓል።” የቃላት መፍቻውን ተመልከት።


^ አን.2 (ሉቃስ 2:52) ኢየሱስም በአካልና በጥበብ እያደገ እንዲሁም በአምላክና በሰው ፊት ይበልጥ ሞገስ እያገኘ ሄደ።



^ አን.2 (ማቴ. 4:1-10) ከዚህ በኋላ ኢየሱስ፣ ዲያብሎስ ይፈትነው ዘንድ መንፈስ ወደ ምድረ በዳ መራው። 2 እሱም 40 ቀንና 40 ሌሊት ከጾመ በኋላ ተራበ። 3 ፈታኙም ቀርቦ “የአምላክ ልጅ ከሆንክ እስቲ እነዚህ ድንጋዮች ዳቦ እንዲሆኑ እዘዝ” አለው። 4 እሱ ግን “‘ሰው ከይሖዋ* አፍ በሚወጣ ቃል ሁሉ እንጂ በምግብ ብቻ አይኖርም’ ተብሎ ተጽፏል” ሲል መለሰ። 5 ከዚያም ዲያብሎስ ወደ ቅድስቲቱ ከተማ ከወሰደው በኋላ በቤተ መቅደሱ አናት* ላይ አቁሞ 6 እንዲህ አለው፦ “የአምላክ ልጅ ከሆንክ እስቲ ራስህን ወደ ታች ወርውር፤ እንዲህ ተብሎ ተጽፏልና፦ ‘መላእክቱን ስለ አንተ ያዛል።’ እንዲሁም ‘እግርህን እንቅፋት እንዳይመታው በእጃቸው ያነሱሃል።’” 7 ኢየሱስም “‘አምላክህን ይሖዋን* አትፈታተነው’ ተብሎም ተጽፏል” አለው። 8 እንደገናም ዲያብሎስ በጣም ረጅም ወደሆነ ተራራ ወስዶ የዓለምን መንግሥታት ሁሉና ክብራቸውን አሳየው። 9 ከዚያም “አንድ ጊዜ ተደፍተህ ብታመልከኝ እነዚህን ሁሉ እሰጥሃለሁ” አለው። 10 በዚህ ጊዜ ኢየሱስ “አንተ ሰይጣን፣ ከፊቴ ራቅ! ‘ይሖዋ* አምላክህን ብቻ አምልክ፤ ለእሱም ብቻ ቅዱስ አገልግሎት አቅርብ’ ተብሎ ተጽፏልና” አለው።

ከተጨማሪው መረጃ ላይ ሀ5ን ተመልከት።
ወይም “በቤተ መቅደሱ ጣሪያ ዙሪያ ያለ ግንብ፤ ጫፍ።”
ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^ አን.4 (ማቴ. 1:18-23) ይሁንና ኢየሱስ ክርስቶስ የተወለደበት ሁኔታ እንደሚከተለው ነው፦ እናቱ ማርያም ለዮሴፍ ታጭታ በነበረበት ጊዜ፣ አብረው መኖር ከመጀመራቸው በፊት በመንፈስ ቅዱስ* ፀንሳ ተገኘች። 19 ይሁን እንጂ ባሏ* ዮሴፍ ጻድቅ ስለሆነና በይፋ ሊያጋልጣት ስላልፈለገ በስውር ሊፈታት አሰበ። 20 ሆኖም ይህን ለማድረግ አስቦ ሳለ የይሖዋ* መልአክ በሕልም ተገልጦለት እንዲህ አለው፦ “የዳዊት ልጅ ዮሴፍ ሆይ፣ ሚስትህ ማርያም የፀነሰችው በመንፈስ ቅዱስ ስለሆነ እሷን ወደ ቤት ለመውሰድ አትፍራ። 21 ወንድ ልጅ ትወልዳለች፤ እሱንም ኢየሱስ* ብለህ ትጠራዋለህ፤ ሕዝቡን ከኃጢአታቸው ያድናቸዋልና።” 22 ይህ ሁሉ የሆነው ይሖዋ* በነቢዩ በኩል እንዲህ ሲል የተናገረው ይፈጸም ዘንድ ነው፦ 23 “እነሆ! ድንግል ትፀንሳለች፤ ወንድ ልጅም ትወልዳለች፤ ስሙንም አማኑኤል ይሉታል”፤ ትርጉሙም “አምላክ ከእኛ ጋር ነው” ማለት ነው።

በሥራ ላይ ያለን ኃይል ያመለክታል።
በአይሁዳውያን ባሕል መሠረት የተጫጩ ሰዎች እንደተጋቡ ይቆጠራል።
በዚህ የመጽሐፍ ቅዱስ ትርጉም፣ በክርስቲያን ግሪክኛ ቅዱሳን መጻሕፍት ላይ “ይሖዋ” የሚለው መለኮታዊ ስም ከሚገኝባቸው 237 ቦታዎች ውስጥ ይህ የመጀመሪያው ነው።ከተጨማሪው መረጃ ላይ  ከተጨማሪው መረጃ ላይ ሀ5ን ተመልከት።
የሹዋ ወይም ኢያሱ ከተባለው የዕብራይስጥ ስም ጋር ተመሳሳይ ሲሆን “ይሖዋ አዳኝ ነው” የሚል ትርጉም አለው።
ከተጨማሪው መረጃ ላይ ሀ5ን ተመልከት።


^ አን.4 (ሉቃስ 1:46-55) ማርያምም እንዲህ አለች፦ “ነፍሴ ይሖዋን* ከፍ ከፍ ታደርገዋለች፤* 47 መንፈሴም አዳኜ በሆነው አምላክ እጅግ ደስ ይሰኛል፤ 48 ምክንያቱም የባሪያውን መዋረድ* ተመልክቷል። እነሆ፣ ከአሁን ጀምሮ ትውልድ ሁሉ ደስተኛ ይሉኛል፤ 49 ምክንያቱም ኃያል የሆነው አምላክ ታላላቅ ነገሮች አድርጎልኛል፤ ስሙም ቅዱስ ነው፤ 50 ምሕረቱም በሚፈሩት ሁሉ ላይ ከትውልድ እስከ ትውልድ ይኖራል። 51 በክንዱም ታላላቅ ሥራዎች አከናውኗል፤ በልባቸው ሐሳብ ትዕቢተኛ የሆኑትንም በትኗቸዋል። 52 ኃያላን ሰዎችን ከዙፋናቸው አውርዷል፤ ዝቅ ያሉትንም ከፍ አድርጓል፤ 53  የተራቡትን በመልካም ነገሮች አጥግቧል፤ ሀብታሞችንም ባዶ እጃቸውን ሰዷቸዋል። 54 ምሕረቱን በማስታወስ አገልጋዩን እስራኤልን ረድቷል፤ 55 ይህን ያደረገው ለአባቶቻችን በገባው ቃል መሠረት ለአብርሃምና ለዘሩ ለዘላለም ምሕረት ለማሳየት ነው።”

ከተጨማሪው መረጃ ላይ ሀ5ን ተመልከት።
ወይም “ሁለንተናዬ ይሖዋን ከፍ ከፍ ያደርገዋል።” የቃላት መፍቻውን ተመልከት።
ዝቅተኛ ኑሮ ያላት ሴት መሆኗን ያመለክታል።


^ አን.4 (ማቴ. 1:24) ከዚያም ዮሴፍ ከእንቅልፉ ነቃ፤ የይሖዋ* መልአክ ባዘዘውም መሠረት ሚስቱን ወደ ቤቱ ወሰዳት።

ከተጨማሪው መረጃ ላይ ሀ5ን ተመልከት።


^ አን.5 (ሉቃስ 2:24) ደግሞም የይሖዋ* ሕግ በሚያዘው መሠረት “ሁለት ዋኖሶች ወይም ሁለት የርግብ ጫጩቶች” መሥዋዕት አድርገው አቀረቡ።

ከተጨማሪው መረጃ ላይ ሀ5ን ተመልከት።


^ አን.5 (ማቴ. 13:55, 56) ይህ የአናጺው ልጅ አይደለም? እናቱስ ማርያም አይደለችም? ወንድሞቹስ ያዕቆብ፣ ዮሴፍ፣ ስምዖንና ይሁዳ አይደሉም? 56 እህቶቹስ ሁሉ የሚኖሩት ከእኛ ጋር አይደለም? ታዲያ ይህን ሁሉ ከየት አገኘው?”



^ አን.6 (ማቴ. 2:13-15) እነሱ ከሄዱ በኋላ የይሖዋ* መልአክ ለዮሴፍ በሕልም ተገልጦ “ሄሮድስ ሕፃኑን አፈላልጎ ሊገድለው ስላሰበ ተነስ፣ ሕፃኑንና እናቱን ይዘህ ወደ ግብፅ ሽሽ፤ እኔ እስካሳውቅህም ድረስ እዚያው ቆይ” አለው። 14 ስለዚህ ዮሴፍ ተነሳ፤ ሕፃኑንና የሕፃኑን እናት ይዞ በሌሊት ወደ ግብፅ ሄደ። 15 ሄሮድስ እስኪሞት ድረስ እዚያው ቆየ። በመሆኑም ይሖዋ* “ልጄን ከግብፅ ጠራሁት” ብሎ በነቢዩ አማካኝነት የተናገረው ቃል ተፈጸመ።

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^ አን.6 (ማር. 3:21) ዘመዶቹ ግን ይህን በሰሙ ጊዜ “አእምሮውን ስቷል” በማለት ሊይዙት መጡ።



^ አን.6 (ዮሐ. 7:5) ወንድሞቹም ቢሆኑ አላመኑበትም ነበር።



^ አን.6 (ማር. 6:3) ይህ አናጺው የማርያም ልጅ እንዲሁም የያዕቆብ፣ የዮሴፍ፣ የይሁዳና የስምዖን ወንድም አይደለም? እህቶቹስ የሚኖሩት ከእኛው ጋር አይደለም?” ከዚህም የተነሳ ተሰናከሉበት።



^ (ምሳሌ 2:1-6) ልጄ ሆይ፣ ቃሌን ብትቀበልና ትእዛዛቴን እንደ ውድ ሀብት ብታስቀምጥ፣  2 ይህን ለማድረግ ጆሮህን ወደ ጥበብ ብታቀና፣ ጥልቅ ግንዛቤ ለማግኘት ልብህን ብታዘነብል፣  3 ደግሞም ማስተዋልን ብትጣራና ጥልቅ ግንዛቤ ለማግኘት ድምፅህን ብታሰማ፣  4 እንደ ብር ተግተህ ብትፈልጋት፣ እንዲሁም እንደተሸሸገ ሀብት አጥብቀህ ብትሻት፣  5 ያን ጊዜ ይሖዋን መፍራት ምን ማለት እንደሆነ ትረዳለህ፤ ደግሞም ስለ አምላክ እውቀት ትቀስማለህ።   6 ይሖዋ ራሱ ጥበብ ይሰጣልና፤ ከአፉ እውቀትና ጥልቅ ግንዛቤ ይወጣል።



^ አን.7 (መዝ. 127:3, 4) እነሆ፣ ልጆች* ከይሖዋ የተገኙ ውርሻ ናቸው፤ የማህፀንም ፍሬ ከእሱ የሚገኝ ስጦታ ነው።   4 አንድ ሰው በወጣትነቱ የወለዳቸው ወንዶች ልጆች፣ በኃያል ሰው እጅ እንዳሉ ፍላጻዎች ናቸው።

ቃል በቃል “ወንዶች ልጆች።”


^ አን.7 (መክ. 3:12, 13) ለሰው በሕይወት ዘመኑ ከመደሰትና መልካም ከማድረግ የተሻለ ነገር የለም ብዬ ደመደምኩ፤ 13 ደግሞም ለሰው ከመብላትና ከመጠጣት እንዲሁም ተግቶ በሚሠራው ሥራ ሁሉ ደስታ ከማግኘት የተሻለ ነገር የለም። ይህ የአምላክ ስጦታ ነው።



^ አን.7 (ምሳሌ 22:3) ብልህ ሰው አደጋ ሲያይ ይሸሸጋል፤ ተሞክሮ የሌለው ግን ዝም ብሎ ይሄዳል፤ መዘዙንም* ይቀበላል።

ወይም “ቅጣቱንም።”


^ አን.7 (ምሳሌ 2:1-6) ልጄ ሆይ፣ ቃሌን ብትቀበልና ትእዛዛቴን እንደ ውድ ሀብት ብታስቀምጥ፣  2 ይህን ለማድረግ ጆሮህን ወደ ጥበብ ብታቀና፣ ጥልቅ ግንዛቤ ለማግኘት ልብህን ብታዘነብል፣  3 ደግሞም ማስተዋልን ብትጣራና ጥልቅ ግንዛቤ ለማግኘት ድምፅህን ብታሰማ፣  4 እንደ ብር ተግተህ ብትፈልጋት፣ እንዲሁም እንደተሸሸገ ሀብት አጥብቀህ ብትሻት፣  5 ያን ጊዜ ይሖዋን መፍራት ምን ማለት እንደሆነ ትረዳለህ፤ ደግሞም ስለ አምላክ እውቀት ትቀስማለህ።   6 ይሖዋ ራሱ ጥበብ ይሰጣልና፤ ከአፉ እውቀትና ጥልቅ ግንዛቤ ይወጣል።



^ አን.7 (መዝ. 31:23) እናንተ ለእሱ ታማኝ የሆናችሁ ሁሉ፣ ይሖዋን ውደዱ! ይሖዋ ታማኞችን ይጠብቃል፤ ትዕቢተኛ የሆነን ሰው ግን ክፉኛ ይቀጣል።



^ አን.7 (2 ቆሮ. 1:3, 4) የምሕረት* አባትና የመጽናናት ሁሉ አምላክ የሆነው የጌታችን የኢየሱስ ክርስቶስ አምላክና አባት ይወደስ፤ 4 እኛ ከአምላክ በምናገኘው መጽናኛ በማንኛውም ዓይነት መከራ* ውስጥ ያሉትን ሰዎች ማጽናናት እንድንችል እሱ በሚደርስብን መከራ ሁሉ ያጽናናናል።*

ወይም “ከርኅራኄ የመነጨ ምሕረት።”
ወይም “ፈተና።”
ወይም “ያበረታታናል።”


^ አን.7 (2 ጢሞ. 3:16) ቅዱሳን መጻሕፍት ሁሉ በአምላክ መንፈስ መሪነት የተጻፉ ናቸው፤ እንዲሁም ለማስተማር፣ ለመውቀስ፣ ነገሮችን ለማቅናትና* በጽድቅ ለመገሠጽ ይጠቅማሉ፤

ወይም “ለማረምና።”


^ (ዘዳ. 6:6, 7) እኔ ዛሬ የማዝህን እነዚህን ትእዛዛት በልብህ ያዝ፤ 7 በልጆችህም ውስጥ ቅረጻቸው፤* በቤትህ ስትቀመጥ፣ በመንገድ ላይ ስትሄድ፣ ስትተኛና ስትነሳ ስለ እነሱ ተናገር።

ወይም “ለልጆችህ ደጋግመህ ንገራቸው፤ በልጆችህ ላይ አትማቸው።”


^ አን.8 (ዘዳ. 6:6, 7) እኔ ዛሬ የማዝህን እነዚህን ትእዛዛት በልብህ ያዝ፤ 7 በልጆችህም ውስጥ ቅረጻቸው፤* በቤትህ ስትቀመጥ፣ በመንገድ ላይ ስትሄድ፣ ስትተኛና ስትነሳ ስለ እነሱ ተናገር።

ወይም “ለልጆችህ ደጋግመህ ንገራቸው፤ በልጆችህ ላይ አትማቸው።”


^ አን.9 (ሉቃስ 2:41) ወላጆቹም በየዓመቱ ለፋሲካ በዓል* ወደ ኢየሩሳሌም የመሄድ ልማድ ነበራቸው።

ወይም “ለማለፍ በዓል።” የቃላት መፍቻውን ተመልከት።


^ አን.9 (ሉቃስ 4:16) ከዚያም ወዳደገበት ቦታ ወደ ናዝሬት መጣ፤ እንደ ልማዱም በሰንበት ቀን ወደ ምኩራብ ገባ፤ ሊያነብም ተነስቶ ቆመ።



^ አን.10 (1 ጢሞ. 6:6) እንደ እውነቱ ከሆነ ለአምላክ ያደርን መሆናችንና ባለን ነገር ረክተን መኖራችን ትልቅ ጥቅም ያስገኛል።



^ አን.10 (1 ጢሞ. 5:8) በእርግጥም አንድ ሰው የራሱ ለሆኑት በተለይ ደግሞ ለቤተሰቡ አባላት የሚያስፈልጋቸውን ነገር የማያቀርብ ከሆነ እምነትን የካደ ከመሆኑም በላይ እምነት የለሽ ከሆነ ሰው የከፋ ነው።



^ አን.10 (ሕዝ. 7:19) “‘ብራቸውን በየጎዳናው ይጥላሉ፤ ወርቃቸውም አስጸያፊ ነገር ይሆንባቸዋል። በይሖዋ የቁጣ ቀን ብራቸውም ሆነ ወርቃቸው ሊያድናቸው አይችልም። በልተው አይጠግቡም፤* ሆዳቸውንም አይሞሉም፤ በኃጢአት እንዲወድቁ እንቅፋት ሆኖባቸዋልና።*

ወይም “ነፍሳቸው በልታ አትጠግብም።”
ብራቸውንና ወርቃቸውን ያመለክታል።


^ አን.10 (1 ጢሞ. 4:8) የአካል ብቃት እንቅስቃሴ* በጥቂቱ ይጠቅማል፤ ለአምላክ ማደር ግን ለአሁኑም ሆነ ለወደፊቱ ሕይወት ተስፋ ስለሚሰጥ ለሁሉም ነገር ይጠቅማል።

እዚህ ላይ የገባው ግሪክኛ ቃል የጅምናስቲክ ስፖርተኛ የሚወስደውን ዓይነት ሥልጠና ያመለክታል።


^ (1 ጢሞ. 6:17-19) አሁን ባለው ሥርዓት* ሀብታም የሆኑትን ሰዎች እንዳይታበዩ እንዲሁም ተስፋቸውን አስተማማኝነት በሌለው ሀብት ላይ ሳይሆን የሚያስደስቱንን ነገሮች ሁሉ አትረፍርፎ በሚሰጠን አምላክ ላይ እንዲጥሉ እዘዛቸው። 18 በተጨማሪም መልካም ነገር እንዲያደርጉ፣ በመልካም ሥራዎች ባለጸጋ እንዲሆኑ እንዲሁም ለጋሶችና ለሌሎች ለማካፈል ዝግጁ እንዲሆኑ ምከራቸው፤ 19 እውነተኛ የሆነውን ሕይወት አጥብቀው መያዝ ይችሉ ዘንድ ለራሳቸው ውድ ሀብት ማከማቸታቸውን ይኸውም ለወደፊቱ ጊዜ የሚሆን መልካም መሠረት መጣላቸውን ይቀጥሉ።

ወይም “በአሁኑ ዘመን።” የቃላት መፍቻውን ተመልከት።


^ አን.11 (1 ጢሞ. 6:17-19) አሁን ባለው ሥርዓት* ሀብታም የሆኑትን ሰዎች እንዳይታበዩ እንዲሁም ተስፋቸውን አስተማማኝነት በሌለው ሀብት ላይ ሳይሆን የሚያስደስቱንን ነገሮች ሁሉ አትረፍርፎ በሚሰጠን አምላክ ላይ እንዲጥሉ እዘዛቸው። 18 በተጨማሪም መልካም ነገር እንዲያደርጉ፣ በመልካም ሥራዎች ባለጸጋ እንዲሆኑ እንዲሁም ለጋሶችና ለሌሎች ለማካፈል ዝግጁ እንዲሆኑ ምከራቸው፤ 19 እውነተኛ የሆነውን ሕይወት አጥብቀው መያዝ ይችሉ ዘንድ ለራሳቸው ውድ ሀብት ማከማቸታቸውን ይኸውም ለወደፊቱ ጊዜ የሚሆን መልካም መሠረት መጣላቸውን ይቀጥሉ።

ወይም “በአሁኑ ዘመን።” የቃላት መፍቻውን ተመልከት።


^ አን.11 (ምሳሌ 10:22) የይሖዋ በረከት ባለጸጋ ታደርጋለች፤ እሱም ከበረከቱ ጋር ሥቃይን* አይጨምርም።

ወይም “ሐዘንን፤ መከራን።”


^ አን.12 (ገላ. 6:5) እያንዳንዱ የራሱን የኃላፊነት ሸክም ይሸከማልና።



^ አን.12 (ዮሐ. 8:29) እኔን የላከኝ ከእኔ ጋር ነው፤ ሁልጊዜ እሱን ደስ የሚያሰኘውን ስለማደርግ ብቻዬን አልተወኝም።”



^ አን.13 (ሉቃስ 2:51) ከዚያም ኢየሱስ አብሯቸው ወደ ናዝሬት ተመለሰ፤ እንደ ወትሮውም ይገዛላቸው* ነበር። እናቱም የተባሉትን ነገሮች ሁሉ በልቧ ትይዝ ነበር።

ወይም “ይታዘዛቸው።”


^ አን.14 (ሉቃስ 2:46, 47) በመጨረሻም ከሦስት ቀን በኋላ ቤተ መቅደሱ ውስጥ በመምህራን መካከል ተቀምጦ ሲያዳምጣቸውና ሲጠይቃቸው አገኙት። 47 በዚያ የነበሩት ሰዎችም ሁሉ በመረዳት ችሎታውና በመልሱ ተደንቀው ያዳምጡት ነበር።



^ አን.14 (ሉቃስ 2:42, 43) ኢየሱስ የ12 ዓመት ልጅ ሳለ እንደተለመደው በዓሉን ለማክበር ወደ ኢየሩሳሌም ወጡ። 43 በዓሉ የሚከበርባቸው ቀናት ተጠናቀው መመለስ በጀመሩ ጊዜ ኢየሱስ እዚያው ኢየሩሳሌም ቀረ፤ ወላጆቹም ይህን አላስተዋሉም ነበር።



^ አን.14 (ሉቃስ 2:49) እሱ ግን “ለምን ፈለጋችሁኝ? በአባቴ ቤት መሆን እንደሚገባኝ አታውቁም?” አላቸው።



^ አን.15 (ዮሐ. 6:38) ከሰማይ የመጣሁት የራሴን ፈቃድ ሳይሆን የላከኝን ፈቃድ ለማድረግ ነውና።



^ አን.15 (ዕብ. 10:5-7) ስለዚህ ወደ ዓለም በመጣ ጊዜ እንዲህ አለ፦ “‘መሥዋዕትንና መባን አልፈለግክም፤ ከዚህ ይልቅ አካል አዘጋጀህልኝ። 6 ሙሉ በሙሉ በሚቃጠል መባና ለኃጢአት በሚቀርብ መባ ደስ አልተሰኘህም።’ 7 በዚህ ጊዜ ‘እነሆ፣ አምላክ ሆይ፣ (ስለ እኔ በመጽሐፍ ጥቅልል እንደተጻፈ) ፈቃድህን ለማድረግ መጥቻለሁ’ አልኩ።”



^ አን.15 (ዮሐ. 19:30) ኢየሱስ የኮመጠጠውን ወይን ጠጅ ከቀመሰ በኋላ “ተፈጸመ!” አለ፤ ራሱንም ዘንበል አድርጎ መንፈሱን ሰጠ።*

ወይም “ሞተ።”


^ አን.16 (ኤፌ. 6:1-4) ልጆች ሆይ፣ ከጌታ ፈቃድ ጋር በሚስማማ መንገድ ለወላጆቻችሁ ታዘዙ፤ ይህ የጽድቅ ተግባር ነውና። 2 “አባትህንና እናትህን አክብር” የሚለው የመጀመሪያው ትእዛዝ እንዲህ የሚል የተስፋ ቃል ይዟል፦ 3 “ይህም መልካም እንዲሆንልህና* ዕድሜህ በምድር ላይ እንዲረዝም ነው።” 4 አባቶች ሆይ፣ ልጆቻችሁን አታስመርሯቸው፤ ከዚህ ይልቅ በይሖዋ* ተግሣጽና ምክር* አሳድጓቸው።

ወይም “እንዲሳካልህና።”
ከተጨማሪው መረጃ ላይ ሀ5ን ተመልከት።
ወይም “ትምህርት፤ መመሪያ።” ቃል በቃል “(የይሖዋን) አስተሳሰብ በመክተት።”


^ (ኢያሱ 24:15) ይሖዋን ማገልገል መጥፎ መስሎ ከታያችሁ ደግሞ የምታገለግሉትን ዛሬውኑ ምረጡ፤ ከወንዙ* ማዶ የነበሩት አባቶቻችሁ ያገለገሏቸውን አማልክትም ይሁን አሁን በምትኖሩበት ምድር ያሉት አሞራውያን የሚያገለግሏቸውን አማልክት መምረጥ ትችላላችሁ። እኔና ቤተሰቤ ግን ይሖዋን እናገለግላለን።”

ኤፍራጥስን ያመለክታል።


^ አን.17 (ሮም 12:2) በተጨማሪም ይህ ሥርዓት* እንዲቀርጻችሁ አትፍቀዱ፤ ከዚህ ይልቅ ጥሩ የሆነውን፣ ተቀባይነት ያለውንና ፍጹም የሆነውን የአምላክ ፈቃድ መርምራችሁ ማረጋገጥ ትችሉ ዘንድ አእምሯችሁን በማደስ ተለወጡ።

ወይም “ይህ ዘመን።” የቃላት መፍቻውን ተመልከት።


^ አን.17 (ኢያሱ 24:15) ይሖዋን ማገልገል መጥፎ መስሎ ከታያችሁ ደግሞ የምታገለግሉትን ዛሬውኑ ምረጡ፤ ከወንዙ* ማዶ የነበሩት አባቶቻችሁ ያገለገሏቸውን አማልክትም ይሁን አሁን በምትኖሩበት ምድር ያሉት አሞራውያን የሚያገለግሏቸውን አማልክት መምረጥ ትችላላችሁ። እኔና ቤተሰቤ ግን ይሖዋን እናገለግላለን።”

ኤፍራጥስን ያመለክታል።


^ አን.17 (መክ. 12:1) እንግዲያው አስጨናቂ የሆኑት ዘመናት* ከመምጣታቸው እንዲሁም “ደስ አያሰኙኝም” የምትላቸው ዓመታት ከመድረሳቸው በፊት በወጣትነትህ ጊዜ ታላቁን ፈጣሪህን አስብ፤

ወይም “የመከራ ቀናት።”


^ አን.18 (1 ጢሞ. 6:9, 10) ሀብታም ለመሆን ቆርጠው የተነሱ ግን ፈተናና ወጥመድ ውስጥ ይወድቃሉ፤ እንዲሁም ሰዎችን ጥፋትና ብልሽት ውስጥ በሚዘፍቁ ከንቱና ጎጂ በሆኑ ብዙ ምኞቶች ይያዛሉ። 10 የገንዘብ ፍቅር የብዙ ዓይነት ጎጂ ነገሮች ሥር ነውና፤ አንዳንዶች በዚህ ፍቅር ተሸንፈው ከእምነት ጎዳና ስተው ወጥተዋል፤ እንዲሁም ሁለንተናቸውን በብዙ ሥቃይ ወግተዋል።



^ አን.18 (ኢያሱ 1:8) ይህ የሕግ መጽሐፍ ከአፍህ አይለይ፤ በውስጡ የተጻፈውንም በጥንቃቄ መፈጸም እንድትችል ቀንም ሆነ ሌሊት በለሆሳስ አንብበው፤* እንዲህ ካደረግክ መንገድህ ይቃናልሃል፤ እንዲሁም ማንኛውንም ነገር በጥበብ ማከናወን ትችላለህ።

ወይም “አሰላስልበት።”


^ አን.19 (ምሳሌ 3:5, 6) በሙሉ ልብህ በይሖዋ ታመን፤ ደግሞም በገዛ ራስህ ማስተዋል አትመካ።*   6 በመንገድህ ሁሉ እሱን ግምት ውስጥ አስገባ፤ እሱም ጎዳናህን ቀና ያደርገዋል።

ቃል በቃል “በገዛ ራስህ ማስተዋል አትደገፍ።”


^ አን.20 (1 ጢሞ. 4:16) ለራስህና ለምታስተምረው ትምህርት ምንጊዜም ትኩረት ስጥ። በእነዚህ ነገሮች ጽና፤ ይህን በማድረግ ራስህንም ሆነ የሚሰሙህን ታድናለህና።








JW ላይብረሪ እና JW.ORG ላይ የወጡ ርዕሶች





ከታሪክ ማኅደራችን

በደቡብ ምሥራቅ እስያ የእውነት ብርሃን ፋና ወጊ የሆነችው ላይትቤረር

ላይትቤረር በተባለችው ጀልባ ይጓዙ የነበሩት ጥቂት ወንድሞች ተቃውሞ ቢያጋጥማቸውም ብዙ ሕዝብ በሚኖርበት ሰፊ የሆነ ክልል የመጽሐፍ ቅዱስን እውነት በድፍረት አውጀዋል።

JW Library ላይ የሕትመት ውጤቶች > ተከታታይ ርዕሶች > ከታሪክ ማኅደራችን በሚለው ሥር ይገኛል።

jw.org ላይ ላይብረሪ > ተከታታይ ርዕሶች > ከታሪክ ማኅደራችን በሚለው ሥር ይገኛል።

ንድፍ አውጪ አለው?

የባሕር ኪያር አስገራሚ ቆዳ

የባሕር ኪያር እንደ ሁኔታው የሚለዋወጥ ቆዳ ሊኖረው የቻለው እንዴት ነው?

JW Library ላይ የሕትመት ውጤቶች > ተከታታይ ርዕሶች > ንድፍ አውጪ አለው?  በሚለው ሥር ይገኛል።

jw.org ላይ ላይብረሪ > ተከታታይ ርዕሶች > ንድፍ አውጪ አለው? በሚለው ሥር ይገኛል።

^ ***sjj መዝ. 78 ‘የአምላክን ቃል ማስተማር’***
መዝሙር 78
‘የአምላክን ቃል ማስተማር’
(የሐዋርያት ሥራ 18:11)
1. ያምላክን ቃል በማስተማር
’ምናገኘው ደስታ፣
ወደር የለው የሚሰማን
ሰላምና ’ርካታ።
በደግነት በማስተማር
’የሱስን ከመሰልን
ጥናቶቻችን ያድጋሉ፤
ወዳምላክ ይቀርባሉ።
2. ቃሉን መንገር ብቻ ሳይሆን
በተግባር ላይ ማዋል
የሰዎችን ልብ ይነካል፤
ትምህርቱን ያስውባል።
ጥሩ ዝግጅት በማድረግ፣
ቃሉን በመመርመር፤
ሌሎችን ብቻ ሳይሆን
ራሳችንን እናስተምር።
3. አምላካችን አስታጥቆናል፤
ሥልጠና ሰጥቶናል።
እንለምነው እንዲረዳን
ስንጸልይ ይሰማል።
ያምላክን ቃል ከወደድን፣
በፍቅር ካስተማርን
ጥናቶች ያድጋሉ፤
አስተማሪዎች ይሆናሉ።
(በተጨማሪም መዝ. 119:97⁠ን፣ 2 ጢሞ. 4:2⁠ን፣ ቲቶ 2:7⁠ን እና 1 ዮሐ. 5:14⁠ን ተመልከት።)



^ ***sjj መዝ. 76 ምን ይሰማሃል?***
መዝሙር 76
ምን ይሰማሃል?
(ዕብራውያን 13:15)
1. ስትሰብክ ምን ተሰማህ?
ሰዎችን ስታስተምር፣
ልባቸውን ለመንካት
ያቅምህን ስትጥር?
ምርጥህን ስትሰጠው
አምላክ ያሳካልሃል።
ልበ ቅን የሆኑትን
እሱ ያውቃቸዋል።
(አዝማች)
ደስ ይለናል መስጠታችን
ላምላክ ሁለንተናችንን።
ኑ! እናቅርብ የውዳሴ
መሥዋዕት ሁልጊዜ።
2. ያኔ ምን ተሰማህ?
ቃሉን የነገርካቸው
እውነትን ሲቀበሉ
ተነክቶ ልባቸው?
አንዳንዶች ቢርቁም፣
ሌሎች ከ’ውነት ቢወጡም
በስብከቱ ሥራችን
መጽናት ነው ምርጫችን።
(አዝማች)
ደስ ይለናል መስጠታችን
ላምላክ ሁለንተናችንን።
ኑ! እናቅርብ የውዳሴ
መሥዋዕት ሁልጊዜ።
3. ስታውቅ ምን ተሰማህ?
አምላክ እንደሚረዳህ፤
እንደሰጠህ ባደራ
የምትሠራው ሥራ?
ለዛ ባለው መንገድ
ግን በድፍረት እንስበክ፤
ሥራው በቅርብ ያበቃል፤
ቅኖችን እንፈልግ።
(አዝማች)
ደስ ይለናል መስጠታችን
ላምላክ ሁለንተናችንን።
ኑ! እናቅርብ የውዳሴ
መሥዋዕት ሁልጊዜ።
(በተጨማሪም ሥራ 13:48⁠ን፣ 1 ተሰ. 2:4⁠ን እና 1 ጢሞ. 1:11⁠ን ተመልከት።)









^ ***sjj መዝ. 77 በጨለማ ዓለም ውስጥ ብርሃን ማብራት***
መዝሙር 77
 በጨለማ ዓለም ውስጥ ብርሃን ማብራት
(2 ቆሮንቶስ 4:6)
1. እነዚህ ጨለማ ቀናት
ባመፅ ተሞልተዋል።
ይታያል የተስፋ ብርሃን፤
በቅርቡ ይነጋል።
(አዝማች)
መል’ክታችን ብሩህ፣
በጨለማ ያበራል፤
ተስፋ፣ ብርሃን ይዟል።
እንደ ንጋት ጸዳል፣
ከጨለማው ባሻገር
ያሳየናል።
2. የተኙ ከ’ንቅልፍ ይነሱ፤
አልቋልና ጊዜው።
በተስፋው እናጽናናቸው፤
እንጸልይላቸው።
(አዝማች)
መል’ክታችን ብሩህ፣
በጨለማ ያበራል፤
ተስፋ፣ ብርሃን ይዟል።
እንደ ንጋት ጸዳል፣
ከጨለማው ባሻገር
ያሳየናል።
(በተጨማሪም ዮሐ. 3:19⁠፤ 8:12⁠ን፣ ሮም 13:11, 12⁠ን እና 1 ጴጥ. 2:9⁠ን ተመልከት።)



^ ***sjj መዝ. 79 ጸንተው እንዲቆሙ አስተምሯቸው***
መዝሙር 79
ጸንተው እንዲቆሙ አስተምሯቸው
(ማቴዎስ 28:19, 20)
1. ደስ ይላል፣ ማስተማር ቅኖችን
ማየት እድገታቸውን፤
እውነትም ሲሆን የራሳቸው፣
ይሖዋ ሲመራቸው።
(አዝማች)
ይሖዋ ሆይ፣ ስማን ’ባክህ
በ’የሱስ ስም ስንለምንህ፤
ጥበቃህ አይለያቸው።
ምኞታችን በርትተው ማየት ነው፣ ጸንተው።
2. ስንጸልይ ነበር በየ’ለቱ፤
ፈተናን እንዲወጡ።
አስተማርን፣ ረዳን ጊዜ ሰጥተን፤
እነሱም በረቱልን።
(አዝማች)
ይሖዋ ሆይ፣ ስማን ’ባክህ
በ’የሱስ ስም ስንለምንህ፤
ጥበቃህ አይለያቸው።
ምኞታችን በርትተው ማየት ነው፣ ጸንተው።
3. ባምላክ ላይ ይሁን ትምክ’ታቸው፤
ድፍረት እንዲኖራቸው።
ታዛዦች ከሆኑ፣ ከጸኑ፤
ለሕይወት ይበቃሉ።
(አዝማች)
ይሖዋ ሆይ፣ ስማን ’ባክህ
በ’የሱስ ስም ስንለምንህ፤
ጥበቃህ አይለያቸው።
ምኞታችን በርትተው ማየት ነው፣ ጸንተው።
(በተጨማሪም ሉቃስ 6:48⁠ን፣ ሥራ 5:42⁠ን እና ፊልጵ. 4:1⁠ን ተመልከት።)



^ ***mwb16 መስከረም ገጽ 8 የመጽሐፍ ቅዱስ ጥናት ስንመራ ማድረግ የሌሉብን ነገሮች***
ክርስቲያናዊ ሕይወት
የመጽሐፍ ቅዱስ ጥናት ስንመራ ማድረግ የሌሉብን ነገሮች
ብዙ ማውራት፦ ሁሉንም ነገር አንተ ማብራራት እንዳለብህ ሊሰማህ አይገባም። ኢየሱስ ጥያቄዎችን በመጠቀም አድማጮቹ ራሳቸው አስበው ትክክለኛው መደምደሚያ ላይ እንዲደርሱ ረድቷቸዋል። (ማቴ 17:24-27) ጥያቄዎች ውይይቱ አስደሳች እንዲሆን እንዲሁም ተማሪው ትምህርቱ ገብቶትና አምኖበት እንደሆነ ለማወቅ ያስችላሉ። (be 253 አን. 3-4) ጥያቄ ከጠየቅክ በኋላ ተማሪው መልስ እስኪሰጥ ድረስ በትዕግሥት ጠብቀው። የሰጠው መልስ የተሳሳተ ከሆነ ትክክለኛውን መልስ ከመናገር ይልቅ ተጨማሪ ጥያቄዎችን በመጠቀም እሱ ራሱ ትክክለኛው መደምደሚያ ላይ እንዲደርስ እርዳው። (be 238 አን. 1-2) አዳዲስ ሐሳቦችን መናገር ያለብህ ተማሪው ሐሳቡን እንዲረዳው በሚያስችለው ፍጥነት መሆን አለበት።—be 230 አን. 4
ትምህርቱን ማወሳሰብ፦ ስለምትወያዩበት ርዕሰ ጉዳይ የምታውቀውን ነገር ሁሉ ከመናገር ተቆጠብ። (ዮሐ 16:12) በአንቀጹ ዋና ነጥብ ላይ ትኩረት አድርግ። (be 226 አን. 4-5) አንዳንድ ዝርዝር ነጥቦች ትኩረት የሚስቡ ቢሆኑም እንኳ ዋናው ነጥብ እንዲድበሰበስ ሊያደርጉ ይችላሉ። (be 235 አን. 3) ተማሪው ዋናው ነጥብ ግልጽ ከሆነለት ወደ ቀጣዩ አንቀጽ እለፍ።
ምዕራፉን ብቻ ለመሸፈን መጣር፦ ዋናው ዓላማችን ጽሑፉ ላይ ያለውን ሐሳብ መሸፈን ሳይሆን የተማሪውን ልብ መንካት ነው። (ሉቃስ 24:32) በትምህርቱ ውስጥ ያሉትን ቁልፍ ጥቅሶች በሚገባ በማብራራት የአምላክ ቃል ያለውን ኃይል ተጠቀምበት። (2ቆሮ 10:4፤ ዕብ 4:12፤ be 144 አን. 1-3) ቀላል ምሳሌዎችን ተጠቀም። (be 245 አን. 2-4) ተማሪው ያሉበትን ችግሮችና የሚያምንባቸውን ነገሮች ግምት ውስጥ በማስገባት ትምህርቱን ለተማሪው በሚስማማ መንገድ ለማቅረብ ሞክር። እንደሚከተለው ያሉ ጥያቄዎችን ጠይቅ፦ “አሁን ስለተወያየንበት ጉዳይ ምን ይሰማሃል?” “ይህ ስለ ይሖዋ ምን ያስተምረናል?” “ይህን ምክር ተግባራዊ ማድረግ ምን ጥቅም የሚያስገኝ ይመስልሃል?”—be 238 አን. 3-5፤ 259 አን. 1
​​​[በገጽ 8 ላይ የሚገኝ ሥዕል]
የማናደርገው
የምናደርገው
​​



^ ***w20 መጋቢት ገጽ 2-7 ለይሖዋ ያለህ ፍቅርና አድናቆት ለመጠመቅ ያነሳሳሃል***
የጥናት ርዕስ 10
ለይሖዋ ያለህ ፍቅርና አድናቆት ለመጠመቅ ያነሳሳሃል
“እንዳልጠመቅ የሚከለክለኝ ምን ነገር አለ?”—ሥራ 8:36
መዝሙር 37 ይሖዋን በሙሉ ነፍስ ማገልገል
ማስተዋወቂያ
ተጠምቀህ የክርስቶስ ደቀ መዝሙር መሆን ትፈልጋለህ? ብዙዎች ለይሖዋ ያላቸው ፍቅርና አድናቆት ይህን ውሳኔ እንዲያደርጉ አነሳስቷቸዋል። የኢትዮጵያ ንግሥት ባለሥልጣን የነበረን አንድ ሰው እንደ ምሳሌ እንውሰድ።
2 ኢትዮጵያዊው ጃንደረባ ከቅዱሳን መጻሕፍት በተማረው ነገር ላይ ተመሥርቶ አፋጣኝ እርምጃ ወስዷል። (የሐዋርያት ሥራ 8:27-31, 35-38⁠ን አንብብ።) እንዲህ ለማድረግ ያነሳሳው ምንድን ነው? ቀድሞውንም ቢሆን ለአምላክ ቃል አድናቆት እንደነበረው ጥያቄ የለውም፤ ምክንያቱም በሠረገላው ውስጥ ተቀምጦ የኢሳይያስን መጽሐፍ እያነበበ ነበር። ፊልጶስ ካነጋገረው በኋላ ደግሞ ኢየሱስ ላደረገለት ነገር አድናቆት አዳበረ። ይሁንና ይህ ሰው ወደ ኢየሩሳሌም የተጓዘው ለምን ነበር? ለይሖዋ ፍቅር ስለነበረው ነው። ይህን እንዴት እናውቃለን? ወደ ኢየሩሳሌም የሄደው ይሖዋን ለማምለክ ነበር። ከሁኔታዎቹ መረዳት እንደሚቻለው ይህ ሰው የወላጆቹን ሃይማኖት ትቶ ለእውነተኛው አምላክ የተወሰነውን ብቸኛ ብሔር ተቀላቅሏል። ቀጣዩን ወሳኝ እርምጃ እንዲወስድ ማለትም ተጠምቆ የክርስቶስ ደቀ መዝሙር እንዲሆን ያነሳሳውም ለይሖዋ ያለው ፍቅር ነበር።—ማቴ. 28:19
3 ለይሖዋ ያለህ ፍቅር ለመጠመቅ ሊያነሳሳህ ይችላል። ሆኖም ከመጠመቅ ወደኋላ እንድትል ሊያደርግህ የሚችል የፍቅር ዓይነት አለ። እንዲህ ሲባል ምን ማለት ነው? አንዳንድ ምሳሌዎችን እንመልከት። የይሖዋ ምሥክር ላልሆኑ ቤተሰቦችህና ጓደኞችህ ጥልቅ ፍቅር ሊኖርህ ይችላል፤ ስለዚህ ‘ከተጠመቅኩ ሊጠሉኝ ይችላሉ’ የሚል ስጋት ይኖርህ ይሆናል። (ማቴ. 10:37) ወይም አምላክ የሚጠላቸውን አንዳንድ ልማዶች በመውደድህ ምክንያት ከእነዚህ ልማዶች መላቀቅ ሊከብድህ ይችላል። (መዝ. 97:10) አሊያም ደግሞ ከልጅነትህ ጀምሮ ከሐሰት ሃይማኖት ጋር ግንኙነት ያላቸውን በዓላት ታከብር ይሆናል። ከእነዚህ በዓላት ጋር በተያያዘ ጥሩ ትዝታ ሊኖርህም ይችላል። በዚህም የተነሳ ይሖዋን የሚያሳዝኑ በዓላትን መተው ከባድ ሊሆንብህ ይችላል። (1 ቆሮ. 10:20, 21) በመሆኑም “ከሁሉም አስበልጬ የምወደው ማንን ወይም ምንን ነው?” የሚለውን መወሰን ይኖርብሃል።
ከሁሉም አስበልጠህ መውደድ ያለብህ ማንን ነው?
4 ልትወዳቸውና ልታደንቃቸው የሚገቡ ብዙ መልካም ነገሮች አሉ። ለምሳሌ ያህል፣ ከይሖዋ ምሥክሮች ጋር ማጥናት ከመጀመርህ በፊትም ለመጽሐፍ ቅዱስ ከፍተኛ አድናቆት ይኖርህ ይሆናል። ለኢየሱስም ፍቅር አዳብረህ ሊሆን ይችላል። ከይሖዋ ምሥክሮች ጋር ከተዋወቅክ በኋላ ደግሞ ከእነሱ ጋር ጊዜ ማሳለፍ ያስደስትህ ይሆናል። ሆኖም እነዚህን መልካም ነገሮች መውደድህ ብቻውን ራስህን ለይሖዋ እንድትወስንና እንድትጠመቅ ያነሳሳሃል ማለት አይደለም። ለመጠመቅ የሚያነሳሳህ ዋነኛ ምክንያት ለይሖዋ አምላክ ያለህ ፍቅር ነው። ከሁሉም አስበልጠህ ይሖዋን የምትወደው ከሆነ ማንኛውም ሰው ወይም የትኛውም ነገር ይሖዋን ከማገልገል እንዲያግድህ አትፈቅድም። ለይሖዋ ያለህ ፍቅር ለመጠመቅ እንድትነሳሳ ብቻ ሳይሆን ከተጠመቅክ በኋላም ለእሱ ታማኝ ሆነህ እንድትጸና ይረዳሃል።
5 ኢየሱስ ይሖዋን በሙሉ ልባችን፣ በሙሉ ነፍሳችን፣ በሙሉ አእምሯችንና በሙሉ ኃይላችን መውደድ እንዳለብን ተናግሯል። (ማር. 12:30) ለይሖዋ እንዲህ ያለ ጥልቅ ፍቅርና አክብሮት ማዳበር የምትችለው እንዴት ነው? ይሖዋ ባሳየን ፍቅር ላይ ማሰላሰላችን እኛም በምላሹ እንድንወደው ያነሳሳናል። (1 ዮሐ. 4:19) በዚህ ርዕስ ውስጥ ይህን ለማድረግ የሚረዱ አንዳንድ ጠቃሚ ሐሳቦችን እንመረምራለን። በተጨማሪም ከሁሉም አስበልጠህ ይሖዋን መውደድህ ለየትኞቹ ነገሮች ፍቅርና አድናቆት ለማዳበር ብሎም የትኞቹን እርምጃዎች ለመውሰድ እንደሚረዳህ እንመለከታለን።
6 የፍጥረት ሥራዎችን በመመርመር ስለ ይሖዋ ተማር። (ሮም 1:20⁠ን አንብብ፤ ራእይ 4:11) በዕፀዋትና በእንስሳት ላይ በተንጸባረቀው የይሖዋ ጥበብ ላይ አሰላስል። ድንቅ ስለሆነው የሰውነትህ አሠራር ለመማር ጥረት አድርግ። (መዝ. 139:14) ይሖዋ በፀሐይ ውስጥ ስላኖረው ኃይል ለማሰብ ሞክር፤ ከዚያ ደግሞ ፀሐይ በቢሊዮኖች ከሚቆጠሩ ከዋክብት መካከል አንዷ ብቻ እንደሆነች አስታውስ። (ኢሳ. 40:26) እንዲህ ስታደርግ ለይሖዋ ያለህ አክብሮት ይጨምራል። ይሁንና ከይሖዋ ጋር ዝምድና ለመመሥረት እሱ ጥበበኛና ኃያል መሆኑን መገንዘብህ ብቻ በቂ አይደለም። ለይሖዋ ጥልቅ ፍቅር ማዳበር ከፈለግክ ስለ እሱ ይበልጥ ማወቅ ይኖርብሃል።
7 ይሖዋ በግለሰብ ደረጃ እንደሚያስብልህ እርግጠኛ ልትሆን ይገባል። የሰማይና የምድር ፈጣሪ የሆነው ይሖዋ በግለሰብ ደረጃ እንደሚያውቅህና እንደሚያስብልህ ማመን ይከብድሃል? ከሆነ ይሖዋ ‘ከእያንዳንዳችን የራቀ እንዳልሆነ’ አስታውስ። (ሥራ 17:26-28) ይሖዋ “ልብን ሁሉ ይመረምራል”፤ እንዲሁም ‘ብትፈልገው እንደሚገኝልህ’ ቃል ገብቶልሃል። (1 ዜና 28:9) እንዲያውም መጽሐፍ ቅዱስን እያጠናህ ያለኸው ይሖዋ ‘ወደ ራሱ ስለሳበህ’ ነው። (ኤር. 31:3) ይሖዋ ላደረገልህ ነገር ያለህ አድናቆት በጨመረ መጠን ለእሱ ያለህ ፍቅርም እያደገ ይሄዳል።
8 ለይሖዋ ፍቅር ምላሽ መስጠት የምትችልበት አንዱ መንገድ እሱን በጸሎት ማነጋገር ነው። የሚያሳስብህን ነገር ስትነግረው እንዲሁም ስላደረገልህ ነገር ሁሉ ስታመሰግነው ለአምላክ ያለህ ፍቅር ያድጋል። ለጸሎትህ ምላሽ የሚሰጥበትን መንገድ ስትመለከት ደግሞ በመካከላችሁ ያለው ወዳጅነት ይጠናከራል። (መዝ. 116:1) ስሜትህን እንደሚረዳልህ እርግጠኛ መሆን ትጀምራለህ። ይሁንና ወደ ይሖዋ ይበልጥ መቅረብ ከፈለግክ አንተም የእሱን አስተሳሰብ ልትረዳ ይገባል። እንዲሁም ከአንተ ምን እንደሚጠብቅ ማወቅ ይኖርብሃል። ይህን ማወቅ የምትችልበት ብቸኛው መንገድ ቃሉን መጽሐፍ ቅዱስን ማጥናት ነው።
9 የአምላክ ቃል ለሆነው ለመጽሐፍ ቅዱስ አድናቆት አዳብር። ስለ ይሖዋና ለአንተ ስላለው ዓላማ እውነቱን መማር የምትችለው ከመጽሐፍ ቅዱስ ብቻ ነው። መጽሐፍ ቅዱስን በየዕለቱ በማንበብ፣ ለጥናትህ በመዘጋጀት እንዲሁም የተማርከውን ነገር በሥራ ላይ በማዋል ለመጽሐፍ ቅዱስ አድናቆት እንዳለህ ማሳየት ትችላለህ። (መዝ. 119:97, 99፤ ዮሐ. 17:17) መጽሐፍ ቅዱስን በግልህ የምታነብበት ፕሮግራም አለህ? ፕሮግራምህን ጠብቀህ በየዕለቱ መጽሐፍ ቅዱስን ታነብባለህ?
10 መጽሐፍ ቅዱስን ልዩ ከሚያደርጉት ነገሮች አንዱ ኢየሱስን በተመለከተ የዓይን ምሥክሮችን ዘገባ የያዘ መሆኑ ነው። በመሆኑም ኢየሱስ ስላደረገልህ ነገር ትክክለኛውን መረጃ ማግኘት የምትችለው ከመጽሐፍ ቅዱስ ብቻ ነው። ኢየሱስ የተናገራቸውንና ያደረጋቸውን ነገሮች ስትማር ደግሞ ከእሱ ጋር ወዳጅነት ለመመሥረት መነሳሳትህ አይቀርም።
11 ለኢየሱስ ፍቅር እያዳበርክ ስትሄድ ለይሖዋ ያለህ ፍቅር ያድጋል። እንዲህ የምንለው ለምንድን ነው? ምክንያቱም ኢየሱስ የአባቱን ባሕርያት ፍጹም በሆነ መንገድ አንጸባርቋል። (ዮሐ. 14:9) ስለዚህ ስለ ኢየሱስ ይበልጥ በተማርክ መጠን ስለ ይሖዋ ያለህ እውቀትና ለእሱ ያለህ አድናቆት እየጨመረ ይሄዳል። ለምሳሌ ኢየሱስ ሌሎች ለሚንቋቸው ሰዎች ማለትም ለድሆች፣ ለሕመምተኞችና ለደካሞች ርኅራኄ ያሳየው እንዴት እንደሆነ ለማሰብ ሞክር። በተጨማሪም ኢየሱስ ስለሰጠህ ጠቃሚ ምክር እንዲሁም ምክሩን በመስማትህ ሕይወትህ እንዴት እንደተሻሻለ አስብ።—ማቴ. 5:1-11፤ 7:24-27
12 ኢየሱስ ኃጢአታችን ይቅር እንዲባልልን ሲል ስለከፈለው መሥዋዕት በጥሞና ማሰብህ ለእሱ ያለህ ፍቅር ይበልጥ እንዲጨምር እንደሚያደርግ ጥያቄ የለውም። (ማቴ. 20:28) ኢየሱስ ለአንተ ሲል እንደሞተ መረዳትህ ንስሐ እንድትገባና የይሖዋን ይቅርታ እንድትፈልግ ሊያነሳሳህ ይችላል። (ሥራ 3:19, 20፤ 1 ዮሐ. 1:9) ለይሖዋና ለኢየሱስ ፍቅር ስታዳብር ደግሞ ይሖዋንና ኢየሱስን ከሚወዱ ሰዎች ጋር ለመቀራረብ መነሳሳትህ አይቀርም።
13 ለይሖዋ ቤተሰብ ፍቅር አዳብር። የይሖዋ ምሥክር ያልሆኑ ቤተሰቦችህና የቀድሞ ጓደኞችህ ራስህን ለይሖዋ መወሰን የምትፈልገው ለምን እንደሆነ ላይገባቸው ይችላል። አልፎ ተርፎም ይቃወሙህ ይሆናል። ሆኖም ይሖዋ መንፈሳዊ ቤተሰብ በመስጠት ይረዳሃል። ከዚህ መንፈሳዊ ቤተሰብ ጋር ከተቀራረብክ የሚያስፈልግህን ፍቅርና ድጋፍ ማግኘት ትችላለህ። (ማር. 10:29, 30፤ ዕብ. 10:24, 25) ምናልባትም ውሎ አድሮ ቤተሰቦችህ አብረውህ ይሖዋን ማገልገልና በእሱ መሥፈርቶች መመራት ይጀምሩ ይሆናል።—1 ጴጥ. 2:12
14 ለይሖዋ መሥፈርቶች አድናቆት አዳብር፤ እንዲሁም በሥራ ላይ አውላቸው። ይሖዋን ከማወቅህ በፊት የምትመራው በራስህ መሥፈርቶች ሊሆን ይችላል፤ አሁን ግን የይሖዋ መሥፈርቶች የተሻሉ እንደሆኑ ተገንዝበሃል። (መዝ. 1:1-3፤ 1 ዮሐንስ 5:3⁠ን አንብብ።) መጽሐፍ ቅዱስ ለባሎች፣ ለሚስቶች፣ ለወላጆችና ለልጆች ስለሚሰጠው ምክር ቆም ብለህ አስብ። (ኤፌ. 5:22 እስከ 6:4) ይህን ምክር ተግባራዊ ስታደርግ ቤተሰብህ ይበልጥ ደስተኛ ሆኗል? ይሖዋ ስለ ጓደኛ ምርጫ የሰጠውን መመሪያ በመከተልህ ሕይወትህ እንደተሻሻለ ይሰማሃል? ከበፊቱ ይበልጥ ደስተኛ ነህ? (ምሳሌ 13:20፤ 1 ቆሮ. 15:33) ለእነዚህ ጥያቄዎች “አዎ” የሚል መልስ እንደምትሰጥ የታወቀ ነው።
15 ከመጽሐፍ ቅዱስ ላይ የተማርካቸውን መሠረታዊ ሥርዓቶች ተግባራዊ ማድረግ የምትችለው እንዴት እንደሆነ ማወቅ የሚከብድህ ጊዜ ሊኖር ይችላል። ለዚህም ሲባል ይሖዋ ትክክልና ስህተት የሆነውን ነገር መለየት እንድትችል የሚረዱ በመጽሐፍ ቅዱስ ላይ የተመሠረቱ ጽሑፎችን በድርጅቱ አማካኝነት ያቀርብልሃል። (ዕብ. 5:13, 14) እነዚህን ጽሑፎች ስታነብና ስታጠና ምክሩ ጠቃሚና ግልጽ እንደሆነ ማስተዋልህ አይቀርም፤ ይህም ወደ ይሖዋ ድርጅት ይበልጥ ለመቅረብ ያነሳሳሃል።
16 ለይሖዋ ድርጅት ፍቅር አዳብር፤ እንዲሁም የበኩልህን ድጋፍ ስጥ። ይሖዋ ሕዝቦቹን በጉባኤ ያደራጃቸው ሲሆን ልጁን ኢየሱስን በሁሉም ጉባኤዎች ላይ ራስ አድርጎ ሾሞታል። (ኤፌ. 1:22፤ 5:23) ኢየሱስ ደግሞ በዛሬው ጊዜ ሥራውን እንዲያደራጅ በመንፈስ የተቀቡ ጥቂት ወንዶችን ያቀፈን አንድ ቡድን ሾሟል። ኢየሱስ ይህን ቡድን “ታማኝና ልባም ባሪያ” በማለት ጠርቶታል፤ ይህ ባሪያ አንተን በመንፈሳዊ የመመገቡንና ለአንተ ጥበቃ የማድረጉን ኃላፊነት በቁም ነገር ይመለከተዋል። (ማቴ. 24:45-47) ታማኙ ባሪያ አንተን የሚንከባከብበት አንዱ መንገድ ጥሩ እረኛ ለመሆን ብቃት ያላቸው ሽማግሌዎች እንዲሾሙ ማድረግ ነው። (ኢሳ. 32:1, 2፤ ዕብ. 13:17፤ 1 ጴጥ. 5:2, 3) ሽማግሌዎች አንተን ለመንከባከብ፣ ለማጽናናትና ወደ ይሖዋ ይበልጥ እንድትቀርብ ለመርዳት አቅማቸው የፈቀደውን ሁሉ ያደርጋሉ። ሽማግሌዎች ሊያደርጉልህ ከሚችሏቸው በጣም ወሳኝ ነገሮች አንዱ ሌሎችን ስለ ይሖዋ ማስተማር እንድትችል መርዳት ነው።—ኤፌ. 4:11-13
17 ሌሎች ለይሖዋ ፍቅር እንዲያዳብሩ እርዳቸው። ኢየሱስ ተከታዮቹ ሌሎችን ስለ ይሖዋ እንዲያስተምሩ አዟቸዋል። (ማቴ. 28:19, 20) ግዴታ እንደሆነ ስለተሰማን ብቻ ይህን መመሪያ እንታዘዝ ይሆናል። ሆኖም ለይሖዋ ያለህ ፍቅር እያደገ ሲሄድ “ስላየነውና ስለሰማነው ነገር ከመናገር ወደኋላ ማለት አንችልም” በማለት እንደተናገሩት እንደ ጴጥሮስና እንደ ዮሐንስ ዓይነት ስሜት ይሰማሃል። (ሥራ 4:20) አንድ ሰው ይሖዋን እንዲወድ የመርዳትን ያህል ደስታ የሚያስገኝ ነገር የለም ማለት ይቻላል። ወንጌላዊው ፊልጶስ ኢትዮጵያዊው ጃንደረባ የቅዱሳን መጻሕፍትን እውነት እንዲያውቅና እንዲጠመቅ መርዳት በመቻሉ ምን ያህል እንደተደሰተ መገመት ትችላለህ። እንደ ፊልጶስ ሁሉ አንተም ኢየሱስ እንድንሰብክ የሰጠንን መመሪያ መታዘዝህ የይሖዋ ምሥክር መሆን እንደምትፈልግ ያሳያል። (ሮም 10:10, 13, 14⁠ን አንብብ።) እዚህ ደረጃ ላይ ስትደርስ አንተም እንደ ኢትዮጵያዊው ጃንደረባ “እንዳልጠመቅ የሚከለክለኝ ምን ነገር አለ?” ብለህ ለመጠየቅ መነሳሳትህ አይቀርም።—ሥራ 8:36
18 ለመጠመቅ ስትወስን በሕይወትህ ውስጥ በጣም ወሳኙን እርምጃ ለመውሰድ ተዘጋጀህ ማለት ነው። ጥምቀት በጣም ትልቅ ውሳኔ ከመሆኑ አንጻር ጥምቀት ምን ትርጉም እንዳለው አስቀድመህ ማሰብህ አስፈላጊ ነው። ታዲያ ስለ ጥምቀት ምን ማወቅ ይኖርብሃል? ደግሞስ ከመጠመቅህ በፊትና በኋላ ምን ማድረግ ይኖርብሃል? የእነዚህን ጥያቄዎች መልስ በሚቀጥለው ርዕስ ላይ እንመለከታለን።
ምን ብለህ ትመልሳለህ?
▪ ይሖዋን ለማገልገል የሚያነሳሳን ዋነኛ ምክንያት ምን መሆን ይኖርበታል? እንዲህ ብለህ የመለስከውስ ለምንድን ነው?
▪ ለይሖዋ ፍቅር ማዳበር የምንችለው እንዴት ነው?
▪ በሉቃስ 8:11-15 ላይ በተጠቀሰው ምሳሌ ላይ ማሰላሰላችን ምን ጥቅም ያስገኝልናል?
መዝሙር 2 ስምህ ይሖዋ ነው
[የግርጌ ማስታወሻዎች]
አንዳንድ ሰዎች ይሖዋን ቢወዱትም እንኳ ለመጠመቅና የይሖዋ ምሥክር ለመሆን ዝግጁ መሆናቸውን ይጠራጠራሉ። አንተም እንደዚህ የሚሰማህ ከሆነ ይህ ርዕስ ለመጠመቅ ዝግጁ እንድትሆን የሚረዱ አንዳንድ ሐሳቦችን እንድታስተውል ይረዳሃል።
እያንዳንዱ ሰው የተለያየ ስለሆነ አንዳንዶች በዚህ ርዕስ ውስጥ ያሉትን ሐሳቦች ተግባራዊ የሚያደርጉበት ቅደም ተከተል እዚህ ላይ ከተጠቀሰው ሊለይ ይችላል።
ተጨማሪ ምሳሌዎችን ለማግኘት ሕይወት የተገኘው በፍጥረት ነው? እና የሕይወት አመጣጥ—መልስ የሚያሻቸው አምስት ጥያቄዎች የተባሉትን ብሮሹሮች ተመልከት።
[የአንቀጾቹ ጥያቄዎች]
1-2. የሐዋርያት ሥራ 8:27-31, 35-38 እንደሚያሳየው ኢትዮጵያዊው ጃንደረባ ለመጠመቅ የተነሳሳው ለምንድን ነው?
 3. አንድን ሰው ከመጠመቅ ወደኋላ እንዲል የሚያደርገው ምን ሊሆን ይችላል? (“ልብህ ምን ዓይነት ነው?” የሚለውን ሣጥን ተመልከት።)
 4. ለመጠመቅ የሚያነሳሳህ ዋነኛ ምክንያት ምንድን ነው?
 5. በዚህ ርዕስ ውስጥ ምን እንመረምራለን?
 6. ሮም 1:20 እንደሚገልጸው ስለ ይሖዋ መማር የምትችልበት አንዱ መንገድ ምንድን ነው?
 7. ለይሖዋ ጥልቅ ፍቅር ማዳበር ከፈለግክ ስለ ምን ነገር እርግጠኛ ልትሆን ይገባል?
 8. ለይሖዋ ፍቅር ምላሽ መስጠት የምትችለው እንዴት ነው?
 9. ለመጽሐፍ ቅዱስ አድናቆት እንዳለህ ማሳየት የምትችለው እንዴት ነው?
10. መጽሐፍ ቅዱስን ልዩ ከሚያደርጉት ነገሮች አንዱ ምንድን ነው?
11. ለይሖዋ ያለህ ፍቅር እንዲያድግ ምን ይረዳሃል?
12. ስለ ኢየሱስ መማርህ ምን ለማድረግ ሊያነሳሳህ ይችላል?
13. ይሖዋ ምን ሰጥቶሃል?
14. በ1 ዮሐንስ 5:3 ላይ እንደተገለጸው የይሖዋን መሥፈርቶች በተመለከተ ምን ተገንዝበሃል?
15. የመጽሐፍ ቅዱስን መሠረታዊ ሥርዓቶች ተግባራዊ በማድረግ ረገድ እርዳታ ካስፈለገህ ምን ማድረግ ትችላለህ?
16. ይሖዋ ሕዝቦቹን ያደራጀው እንዴት ነው?
17. በሮም 10:10, 13, 14 መሠረት ለሌሎች ስለ ይሖዋ የምንናገረው ለምንድን ነው?
18. በሚቀጥለው ርዕስ ላይ ምን እንመለከታለን?
[በገጽ 3 ላይ የሚገኝ ሥዕል]
ልብህ ምን ዓይነት ነው?
ኢየሱስ የመጽሐፍ ቅዱስን መልእክት ከዘር፣ የሰዎችን ልብ ደግሞ ከተለያዩ የአፈር ዓይነቶች ጋር አመሳስሎታል። (ሉቃስ 8:4-8) ምናልባትም ለተወሰነ ጊዜ ያህል ከይሖዋ ምሥክሮች ጋር ስታጠና ቆይተህ ይሆናል። እባክህ ሉቃስ 8:11-15⁠ን ካነበብክ በኋላ ‘ልቤ የሚመሳሰለው ከየትኛው አፈር ጋር ነው?’ በማለት ራስህን ጠይቅ።
የተረጋገጠ አፈር፦ እንዲህ ዓይነቱ ሰው ጊዜ መድቦ ለመጽሐፍ ቅዱስ ጥናቱ የመዘጋጀት ልማድ የለውም። በሌሎች እንቅስቃሴዎች ስለሚጠመድ ጥናቱን ብዙ ጊዜ ይሰርዛል እንዲሁም ከስብሰባዎች ይቀራል።
ዓለታማ አፈር፦ እንዲህ ዓይነቱ ሰው በጓደኞቹ ወይም በቤተሰቦቹ ተጽዕኖ ተሸንፎ ይሖዋን ከመታዘዝም ሆነ በእሱ መሥፈርቶች ከመመራት ወደኋላ ይላል።
እሾሃማ አፈር፦ እንዲህ ዓይነቱ ሰው ስለ ይሖዋ የሚማረው ነገር ያስደስተዋል፤ ሆኖም ገንዘብና ንብረት ማፍራቱ ደስታና ጥበቃ እንደሚያስገኝለት ይሰማዋል። በሥራ ወይም በመዝናኛ ምክንያት የመጽሐፍ ቅዱስ ጥናቱን ብዙ ጊዜ ይሰርዛል።
ጥሩ አፈር፦ እንዲህ ዓይነቱ ሰው አዘውትሮ መጽሐፍ ቅዱስን ያጠናል እንዲሁም የተማረውን ነገር ተግባራዊ ለማድረግ ይጥራል። በሕይወቱ ውስጥ ቅድሚያ የሚሰጠው ይሖዋን ለማስደሰት ነው። ፈተና ወይም ተቃውሞ ቢያጋጥመውም ስለ ይሖዋ የተማረውን ነገር ለሌሎች ከመናገር ወደኋላ አይልም።
የልብህ ሁኔታ የተመካው በአንተ ላይ ነው። አፈርን በመኮትኮት ወይም በማረም ማሻሻል እንደሚቻል ሁሉ አንተም የልብህን ሁኔታ ማሻሻል ትችላለህ። ልብህ ምን ዓይነት እንደሚሆን የምትወስነው አንተ ራስህ እንደሆንክ አትርሳ።
​​​​[በገጽ 5 ላይ የሚገኝ ሥዕል]
ወደ አምላክ መቅረብና ከእኛ ምን እንደሚፈልግ ማወቅ የምንችልበት ከሁሉ የተሻለው መንገድ መጽሐፍ ቅዱስን ማጥናት ነው (አንቀጽ 9⁠ን ተመልከት)
[የግርጌ ማስታወሻ]
የሥዕሉ መግለጫ፦ አንዲት እህት በገበያ ስፍራ ላገኘቻት ወጣት ትራክት ስታበረክት።
​​​



^ ***w20 መጋቢት ገጽ 8-13 ለመጠመቅ ዝግጁ ነህ?***
የጥናት ርዕስ 11
ለመጠመቅ ዝግጁ ነህ?
“ጥምቀት . . . እያዳናችሁ ነው።”—1 ጴጥ. 3:21
መዝሙር 28 የይሖዋ ወዳጅ መሆን
ማስተዋወቂያ
አንድ ሰው ቤት ለመገንባት እያሰበ ነው እንበል። መገንባት የሚፈልገው ምን ዓይነት ቤት እንደሆነ ያውቃል። ታዲያ ወዲያውኑ የግንባታ ቁሳቁስ በመግዛት ግንባታውን መጀመር ይኖርበታል? በፍጹም። ግንባታ ከመጀመሩ በፊት ማድረግ ያለበት አንድ አስፈላጊ ነገር አለ፤ ለግንባታው ምን ያህል ገንዘብ እንደሚያስፈልግ ማስላት አለበት። ለምን? ምክንያቱም እጁ ላይ ያለው ገንዘብ ቤቱን ገንብቶ ለመጨረስ የሚበቃ መሆኑን ማረጋገጥ ይኖርበታል። አስቀድሞ ወጪውን በሚገባ ካሰላ ቤቱን ገንብቶ የመጨረሱ አጋጣሚ ሰፊ ይሆናል።
2 ለይሖዋ ያለህ ፍቅርና አድናቆት ለመጠመቅ እንድታስብ አነሳስቶሃል? ከሆነ፣ ሁኔታህ ቤት ለመገንባት ካሰበው ሰው ጋር ይመሳሰላል። እንዲህ የምንለው ለምንድን ነው? ኢየሱስ በሉቃስ 14:27-30 ላይ የተናገረውን ሐሳብ አስታውስ። (ጥቅሱን አንብብ።) በወቅቱ ኢየሱስ የእሱ ደቀ መዝሙር መሆን ምን እንደሚጠይቅ እየተናገረ ነበር። የእሱ ተከታዮች መሆን ከፈለግን “ወጪውን” ለማውጣት ማለትም ፈተናዎቹን ለመጋፈጥና መሥዋዕት ለመክፈል ፈቃደኛ መሆን ይኖርብናል። (ሉቃስ 9:23-26፤ 12:51-53) ስለዚህ ከመጠመቅህ በፊት የክርስቶስ ደቀ መዝሙር መሆን ምን ነገሮችን እንደሚጠይቅ በጥሞና ማሰብ ያስፈልግሃል። እንዲህ ማድረግህ ከተጠመቅክ በኋላም ይሖዋን በታማኝነት ማገልገልህን ለመቀጠል ብቁ እንድትሆን ይረዳሃል።
3 ተጠምቆ የክርስቶስ ደቀ መዝሙር መሆን በእርግጥ መሥዋዕት ሊከፈልለት የሚገባ ነገር ነው? እንዴታ! ጥምቀት አሁንም ሆነ ወደፊት ስፍር ቁጥር የሌላቸውን በረከቶች ያስገኛል። ጥምቀትን በተመለከተ አንዳንድ ወሳኝ ጥያቄዎችን እስቲ እንመልከት። ይህም “ለመጠመቅ ዝግጁ ነኝ?” የሚለውን ጥያቄ ለመመለስ ይረዳሃል።
ራስን መወሰንን እና መጠመቅን በተመለከተ ምን ማወቅ ይኖርብሃል?
4 ራስን መወሰን ሲባል ምን ማለት ነው? ከመጠመቅህ በፊት ራስህን መወሰን ይኖርብሃል። ራስህን ወሰንክ የሚባለው ለይሖዋ ልባዊ ጸሎት በማቅረብ ሕይወትህን በሙሉ እሱን እንደምታገለግለው ቃል ስትገባ ነው። ራስህን ለአምላክ ስትወስን ‘ራስህን ትክዳለህ።’ (ማቴዎስ 16:24⁠ን አንብብ።) በዚህ ጊዜ የይሖዋ ንብረት ትሆናለህ፤ ይህ ደግሞ ትልቅ መብት ነው። (ሮም 14:8) ከዚያ ጊዜ አንስቶ ራስህን በማስደሰት ላይ ሳይሆን እሱን በማገልገል ላይ ያተኮረ ሕይወት እንደምትመራ ለይሖዋ ቃል ትገባለህ። ራስህን ስትወስን ለአምላክ ስእለት ትሳላለህ። ይሖዋ እንዲህ ያለውን ስእለት እንድንሳል አያስገድደንም። አንዴ ከተሳልን በኋላ ግን ቃላችንን እንድናከብር ይጠብቅብናል።—መዝ. 116:12, 14
5 ራስን በመወሰን እና በጥምቀት መካከል ምን ዝምድና አለ? ራስን መወሰን በአንተና በይሖዋ መካከል ብቻ ያለ ጉዳይ ነው፤ ይህን ውሳኔ ማድረግህን ሌላ ሰው ሊያውቅ አይችልም። ጥምቀት ደግሞ በሕዝብ ፊት የሚፈጸም ክንውን ሲሆን አብዛኛውን ጊዜ የሚካሄደው በወረዳ ወይም በክልል ስብሰባ ላይ ነው። በምትጠመቅበት ጊዜ ሌሎች ሰዎችም ራስህን ለይሖዋ መወሰንህን ማየት ይችላሉ። ስለዚህ መጠመቅህ ይሖዋን በሙሉ ልብህ፣ በሙሉ ነፍስህ፣ በሙሉ አእምሮህና በሙሉ ኃይልህ እንደምትወደው እንዲሁም እሱን ለዘላለም ለማገልገል እንደወሰንክ ሰዎች እንዲያዩ ያደርጋል።—ማር. 12:30
6 መጠመቅ የግድ አስፈላጊ ነው? አንደኛ ጴጥሮስ 3:18-22 ምን እንደሚል ልብ በል። (ጥቅሱን አንብብ።) የኖኅ መርከብ ኖኅ እምነት እንዳለው የሚያረጋግጥ በዓይን የሚታይ ማስረጃ እንደነበረ ሁሉ ጥምቀትም ራስህን ለይሖዋ መወሰንህን የሚያሳይ ግልጽ ማስረጃ ነው። ይሁንና መጠመቅ በእርግጥ አስፈላጊ ነው? በሚገባ። ጴጥሮስ ምክንያቱን ገልጿል። አንደኛ፣ ጥምቀት ‘ያድናል።’ በኢየሱስ ላይ እምነት እንዳለን ይኸውም ኢየሱስ እንደሞተልን፣ ተነስቶ ወደ ሰማይ እንደሄደና ‘በአምላክ ቀኝ እንደሚገኝ’ እንደምናምን በተግባር ካሳየን ጥምቀት ሊያድነን ይችላል።
7 በሁለተኛ ደረጃ ደግሞ ጥምቀት “ጥሩ ሕሊና” ያስገኛል። ራሳችንን ለአምላክ ወስነን ስንጠመቅ ከእሱ ጋር ልዩ የሆነ ዝምድና ይኖረናል። ከልባችን ንስሐ በመግባታችንና በቤዛው ላይ እምነት በማሳደራችን አምላክ ኃጢአታችንን ይቅር ይልልናል። በዚህ መንገድ በእሱ ፊት ጥሩ ሕሊና መያዝ እንችላለን።
8 ለመጠመቅ እንድትወስን የሚያነሳሳህ ምን ሊሆን ይገባል? መጽሐፍ ቅዱስን በትጋት በማጥናትህ ስለ ይሖዋ ባሕርያትና ነገሮችን ስለሚያከናውንበት መንገድ ብዙ ትምህርት ቀስመሃል። ስለ ይሖዋ በተማርከው ነገር ልብህ ስለተነካ ለእሱ ጥልቅ ፍቅር አዳብረሃል። ለመጠመቅ እንድትወስን የሚያነሳሳህ ዋነኛ ምክንያት ለይሖዋ ያለህ ፍቅር መሆን ይኖርበታል።
9 ለመጠመቅ እንድትወስን የሚያነሳሳህ ሌላው ምክንያት የመጽሐፍ ቅዱስን እውነቶች መማርህና አምነህ መቀበልህ ነው። ኢየሱስ ለተከታዮቹ ሰዎችን ደቀ መዛሙርት እንዲያደርጉ ተልእኮ በሰጠበት ወቅት ምን እንዳለ ልብ በል። (ማቴዎስ 28:19, 20⁠ን አንብብ።) ኢየሱስ ሰዎች መጠመቅ ያለባቸው “በአብ፣ በወልድና በመንፈስ ቅዱስ ስም” እንደሆነ ተናግሯል። ታዲያ ይህ ምን ማለት ነው? በሙሉ ልብህ መጽሐፍ ቅዱስ ስለ ይሖዋ፣ ስለ ልጁ ስለ ኢየሱስና ስለ መንፈስ ቅዱስ የሚያስተምረውን እውነት ማመን አለብህ ማለት ነው። እነዚህ እውነቶች ልብህን የመንካት ከፍተኛ ኃይል አላቸው። (ዕብ. 4:12) ከእነዚህ እውነቶች መካከል አንዳንዶቹን እስቲ እንመልከት።
10 አብን በተመለከተ የሚከተሉትን እውነቶች የተማርክበትን ጊዜ መለስ ብለህ አስብ፦ የአብ ‘ስም ይሖዋ ነው’፤ እሱ “በመላው ምድር ላይ ልዑል” ነው፤ ከዚህም ሌላ ‘እውነተኛው አምላክ’ እሱ ብቻ ነው። (መዝ. 83:18፤ ኢሳ. 37:16) እሱ ፈጣሪያችን ነው፤ እንዲሁም “ማዳን የይሖዋ ነው።” (መዝ. 3:8፤ 36:9) ይሖዋ ከኃጢአትና ከሞት ነፃ እንድንወጣ የሚያስችለንን ዝግጅት ያደረገልን ከመሆኑም ሌላ ለዘላለም የመኖር ተስፋ ሰጥቶናል። (ዮሐ. 17:3) ራስህን መወሰንህና መጠመቅህ የይሖዋ ምሥክር እንደሆንክ ያሳያል። (ኢሳ. 43:10-12) ስትጠመቅ በአምላክ ስም በመጠራታቸው የሚኮሩና ስሙን ለሌሎች የሚያሳውቁ በዓለም ዙሪያ ያሉ የይሖዋ አገልጋዮችን ያቀፈውን ቤተሰብ ትቀላቀላለህ።—መዝ. 86:12
11 መጽሐፍ ቅዱስ ስለ አብ ምን እንደሚያስተምር መረዳት በእርግጥም ታላቅ መብት ነው! እነዚህን ውድ እውነቶች አምነህ ስትቀበል ራስህን ለይሖዋ ለመወሰንና ለመጠመቅ ትነሳሳለህ።
12 ወልድን በተመለከተ የሚከተሉትን እውነቶች ስትማር ምን ተሰምቶህ ነበር? በጽንፈ ዓለሙ ውስጥ ሁለተኛውን ቦታ የያዘው ኢየሱስ ነው። ኢየሱስ ቤዛችን ነው። በፈቃደኝነት ሕይወቱን ለእኛ ሲል አሳልፎ ሰጥቷል። በቤዛው ላይ እምነት እንዳለን በተግባር የምናሳይ ከሆነ የኃጢአት ይቅርታ፣ ከአምላክ ጋር ወዳጅነት የመመሥረት መብት እንዲሁም የዘላለም ሕይወት እናገኛለን። (ዮሐ. 3:16) ኢየሱስ ሊቀ ካህናታችን ነው። ከቤዛው ጥቅም እንድናገኝና ከአምላክ ጋር የጠበቀ ወዳጅነት እንድንመሠርት ሊረዳን ይፈልጋል። (ዕብ. 4:15፤ 7:24, 25) ኢየሱስ የአምላክ መንግሥት ንጉሥ እንደመሆኑ መጠን ይሖዋ ስሙን የሚያስቀድሰው፣ ክፋትን የሚያጠፋው እንዲሁም ገነት በምትሆነው ምድር ውስጥ ዘላለማዊ በረከቶችን የሚያመጣው በእሱ አማካኝነት ነው። (ማቴ. 6:9, 10፤ ራእይ 11:15) ኢየሱስ አርዓያችን ነው። (1 ጴጥ. 2:21) በሕይወቱ ውስጥ የአምላክን ፈቃድ በማስቀደም ረገድ ግሩም ምሳሌ ትቶልናል።—ዮሐ. 4:34
13 መጽሐፍ ቅዱስ ስለ ኢየሱስ የሚያስተምረውን እውነት አምነህ ስትቀበል ለአምላክ ውድ ልጅ ፍቅር ይኖርሃል። ይህ ፍቅር የኢየሱስን ምሳሌ በመከተል በሕይወትህ ውስጥ የይሖዋን ፈቃድ እንድታስቀድም ያነሳሳሃል። በውጤቱም ራስህን ለይሖዋ ለመወሰንና ለመጠመቅ ትገፋፋለህ።
14 መንፈስ ቅዱስን በተመለከተ የሚከተሉትን እውነቶች ስትማር ምን ተሰምቶህ ነበር? መንፈስ ቅዱስ የራሱ ማንነት ያለው አካል ሳይሆን በሥራ ላይ ያለ የአምላክ ኃይል ነው። ይሖዋ መጽሐፍ ቅዱስን ያስጻፈው በመንፈስ ቅዱስ አማካኝነት ነው፤ መንፈስ ቅዱስ በቃሉ ውስጥ የምናነበውን ሐሳብ እንድንረዳና በሥራ ላይ እንድናውል ይረዳናል። (ዮሐ. 14:26፤ 2 ጴጥ. 1:21) ይሖዋ በመንፈስ ቅዱስ አማካኝነት “ከሰብዓዊ ኃይል በላይ የሆነ” ኃይል ይሰጠናል። (2 ቆሮ. 4:7) መንፈስ ቅዱስ ምሥራቹን እንድንሰብክ፣ ፈታኝ ሁኔታዎችን እንድንወጣ፣ የተስፋ መቁረጥ ስሜትን እንድናሸንፍ እንዲሁም መከራን በጽናት እንድንቋቋም ብርታት ይሰጠናል። በተጨማሪም “የመንፈስ ፍሬ” ገጽታ የሆኑትን ግሩም ባሕርያት እንድናንጸባርቅ ይረዳናል። (ገላ. 5:22) አምላክ ለሚታመኑበትና ከልባቸው ለሚለምኑት ሰዎች መንፈስ ቅዱስን በነፃ ይሰጣል።—ሉቃስ 11:13
15 የይሖዋ ሕዝቦች እሱን ማገልገላቸውን እንዲቀጥሉ መንፈስ ቅዱስ እንደሚረዳቸው ማወቃችን ምንኛ የሚያጽናና ነው! ስለ መንፈስ ቅዱስ የተማርካቸውን እውነቶች አምነህ ስትቀበል ራስህን ለአምላክ ለመወሰንና ለመጠመቅ ትነሳሳለህ።
16 ራስህን ለአምላክ ለመወሰንና ለመጠመቅ የምታደርገው ውሳኔ ትልቅ ቦታ የሚሰጠው እርምጃ ነው። እስካሁን እንደተመለከትነው ይህን ውሳኔ ለማድረግ፣ “ወጪውን” ለማውጣት ማለትም ፈተናዎቹን ለመጋፈጥና መሥዋዕት ለመክፈል ፈቃደኛ መሆን ይኖርብሃል። ሆኖም የምታገኘው በረከት ከምትከፍለው መሥዋዕት በእጅጉ የላቀ ነው። ጥምቀት ሊያድንህ ይችላል፤ እንዲሁም በአምላክ ፊት ጥሩ ሕሊና እንዲኖርህ ይረዳሃል። ለመጠመቅ እንድትወስን የሚያነሳሳህ ዋነኛ ምክንያት ለይሖዋ አምላክ ያለህ ፍቅር መሆን ይኖርበታል። በተጨማሪም ስለ አብ፣ ስለ ወልድና ስለ መንፈስ ቅዱስ የተማርካቸውን እውነቶች በሙሉ ልብህ አምነህ መቀበል ይኖርብሃል። ታዲያ እስካሁን ከተወያየንባቸው ነጥቦች አንጻር “ለመጠመቅ ዝግጁ ነኝ?” ለሚለው ጥያቄ ምን መልስ ትሰጣለህ?
ከመጠመቅህ በፊት ምን ማድረግ ይኖርብሃል?
17 ለመጠመቅ ዝግጁ እንደሆንክ የሚሰማህ ከሆነ ከይሖዋ ጋር ጥሩ ዝምድና ለመመሥረት እስካሁን ድረስ ብዙ እርምጃዎችን ወስደህ መሆን አለበት። መጽሐፍ ቅዱስን በቋሚነት በመማርህ ስለ ይሖዋና ስለ ኢየሱስ ብዙ ነገሮችን አውቀሃል። እምነትም አዳብረሃል። (ዕብ. 11:6) በመጽሐፍ ቅዱስ ውስጥ በሚገኙት ይሖዋ የሰጠን ተስፋዎች ላይ ሙሉ እምነት አለህ፤ እንዲሁም በኢየሱስ መሥዋዕት ማመንህ ከኃጢአትና ከሞት እንደሚያድንህ ትተማመናለህ። ከኃጢአትህ ንስሐ ገብተሃል፤ ይኸውም በፈጸምከው በደል በመጸጸት ይሖዋ ይቅር እንዲልህ ለምነኸዋል። በተጨማሪም ተመልሰሃል፤ በሌላ አባባል መጥፎ አኗኗርህን በመተው አምላክን በሚያስደስት መንገድ መኖር ጀምረሃል። (ሥራ 3:19) ስለ እምነትህ ለሌሎች ለመናገር ትጓጓለህ። ያልተጠመቀ አስፋፊ ለመሆን ብቃቱን ስላሟላህ ከጉባኤው ጋር ማገልገል ጀምረሃል። (ማቴ. 24:14) እነዚህን ወሳኝ እርምጃዎች በመውሰድህ ይሖዋ በጣም ይኮራብሃል። ልቡን በእጅጉ ደስ አሰኝተኸዋል።—ምሳሌ 27:11
18 ከመጠመቅህ በፊት ልታደርጋቸው የሚገቡ ሌሎች ነገሮችም አሉ። ቀደም ሲል እንደተመለከትነው ራስህን ለአምላክ መወሰን ይኖርብሃል። ወደ ይሖዋ ልባዊ ጸሎት በማቅረብ ሕይወትህን በሙሉ የእሱን ፈቃድ እንደምትፈጽም ቃል መግባት አለብህ። (1 ጴጥ. 4:2) ከዚያም መጠመቅ እንደምትፈልግ ለሽማግሌዎች አካል አስተባባሪው ንገረው። እሱም ሽማግሌዎች እንዲያነጋግሩህ ዝግጅት ያደርጋል። ከእነዚህ ሽማግሌዎች ጋር መነጋገር ሊያስፈራህ አይገባም። እነዚህ ወንድሞች በደንብ እንደሚያውቁህና እንደሚወዱህ አትጠራጠር። ሽማግሌዎቹ የተማርካቸውን መሠረታዊ የመጽሐፍ ቅዱስ እውነቶች አብረውህ ይከልሳሉ። ይህን የሚያደርጉት እነዚህን ትምህርቶች በደንብ መረዳትህን ብሎም ራስን መወሰንና መጠመቅ ያለውን ትርጉም መገንዘብህን ለማረጋገጥ ነው። ለመጠመቅ ዝግጁ እንደሆንክ ከተሰማቸው በቀጣዩ የወረዳ ወይም የክልል ስብሰባ ላይ መጠመቅ እንደምትችል ይነግሩሃል።
ከተጠመቅክ በኋላ ምን ማድረግ ይኖርብሃል?
19 ከተጠመቅክ በኋላስ ምን ማድረግ ይኖርብሃል? ራስን መወሰን ስእለት እንደሆነና ይሖዋ ስእለትህን እንድትፈጽም እንደሚጠብቅብህ አስታውስ። ስለዚህ ከተጠመቅክ በኋላ፣ ራስህን ስትወስን የገባኸውን ቃል መጠበቅ አለብህ። እንዲህ ማድረግ የምትችለው እንዴት ነው?
20 ከጉባኤው ጋር ተቀራርበህ ኑር። ከተጠመቅክበት ጊዜ አንስቶ ‘የወንድማማች ማኅበሩ’ ክፍል እንደሆንክ አስታውስ። (1 ጴጥ. 2:17) በጉባኤው ውስጥ ያሉ ወንድሞችና እህቶች መንፈሳዊ ቤተሰቦችህ ናቸው። በስብሰባዎች ላይ አዘውትረህ በመገኘት ከእነሱ ጋር ያለህን ወዳጅነት ማጠናከር ትችላለህ። በየዕለቱ የአምላክን ቃል አንብብ እንዲሁም ባነበብከው ነገር ላይ አሰላስል። (መዝ. 1:1, 2) የተወሰነ የመጽሐፍ ቅዱስ ክፍል ካነበብክ በኋላ ስላነበብከው ነገር ጊዜ ወስደህ በጥልቀት አስብ። ይህም ያነበብከው ሐሳብ ልብህን እንዲነካው ያስችላል። በተጨማሪም ‘ሳታሰልስ ጸልይ።’ (ማቴ. 26:41) ልባዊ ጸሎት ማቅረብህ ወደ ይሖዋ ይበልጥ እንድትቀርብ ይረዳሃል። ‘ከሁሉ አስቀድመህ የአምላክን መንግሥት ፈልግ።’ (ማቴ. 6:33) ይህን ማድረግ የምትችለው በሕይወትህ ውስጥ ለስብከቱ ሥራ ቅድሚያ በመስጠት ነው። አዘውትረህ በአገልግሎት መካፈልህ እምነትህ ጠንካራ ሆኖ እንዲቀጥል ይረዳሃል፤ ከዚህም በተጨማሪ ሌሎችም የዘላለም ሕይወት እንዲያገኙ መርዳት ትችል ይሆናል።—1 ጢሞ. 4:16
21 በሕይወትህ ውስጥ ትልቁን ቦታ የሚይዘው ውሳኔ ራስህን ለይሖዋ ወስነህ ለመጠመቅ የምታደርገው ውሳኔ ነው። እርግጥ ይህ ውሳኔ መሥዋዕት እንደሚያስከፍል የታወቀ ነው። ይሁንና ይህን ማድረጉ የሚያስቆጭ ነው? በጭራሽ! በዚህ አሮጌ ዓለም ውስጥ የሚያጋጥምህ ማንኛውም ፈተና “ጊዜያዊና ቀላል” ነው። (2 ቆሮ. 4:17) በአንጻሩ ግን መጠመቅህ በአሁኑ ጊዜ አርኪ የሆነ ሕይወት፣ ወደፊት ደግሞ “እውነተኛ የሆነውን ሕይወት” እንድታገኝ መንገድ ይከፍትልሃል። (1 ጢሞ. 6:19) እንግዲያው እባክህ “ለመጠመቅ ዝግጁ ነኝ?” የሚለውን ጥያቄ በጸሎት ታግዘህ በጥሞና አስብበት።
ምን ብለህ ትመልሳለህ?
▪ ራስን መወሰንን እና ጥምቀትን በተመለከተ ምን ማወቅ ይኖርብሃል?
▪ ከመጠመቅህ በፊት ምን ማድረግ ይኖርብሃል?
▪ ከተጠመቅክ በኋላ ምን ማድረግ ይኖርብሃል?
መዝሙር 50 ራሴን ለአምላክ ለመወሰን ያቀረብኩት ጸሎት
[የግርጌ ማስታወሻዎች]
ለመጠመቅ እያሰብክ ነው? ከሆነ ይህ ርዕስ በዋነኝነት የተዘጋጀው ለአንተ ነው። በዚህ ርዕስ ውስጥ ከጥምቀት ጋር በተያያዘ በአንዳንድ ቁልፍ ጥያቄዎች ላይ እንወያያለን። የእነዚህ ጥያቄዎች መልስ ለመጠመቅ ዝግጁ መሆን አለመሆንህን ለማወቅ ይረዳሃል።
“በጥምቀትህ ቀን የምትመልሳቸው ሁለት ጥያቄዎች” የሚለውን ሣጥን ተመልከት።
መጽሐፍ ቅዱስ ምን ያስተምረናል? የተባለውን መጽሐፍ ምዕራፍ 18 ተመልከት።
መጽሐፍ ቅዱስ ምን ያስተምረናል? እና ከአምላክ ፍቅር ሳትወጡ ኑሩ የተባሉትን መጻሕፍት አጥንተህ ካልጨረስክ ሁለቱንም መጻሕፍት እስክትጨርስ ድረስ ከአስጠኚህ ጋር ማጥናት ይኖርብሃል።
[የአንቀጾቹ ጥያቄዎች]
 1. አንድ ሰው ቤት መገንባት ከመጀመሩ በፊት ምን ማድረግ ይኖርበታል?
 2. በሉቃስ 14:27-30 ላይ በተገለጸው መሠረት ከመጠመቅህ በፊት ስለ ምን ነገር በጥሞና ማሰብ ይኖርብሃል?
 3. በዚህ ርዕስ ውስጥ ምን እንመለከታለን?
 4. (ሀ) ራስን መወሰን ሲባል ምን ማለት ነው? (ለ) በማቴዎስ 16:24 ላይ በተገለጸው መሠረት ‘ራስን መካድ’ ሲባል ምን ማለት ነው?
 5. ራስን በመወሰን እና በጥምቀት መካከል ምን ዝምድና አለ?
6-7. በ1 ጴጥሮስ 3:18-22 ላይ በተገለጸው መሠረት ጥምቀት አስፈላጊ የሆነባቸው ሁለት ምክንያቶች የትኞቹ ናቸው?
 8. ለመጠመቅ እንድትወስን የሚያነሳሳህ ምን ሊሆን ይገባል?
 9. በማቴዎስ 28:19, 20 ላይ በተገለጸው መሠረት በአብ፣ በወልድና በመንፈስ ቅዱስ ስም መጠመቅ ሲባል ምን ማለት ነው?
10-11. አብን በተመለከተ የተማርካቸውና አምነህ የተቀበልካቸው እውነቶች የትኞቹ ናቸው?
12-13. ወልድን በተመለከተ የተማርካቸውና አምነህ የተቀበልካቸው እውነቶች የትኞቹ ናቸው?
14-15. መንፈስ ቅዱስን በተመለከተ የተማርካቸውና አምነህ የተቀበልካቸው እውነቶች የትኞቹ ናቸው?
16. እስካሁን ድረስ የትኞቹን ነገሮች ተመልክተናል?
17. አንድ ሰው ከመጠመቁ በፊት የሚወስዳቸው አንዳንድ እርምጃዎች የትኞቹ ናቸው?
18. ከመጠመቅህ በፊት ልታደርጋቸው የሚገቡ ሌሎች ነገሮች የትኞቹ ናቸው?
19-20. ከተጠመቅክ በኋላ ምን ማድረግ ይኖርብሃል? እንዲህ ማድረግ የምትችለውስ እንዴት ነው?
21. መጠመቅህ ምን ያስገኝልሃል?
[በገጽ 12 ላይ የሚገኝ ሣጥን]
በጥምቀትህ ቀን የምትመልሳቸው ሁለት ጥያቄዎች
1. ከኃጢአታችሁ ንስሐ በመግባት፣ ራሳችሁን ለይሖዋ በመወሰንና ይሖዋ በኢየሱስ ክርስቶስ በኩል ያደረገውን የመዳን ዝግጅት በመቀበል ለመጠመቅ ዝግጁ ሆናችኋል?
2. መጠመቃችሁ በይሖዋ ድርጅት ውስጥ ከታቀፉት የይሖዋ ምሥክሮች እንደ አንዱ እንደሚያስቆጥራችሁ ተገንዝባችኋል?
[በገጽ 11 ላይ የሚገኝ ሣጥን]
ከመጠመቅህ በፊት፦
ይሖዋንና ኢየሱስን በደንብ እወቅ
እምነት አዳብር
ከኃጢአትህ ንስሐ ገብተህ ተመለስ
ራስህን ለአምላክ ወስን
ከተጠመቅክ በኋላ፦
በየዕለቱ የአምላክን ቃል አንብብ እንዲሁም አሰላስል
ሳታሰልስ ጸልይ
ከሁሉ አስቀድመህ የአምላክን መንግሥት ፈልግ
​​​​









^ አን.11 (ሥራ 15:5-20) ይሁንና ከፈሪሳውያን ሃይማኖታዊ ቡድን መካከል አማኞች የሆኑ አንዳንድ ሰዎች ከመቀመጫቸው ተነስተው “እነዚህን ሰዎች መግረዝና የሙሴን ሕግ እንዲጠብቁ ማዘዝ አስፈላጊ ነው” ሲሉ ተናገሩ። 6 ሐዋርያትና ሽማግሌዎችም ይህን ጉዳይ ለመመርመር ተሰበሰቡ። 7 ከብዙ ክርክር በኋላ ጴጥሮስ ተነስቶ እንዲህ አላቸው፦ “ወንድሞች፣ አሕዛብ የምሥራቹን ቃል ከእኔ አፍ ሰምተው እንዲያምኑ አምላክ ገና ከመጀመሪያው ከእናንተ መካከል እኔን እንደመረጠኝ በሚገባ ታውቃላችሁ። 8 ልብን የሚያውቀው አምላክ ለእኛ እንዳደረገው ሁሉ ለእነሱም መንፈስ ቅዱስን በመስጠት መሠከረላቸው። 9 ደግሞም በእኛና በእነሱ መካከል ምንም ልዩነት አላደረገም፤ ከዚህ ይልቅ በእምነታቸው የተነሳ ልባቸውን አነጻ። 10 ታዲያ አባቶቻችንም ሆኑ እኛ ልንሸከመው ያልቻልነውን ቀንበር በደቀ መዛሙርቱ ጫንቃ ላይ በመጫን አሁን አምላክን ለምን ትፈታተናላችሁ? 11 በአንጻሩ ግን እኛ የምንድነው በጌታ ኢየሱስ ጸጋ አማካኝነት እንደሆነ እናምናለን፤ እነሱም ቢሆኑ ይህንኑ ያምናሉ።” 12 በዚህ ጊዜ የተሰበሰበው ሰው ሁሉ ጸጥ አለ፤ በርናባስና ጳውሎስ፣ አምላክ በእነሱ አማካኝነት በአሕዛብ መካከል ያከናወናቸውን በርካታ ተአምራዊ ምልክቶችና ድንቅ ነገሮች ሲናገሩም ያዳምጥ ጀመር። 13 እነሱ ተናግረው ካበቁ በኋላ ያዕቆብ እንዲህ ሲል መለሰ፦ “ወንድሞች፣ ስሙኝ። 14 አምላክ ከአሕዛብ መካከል ለስሙ የሚሆኑ ሰዎችን ለመውሰድ ለመጀመሪያ ጊዜ እንዴት ለእነሱ ትኩረት እንደሰጠ ሲምዖን* በሚገባ ተርኳል። 15 እንዲህ ተብሎ የተጻፈው የነቢያት ቃልም ከዚህ ጋር ይስማማል፦ 16 ‘ከዚህ በኋላ ተመልሼ የፈረሰውን የዳዊትን ድንኳን* ዳግመኛ አቆማለሁ፤ ፍርስራሹንም አድሼ ዳግም እገነባዋለሁ፤ 17 ይህን የማደርገው የቀሩት ሰዎች፣ ከብሔራት ከመጡት በስሜ የተጠሩ ሰዎች ጋር አንድ ላይ ሆነው ይሖዋን* ከልብ እንዲፈልጉ ነው በማለት እነዚህን ነገሮች የሚያደርገው ይሖዋ* ተናግሯል፤ 18 እነዚህም ነገሮች ከጥንት ዘመን ጀምሮ ይታወቃሉ።’ 19 ስለዚህ እንደ እኔ ሐሳብ ከሆነ፣* ተለውጠው አምላክን ማምለክ የጀመሩትን አሕዛብ ባናስቸግራቸው ይሻላል፤ 20 ከዚህ ይልቅ በጣዖት ከረከሱ ነገሮች፣ ከፆታ ብልግና፣* ታንቆ ከሞተ* እንስሳ ሥጋ እንዲሁም ከደም እንዲርቁ እንጻፍላቸው።

የስምዖን ጴጥሮስ ስም ሌላ አጠራር ነው።
ወይም “ዳስ፤ ቤት።”
ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።
ወይም “እንደ እኔ ውሳኔ ከሆነ።”
ግሪክኛ፣ ፖርኒያ። የቃላት መፍቻውን ተመልከት።
ወይም “ደሙ ሳይፈስ ከተገደለ።”





^ ***sjj መዝ. 40 የማን ንብረት ነን?***
መዝሙር 40
የማን ንብረት ነን?
(ሮም 14:8)
1. ’ምትኖረው ለማን ነው?
ማንን ነው ’ምታመልከው?
ልትገዛለት የምትመርጠው፣
ጌታህ ’ሚሆነው እሱ ነው።
ለሁለት አማልክት
ልብን ከፍሎ በመስጠት፣
ሁለቱን መውደድ ስለማይቻል
መወሰን ይገባሃል።
2. ’ምትኖረው ለማን ነው?
ማንን ነው ’ምታመልከው?
አንደኛው እውነት፣ ሌላው ሐሰት
ናቸውና አንዱን ምረጥ።
ታማኝ የምትሆነው
ለዚህ ዓለም ቄሳር ነው?
ወይስ ለእውነተኛው አምላክህ
ዘወትር ትገዛለህ?
3. እኔ የምኖረው፣
ሁሌም የምታዘዘው፣
የተሳልኩትን ’ምፈጽመው
ሰማይ ላለው አምላኬ ነው።
በዋጋ ገዝቶኛል፤
ታማኝ ልሆን ይገባል።
መላ ሕይወቴን ሰጥቼዋለሁ፤
ስሙን አወድሳለሁ።
(በተጨማሪም ኢያሱ 24:15⁠ን፣ መዝ. 116:14, 18⁠ን እና 2 ጢሞ. 2:19⁠ን ተመልከት።)



^ ***sjj መዝ. 3 ኃይላችን፣ ተስፋችን፣ ትምክህታችን***
መዝሙር 3
ኃይላችን፣ ተስፋችን፣ ትምክህታችን
(ምሳሌ 14:26)
1. ይሖዋ ሆይ፣ ተስፋ ሰጠኸን፤
ከፍ አ’ርገን ’ምናየው።
ወደር የሌለው ተስፋ ነው፤
ዓለም ሁሉ ይስማው።
ሆኖም የሕይወት ውጣ ውረድ
አንዳንዴ ይከብደናል፤
የሰጠኸን ብሩህ ተስፋም
ይጨልምብናል።
(አዝማች)
ኃይላችን፣ ተስፋችን፣
ትምክ’ታችን ነህ።
ሁሌም ትደግፈናለህ።
ቃልህን ስንሰብክ
ልበ ሙሉ ነን፤
መታመኛችን አንተ ነህ።
2. አምላክ ሆይ፣ ችግር ሲያጋጥመን
እንዳንረሳ እርዳን፤
ከጎናችን እንደምትሆን፣
እንደምታጽናናን።
ይህን ስናስብ ደስ ይለናል፤
ኃይላችን ይታደሳል።
ስለ ስምህ ለመናገር
ድፍረት ይኖረናል።
(አዝማች)
ኃይላችን፣ ተስፋችን፣
ትምክ’ታችን ነህ።
ሁሌም ትደግፈናለህ።
ቃልህን ስንሰብክ
ልበ ሙሉ ነን፤
መታመኛችን አንተ ነህ።
(በተጨማሪም መዝ. 72:13, 14⁠ን፣ ምሳሌ 3:5, 6, 26⁠ን እና ኤር. 17:7⁠ን ተመልከት።)









^ አን.4 (ሉቃስ 1:26-38) ኤልሳቤጥ በፀነሰች በስድስተኛ ወሯ አምላክ መልአኩ ገብርኤልን በገሊላ ወደምትገኝ ናዝሬት ወደተባለች ከተማ ላከው፤ 27 የተላከውም ከዳዊት ቤት ለሆነ ዮሴፍ ለሚባል ሰው ወደታጨች አንዲት ድንግል ሲሆን የድንግሊቱም ስም ማርያም ነበር። 28 መልአኩም ገብቶ “እጅግ የተባረክሽ ሆይ፣ ሰላም ለአንቺ ይሁን፤ ይሖዋ* ከአንቺ ጋር ነው” አላት። 29 እሷ ግን በንግግሩ በጣም ደንግጣ ይህ ሰላምታ ምን ትርጉም እንዳለው ለመረዳት በውስጧ ታስብ ጀመር። 30 ስለዚህ መልአኩ እንዲህ አላት፦ “ማርያም ሆይ፣ በአምላክ ፊት ሞገስ ስላገኘሽ አትፍሪ። 31 እነሆም፣ ትፀንሻለሽ፤ ወንድ ልጅም ትወልጃለሽ፤ ስሙንም ኢየሱስ ትዪዋለሽ። 32 እሱም ታላቅ ይሆናል፤ የልዑሉም አምላክ ልጅ ይባላል፤ ይሖዋ* አምላክም የአባቱን የዳዊትን ዙፋን ይሰጠዋል፤ 33 በያዕቆብ ቤትም ላይ ለዘላለም ንጉሥ ሆኖ ይገዛል፤ ለመንግሥቱም መጨረሻ የለውም።” 34 ማርያም ግን መልአኩን “እኔ ከወንድ ጋር ግንኙነት ፈጽሜ ስለማላውቅ ይህ እንዴት ሊሆን ይችላል?” አለችው። 35 መልአኩም መልሶ እንዲህ አላት፦ “መንፈስ ቅዱስ በአንቺ ላይ ይመጣል፤ የልዑሉም ኃይል በአንቺ ላይ ያርፋል። ስለሆነም የሚወለደው ልጅ ቅዱስና የአምላክ ልጅ ይባላል። 36 እነሆ፣ ዘመድሽ ኤልሳቤጥም በስተርጅናዋ ወንድ ልጅ ፀንሳለች፤ መሃን ትባል የነበረ ቢሆንም ይኸው ስድስተኛ ወሯን ይዛለች፤ 37 አምላክ የተናገረው ቃል ሳይፈጸም አይቀርምና።”* 38 በዚህ ጊዜ ማርያም “እነሆ፣ እኔ የይሖዋ* ባሪያ ነኝ! እንደ ቃልህ ይሁንልኝ” አለች። ከዚያም መልአኩ ተለይቷት ሄደ።

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።
ወይም “አምላክ የሚሳነው ነገር የለምና።”
ከተጨማሪው መረጃ ላይ ሀ5ን ተመልከት።


^ አን.14 (ሉቃስ 2:8-19) በዚያው ክልል፣ ሌሊት* ሜዳ ላይ መንጎቻቸውን ሲጠብቁ የሚያድሩ እረኞች ነበሩ። 9 በድንገት የይሖዋ* መልአክ መጥቶ በፊታቸው ቆመ፤ የይሖዋም* ክብር በዙሪያቸው አንጸባረቀ፤ እነሱም በታላቅ ፍርሃት ተዋጡ። 10 መልአኩ ግን እንዲህ አላቸው፦ “አትፍሩ፤ እነሆ፣ ለሰዎች ሁሉ ታላቅ ደስታ የሚያስገኝ ምሥራች እነግራችኋለሁ፤ 11 በዛሬው ዕለት በዳዊት ከተማ አዳኝ ተወልዶላችኋልና፤ እሱም ጌታ ክርስቶስ ነው። 12 ይህም ምልክት ይሁናችሁ፦ አንድ ሕፃን በጨርቅ ተጠቅልሎ በግርግም ተኝቶ ታገኛላችሁ።” 13 በድንገት ብዙ የሰማይ ሠራዊት ከመልአኩ ጋር ታዩ፤ አምላክንም እያመሰገኑ እንዲህ አሉ፦ 14 “በሰማያት ለአምላክ ክብር ይሁን፤ በምድርም አምላክ ሞገስ ለሚያሳያቸው ሰዎች ሰላም ይሁን።” 15 መላእክቱም ከእነሱ ተለይተው ወደ ሰማይ ከሄዱ በኋላ እረኞቹ እርስ በርሳቸው “አሁኑኑ ወደ ቤተልሔም ሄደን ይሖዋ* በገለጠልን መሠረት በዚያ የተፈጸመውን ነገር ማየት አለብን” ተባባሉ። 16 በፍጥነትም ሄደው ማርያምንና ዮሴፍን አገኟቸው፤ ሕፃኑም በግርግም ተኝቶ ነበር። 17 ይህን ባዩ ጊዜ ስለ ሕፃኑ የተነገራቸውን መልእክት አወሩ። 18 ይህን የሰሙ ሰዎች ሁሉ እረኞቹ በነገሯቸው ነገር ተደነቁ፤ 19 ማርያም ግን የሰማቻቸውን ነገሮች በውስጧ ይዛ በልቧ ታሰላስል ነበር።

ይህ ቃል አራቱን የሌሊት ክፍለ ጊዜያት ያመለክታል። ማር 13:35 ላይ የሚገኘውን የግርጌ ማስታወሻ ተመልከት።
ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።


^ አን.14 (ሉቃስ 2:25-38) እነሆም፣ በኢየሩሳሌም ስምዖን የሚባል አንድ ሰው ነበር፤ እሱም አምላክ እስራኤልን የሚያጽናናበትን ጊዜ የሚጠባበቅ ጻድቅና ለአምላክ ያደረ ሰው ነበር፤ መንፈስ ቅዱስም በእሱ ላይ ነበር። 26 በተጨማሪም ይሖዋ* የቀባውን* ሳያይ እንደማይሞት አምላክ በመንፈስ ቅዱስ ገልጦለት ነበር። 27 እሱም በዚህ ጊዜ በመንፈስ ተመርቶ ወደ ቤተ መቅደሱ መጣ፤ ሕጉ ለልጁ* እንዲደረግ በሚያዘው የተለመደ ሥርዓት መሠረት ወላጆቹ ሕፃኑን ኢየሱስን ይዘውት በገቡ ጊዜ 28 ስምዖን ሕፃኑን ተቀብሎ አቀፈውና አምላክን አወደሰ፤ እንዲህም አለ፦ 29 “ሉዓላዊው ጌታ ሆይ፣ በተናገርከው ቃል መሠረት አሁን ባሪያህን በሰላም እንዲያርፍ ታደርገዋለህ፤ 30 ምክንያቱም ዓይኖቼ ሰዎችን የምታድንበትን መንገድ አይተዋል፤ 31 ይህም በሰዎች ሁሉ ፊት ያዘጋጀኸው ነው፤ 32 ደግሞም ብሔራትን የጋረደውን መሸፈኛ የሚገልጥ ብርሃን እንዲሁም የሕዝብህ የእስራኤል ክብር ነው።” 33 አባቱና እናቱም ስለ ልጁ በሚነገሩት ነገሮች ይደነቁ ነበር። 34 ስምዖንም እነሱን ከባረካቸው በኋላ እናቱን ማርያምን እንዲህ አላት፦ “እነሆ፣ ይህ ልጅ በእስራኤል ለብዙዎች መውደቅም ሆነ መነሳት ምክንያት ይሆናል፤ እንዲሁም ብዙዎች የሚቃወሙት ምልክት ይሆናል፤ 35 ይህም የሚሆነው በብዙዎች ልብ ውስጥ ያለው ሐሳብ ይገለጥ ዘንድ ነው፤ በአንቺም ውስጥ* ትልቅ ሰይፍ ያልፋል።” 36 ከአሴር ነገድ፣ የፋኑኤል ልጅ የሆነች ሐና የምትባል ነቢዪት ነበረች። ይህች ሴት በዕድሜ የገፋች ነበረች፤ ካገባች በኋላ* ከባሏ ጋር የኖረችው ለሰባት ዓመት ብቻ ነበር፤ 37 በዚህ ጊዜ 84 ዓመት የሆናት መበለት ነበረች። ሌትና ቀንም በጾምና በምልጃ ቅዱስ አገልግሎት እያቀረበች ከቤተ መቅደስ ፈጽሞ አትጠፋም ነበር። 38 በዚያን ሰዓትም ቀርባ አምላክን ታመሰግን ጀመር፤ አምላክ ኢየሩሳሌምን ነፃ ያወጣል ብለው ለሚጠባበቁም ሁሉ ስለ ሕፃኑ መናገር ጀመረች።

ከተጨማሪው መረጃ ላይ ሀ5ን ተመልከት።
ቃል በቃል “ክርስቶስን።”
ይኸውም በኩር ለሆነ ወንድ ልጅ።
ወይም “በነፍስሽም ውስጥ።”
ቃል በቃል “ከድንግልናዋ ጊዜ አንስቶ።”





^ ***sjj መዝ. 134 ልጆች ከአምላክ በአደራ የተሰጡ ናቸው***
መዝሙር 134
ልጆች ከአምላክ በአደራ የተሰጡ ናቸው
(መዝሙር 127:3-5)
1. ወንድ አባት ሲሆን ልጅ ሲያገኝ፣
ሴትም ወልዳ ስታቅፍ የራሷን ልጅ፣
አይዘንጉ የነሱ ብቻ
እንዳልሆነ ይህ ስጦታ።
ይህ አደራ ከይሖዋ ነው፤
ሕይወትና ፍቅር ከሚሰጠው።
እንዲመሯቸው በትክክል፣
ለወላጆች መመሪያ ሰጥቷል።
(አዝማች)
አደራ ነው ይህ ኃላፊነት፤
በ’ጃችሁ ነው ክቡር ሕይወት።
ታላቅ መብትም አግኝታችኋል፤
ልጁን ምሩት በአምላክ ቃል።
2. በልባችሁ ውስጥ አኑሩ፣
ት’ዛዛቱን አንድም ሳታስቀሩ።
ከዚያም አውሩ ለልጆቻችሁ፤
ይህን ማድረግ ነው ድርሻችሁ።
ስትጓዙ፣ አረፍ ስትሉ፣
ስትነሱም ቃሉን አስተምሯቸው።
ለወደፊቱ አስታውሰውት፣
ይባረኩ ታማኞች ሆነው።
(አዝማች)
አደራ ነው ይህ ኃላፊነት፤
በ’ጃችሁ ነው ክቡር ሕይወት።
ታላቅ መብትም አግኝታችኋል፤
ልጁን ምሩት በአምላክ ቃል።
(በተጨማሪም ዘዳ. 6:6, 7⁠ን፣ ኤፌ. 6:4⁠ን እና 1 ጢሞ. 4:16⁠ን ተመልከት።)



^ ***sjj መዝ. 133 በወጣትነታችሁ ይሖዋን አምልኩ***
መዝሙር 133
በወጣትነታችሁ ይሖዋን አምልኩ
(መክብብ 12:1)
1. ላምላክ ያደርን ወጣቶች በሙሉ
ዋጋ አለን፣ ውድ ነን በፊቱ።
አምላካችን እጅግ ይወደናል፤
በረከቶቹም ይከተሉናል።
2. ወላጆቻችን ያስቡልናል፤
ሁሌ ልናከብራቸው ይገባል።
በሰው ፊት ሞገስ ያስገኝልናል፤
በአምላክም ዘንድ ያስወድደናል።
3. ይሖዋን እናስብ ወጣት ሳለን፤
ለእውነትም አድናቆት ይኑረን።
ምርጣችንን ለአምላክ እንስጠው፤
በሕይወታችን እናስደስተው።
(በተጨማሪም መዝ. 71:17⁠ን፣ ሰቆ. 3:27⁠ን እና ኤፌ. 6:1-3⁠ን ተመልከት።)



^ ***rr ገጽ 69-70 “አሁን ፍጻሜሽ ደርሷል”***
17 በተጨማሪም የሕዝቅኤል ትንቢት በሃይማኖታዊ ድርጅቶች ላይ ጥቃት በሚሰነዘርበት ጊዜ አባላቱ ሃይማኖትን ለመታደግ ‘ወደ ውጊያ እንደማይሄዱ’ ያስገነዝበናል። ከዚህ ይልቅ “ጌታ ሆይ፣ ጌታ ሆይ” እያሉ የሚያሰሙት የእርዳታ ጩኸት ሰሚ እንዳላገኘ ሲገባቸው “እጃቸው ሁሉ ይዝላል”፤ ‘ብርክም ይይዛቸዋል።’ (ሕዝ. 7:3, 14, 17, 18፤ ማቴ. 7:21-23) እነዚህ ሰዎች ሌላስ ምን ያደርጋሉ? (ሕዝቅኤል 7:19-21⁠ን አንብብ።) ይሖዋ “ብራቸውን በየጎዳናው ይጥላሉ” ብሏል። ስለ ጥንቷ ኢየሩሳሌም ነዋሪዎች የተነገረው ይህ ሐሳብ በታላቁ መከራ ወቅት የሚሆነውን ነገር በግልጽ ያሳያል። በዚያ ጊዜ ሰዎች፣ እየመጣባቸው ካለው ጥፋት ገንዘብ ሊያድናቸው እንደማይችል ይገነዘባሉ።
18 ይህ የሕዝቅኤል ትንቢት ለእኛስ ምን ትምህርት ይዞልናል? ቅድሚያ ሊሰጠው ለሚገባው ነገር ቅድሚያ መስጠት እንዳለብን ያስገነዝበናል። የኢየሩሳሌም ነዋሪዎች ለምን ነገር ቅድሚያ መስጠት እንዳለባቸው ያስተዋሉት በከተማቸውም ሆነ በሕይወታቸው ላይ ጥፋት እንደተደቀነና ቁሳዊ ነገሮች ሊያድኗቸው እንደማይችሉ ከተገነዘቡ በኋላ እንደነበር ልብ በል። በዚህ ጊዜ ንብረታቸውን ሁሉ በመጣል “ከነቢይ ራእይ” መፈለግ ጀመሩ፤ ግን እርምጃ መውሰድ የሚችሉበት ጊዜ አምልጧቸዋል። (ሕዝ. 7:26) እኛ ግን የዚህ ክፉ ዓለም ፍጻሜ እንደቀረበ ገና ከወዲሁ አሳምረን እናውቃለን። ስለሆነም በአምላክ ተስፋዎች ላይ ያለን እምነት ቅድሚያ ሊሰጣቸው ለሚገቡ ነገሮች ቅድሚያ እንድንሰጥ አነሳስቶናል። በዚህም የተነሳ ዘላቂ ጥቅም ያለውንና መቼም ‘በጎዳና ላይ’ የማይጣለውን መንፈሳዊ ሀብት ለማካበት ጥረት እናደርጋለን።—ማቴዎስ 6:19-21, 24⁠ን አንብብ።



^ ***g 10/11 ገጽ 20 የጉርምስና ዕድሜ​—ሙሉ ሰው ለመሆን ዝግጅት የሚደረግበት ወቅት***
“ወላጆቼን በማንም አልለውጣቸውም”
  የይሖዋ ምሥክር የሆኑ ወላጆች በንግግራቸውም ሆነ ምሳሌ በመሆን ልጆቻቸው ከመጽሐፍ ቅዱስ መመሪያዎች ጋር ተስማምተው እንዲኖሩ ያስተምሯቸዋል። (ኤፌሶን 6:4) ይሁን እንጂ ይህን እንዲያደርጉ አያስገድዷቸውም። የይሖዋ ምሥክር የሆኑ ወላጆች እያንዳንዱ ልጅ ለአካለ መጠን ሲደርስ በየትኞቹ የሥነ ምግባር መሥፈርቶች መመራት እንደሚፈልግ ራሱ መወሰን እንደሚኖርበት ይገነዘባሉ።
  የ18 ዓመቷ አሽሊን ወላጆቿ ያስተማሯትን የሥነ ምግባር መሥፈርቶች ታምንባቸዋለች። እንዲህ ብላለች፦ “በሳምንት አንድ ቀን ሃይማኖታዊ ሥርዓት በማከናወን ብቻ ከመወሰን ይልቅ ለሃይማኖቴ በሕይወቴ ውስጥ ትልቅ ቦታ እሰጠዋለሁ። ከዚህም በተጨማሪ የጓደኛ ምርጫዬን፣ የምማረውን ትምህርትና የማነባቸውን መጻሕፍት ጨምሮ በማደርጋቸው ነገሮችና ውሳኔዎች ላይ ትልቅ ተጽዕኖ ያሳድራል።”
  አሽሊን፣ ክርስቲያን ወላጆቿ እሷን ያሳደጉበትን መንገድ በጣም ታደንቃለች። “ወላጆቼን በማንም አልለውጣቸውም” በማለት ተናግራለች። አክላም “የይሖዋ ምሥክር የመሆን እንዲሁም ምንጊዜም የይሖዋ አገልጋይ ሆኜ የመኖር ፍላጎት እንዲያድርብኝ ስለረዱኝ በጣም ዕድለኛ ነኝ። በሕይወት እስካለሁ ደረስ ወላጆቼ ያስተማሩኝን መመሪያዎች መከተሌን አላቆምም” ብላለች።






^ ***g99 3/8 p. 25 A Special Letter to Their Parents***
A Special Letter to Their Parents
Two teenage girls in Spain recently wrote a letter of appreciation to their parents. Here are some excerpts:
To our dear parents, Pepe and Vicenta:
Where to begin? There are so many things we want to say, and it’s hard to put it all in a few words. We want to thank you for our 17 and 15 years of life, years that have been full of care and affection.
We have always known your opinions and your rules. Sometimes we wondered why we had to get home at a set time, but now, after observing how things turned out for other young ones who did not have a curfew, we realize that we have been protected by those rules.
Your example in not ever missing a Christian meeting at the Kingdom Hall, except for very good reasons, has helped us a lot, as has preaching with you on Sundays. On Sunday mornings we don’t need to ask if we are going in the field service. We know perfectly well that we are!
Our upbringing has also included learning hospitality. So many have visited our home, and you always give them the best you have. We have seen this with our young eyes, and we have appreciated that we have parents who are special.
There is no one who knows or understands us better than you do. You are our best friends, the ones we trust completely.
In conclusion, we want to say that we love you. You are our parents, and we wouldn’t exchange you for anyone else. If somehow we could choose our parents and our way of life all over again, we would, without a doubt, choose you, and we would live the same life all over again.
With affectionate kisses, your daughters,
ESMERALDA AND YOLANDA

~ “millions now living will never die”

—Judge Rutherford

l

 Biblical prophecies which have been fulfilled during the past four years, and from many other
 still in course of fulfillment, that hundreds of thousands now living in this city will never die.

free lecture in the Hippodrome next Sunday afternoon it will be conclusively proven by man

is instance do not deceive yourself into believing that ‘where
_ignorance is bliss 'tis folly to be wise,’ because life everlasting on
this earth as a perfect human being will depend upon the individual
- knowledge and ‘understanding of “and acquiescence in, the rules
of conduct that are to govern the world in its reconstruction now
in progress and ever after.”

a startling and comforting lecture, “Millions Now Living
Will Never Die,” Judge Rutherfprd offers a reasonable
and satisfying solution of the many questions raised by the
ing claims of orthodox creeds, Sir Oliver Lodge, Sir

yle, Christian Science practitioners and the various
ith healing sects. No matter what your present ideas on
great question may be, you should hear

iE RUTHERFORD

March 21st, at 3 o’clock in the

s HIPPODROME -

TALKING WITH TIIE DEAD
Can the Living Talk With the Dead? ___Statement by Judge Rutherford

Judge

favorsbly known nall
et i of

the statement, ‘Millions Now Living Will Never Die,’ to be taken literally, as
g ffilled prophecy, a provable Biblical proposition.”—J. F. Rutherford
- s

the light of recently

